
ᐃᒃᐱᐊᕐᔪᒃ
IKPIARJUK
(ARCTIC BAY)

ᖃᐅᓱᐃᑦᑐᖅ
QAUSUITTUQ
(RESOLUTE BAY)

ᐊᐅᓱᐃᑦᑐᖅ
AUSUITTUQ
(GRISE FIORD)

ᒥᑦᑎᒪᑕᓕᒃ
MITTIMATALIK
(POND INLET)

ᑲᖏᖅᑐᒑᐱᒃ
KANGIQTUGAAPIK
(CLYDE RIVER)

ᑭᕙᓪᓕᖅ
KIVALLIQ

Lorem ipsum

ᓄᓇᕕᒃ, ᑯᐸᐃᒃ
NUNAVIK, QUEBEC

ᕿᑎᕐᒥᐅᑦ
QITIRMIUT
(KITIKMEOT REGION)

ᕿᑭᖅᑕᕐᔪᐊᖅ
QIKIQTARJUAQ

ᐸᓐᓂᖅᑑᖅ
PANGNIRTUNG

ᐃᖃᓗᐃᑦ
IQALUIT

ᑭᒻᒥᕈᑦ
KIMMIRUT

ᓴᓂᑭᓗᐊᖅ
SANIKILUAQ

ᑭᙵᐃᑦ
KINNGAIT

ᐃᒡᓗᓕᒃ
IGLULIK
(IGLOOLIK)

ᓴᓂᕋᔭᒃ
SANIRAJAK

ᕿᑭᖅᑖᓗᒃ
QIKIQTANI REGION

ᕿᑭᖅᑕᐃᑦ ᑐᒃᓯᕋᖅᑕᐅᓯᒪᓂᖓ
(ᑭᓪᓕᔅᓴᖓ ᓱᓕ ᓇᓗᓇᐃᖅᑕᐅᔭᕆᐊᓕᒃ)
QIKIQTAIT PROPOSED AREA
(boundaries to be determined)

ᓴᕐᕙᕐᔪᐊᕐᒥ ᖃᐅᔨᓴᕐᓂᖅ
(ᑭᓪᓕᔅᓴᖓ ᓱᓕ ᓇᓗᓇᐃᖅᑕᐅᔭᕆᐊᓕᒃ)\)
SARVARJUAQ STUDY AREA
(boundaries to be determined)

ᖁᑦᑎᑦᑑᑉ ᐃᒪᖓ/ ᑐᕙᐃᔪᐃᑦᑐᖅ
(ᑭᓪᓕᔅᓴᖓ ᓱᓕ ᓇᓗᓇᐃᖅᑕᐅᔭᕆᐊᓕᒃ)
HIGH ARCTIC BASIN / TUVAIJUITTUQ
(boundaries to be determined)

ᑕᓪᓗᕈᑎᐅᑉ ᐃᒪᖓ
TALLURUTIUP IMANGA

ᐊᐅᓚᑦᑎᕕᒻᒥ ᑮᓇᐅᔭᓕᐅᕋᓱ-
ᐊᕈᑎᔅᓴᖅᑕᓕᒃ ᑭᓪᓕᖃᖅᑐᓂ
EXCLUSIVE ECONOMIC ZONE

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓕᐅᖅᑎᐅᓐᖏᖦᖢᑎᒃ 
ᑲᑐᔾᔨᖃᑎᒌᖑᔪᑦ, ᑭᒡᒐᖅᑐᐃᓪᓗᑎᒃ 15,500ᓂᒃ ᐃᓄᖕᓂᒃ ᕿᑭᖅᑖᓗᖕᒥ 
ᓄᓇᕘᒥ. ᕿᑭᖅᑖᓗᒃ 13ᓂ ᓄᓇᓕᖃᖅᑐᖅ ᐊᐅᓱᐃᑦᑐᕐᒥᑦ, ᖁᑦᑎᒃᑐᒥᑦ, ᑕᐅᓄᖓ 
ᓴᓂᑭᓗᐊᕐᒧᑦ, ᖁᓪᓕᒃᓴᔭᕐᓂᐊᕐᕕᖕᒥ.

ᕿᑭᖅᑕᓂᒃᑯᑦ ᐋᖅᑭᑦᑕᐅᓯᒪᒻᒪᑕ ᓴᐳᔾᔨᓂᐊᕐᖓᑕ, 
ᐊᑐᖅᑎᑦᑎᒋᐊᒃᑲᓂᕐᓂᐊᕐᖓᑕ ᓯᕗᒧᐊᑦᑎᑦᑎᓂᐊᕐᖓᑕᓗ 
ᐱᔪᓐᓇᐅᑎᖏᓐᓂᒃ ᐱᕚᓪᓕᕈᑎᔅᓴᖏᓐᓂᓪᓗ ᕿᑭᖅᑕᓂ ᓄᓇᓖᑦ ᐃᓄᐃᑦ. 
ᑎᒃᑯᐊᖅᑕᐅᓯᒪᓪᓗᑎᒃ ᐃᓄᖕᓄᑦ ᑎᒥᖁᑎᒋᔭᐅᔪᖅ ᓄᓇᕗᑦ ᐊᖏᕈᑎᐊᒍᑦ. 
ᕿᑭᖅᑕᓃᒃᑯᑦ ᐃᓚᒋᔭᐅᖃᑕᐅᔪᖅ ᐱᖓᓲᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐊᒃᑐᐊᖓᔪᓄᑦ ᓄᓇᕗᑦ ᑐᓐᖓᕕᒃᑯᓐᓂᑦ; ᐊᓯᖏᑦ ᑲᑐᔾᔨᖃᑎᒌᖑᔪᑦ ᑖᒃᑯᐊ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ. 
ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᑐᒍᑦ ᑲᑐᔾᔨᖃᑎᒋᕙᑦᑕᑎᓐᓂᒃ, ᓲᕐᓗ ᐃᓄᐃᑦ 
ᑕᐱᕇᑦ ᑲᓇᑕᒥ ᐊᒻᒪᓗ ᐃᓄᐃᑦ ᐅᑭᐅᖅᑕᖅᑐᒥᐅᓄᑦ ᑲᑎᒪᔩᑦ ᑲᓇᑕᒥ, 
ᐊᒻᒪᓗᑦᑕᐅᖅ ᐊᓪᓚᕝᕕᖁᑎᖏᑦ ᐊᔾᔨᒌᙱᑦᑐᑦ ᒐᕙᒪᒃᑯᑦ, ᑭᒡᒐᖅᑐᐃᓪᓗᑕ 
ᐃᓄᓐᓂᑦ ᐃᓄᐃᑦ ᓄᓇᖓᓐᓂ.

ᒪᕐᕉᒃ ᑎᒥᖁᑎᒋᔭᐅᔫᒃ ᕿᑭᖅᑕᓃᒃᑯᓐᓄᑦ: ᑲᑭᕙᒃ ᑲᑐᔾᔨᖃᑎᒌᖏᑦ, 
ᐱᓕᕆᐊᒃᓴᖃᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᒥᑭᔪᓂᒃ ᓇᖕᒥᓂᓕᕆᓂᕐᒧᑦ; 
ᐊᒻᒪᓗ ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᒃᑯᑦ, ᐱᓐᖑᖅᑎᑕᐅᓯᒪᔪᑦ ᐊᐅᓚᑦᑎᓂᐊᕐᒪᑕ 
ᐱᕙᓪᓕᐊᑎᑦᑎᓕᕆᔨᒋᔭᐅᓪᓗᑎᒃ ᑭᒡᒐᖅᑐᖅᖢᑎᒃ ᕿᑭᖅᑕᓃᒃᑯᓐᓂ.

The Qikiqtani Inuit Association (QIA) is a not-for-profit society, 
which represents approximately 15,500 Inuit in the Qikiqtani 
region of Nunavut. The Qikiqtani Region includes 13 communities 
from Grise Fiord, in the High Arctic, down to Sanikiluaq, on the 
Belcher Islands.

QIA was established to protect, promote and advance the 
rights and benefits of Qikiqtani Inuit. It is a Designated Inuit 
Organization under the Nunavut Agreement. QIA is one of  
three Regional Inuit Associations affiliated with Nunavut Tunngavik 
Inc.; the other associations include the Kitikmeot Inuit Association 
and the Kivalliq Inuit Association. We work closely with our 
partners, such as Inuit Tapiriit Kanatami and  
the Inuit Circumpolar Council Canada, as well as different  
levels of government, to represent Inuit in the Inuit Nunangat.

Two other organizations operate under the QIA umbrella: Kakivak 
Association, responsible for community economic development 
and small businesses; and Qikiqtaaluk Corporation, created to 
manage economic development on behalf of QIA.

QIKIQTANI
INUIT ASSOCIATION

ᕿᑭᖅᑕᓃᒃᑯᑦ ᐊᖓᔪᖅᑳᖓᑕ ᐅᓛᔪᒃ 
ᐊᑭᓲᑉ ᐅᖃᐅᓯᒃᓴᖏᑦ
ᓯᕗᓂᒃᓴᓕᐅᕆᓪᓚᑦᑖᕆᐊᖃᓕᕋᑦᑕ ᓴᐳᔾᔨᒋᐊᕐᓂᕐᒥᒃ ᓄᓇᓖᓪᓗ 
ᐱᕚᓪᓕᖅᑎᑕᐅᕙᓪᓕᐊᓂᖏᓐᓂᒃ. ᑕᒪᓐᓇ ᐱᓕᕆᔭᐅᓪᓚᕆᖕᓂᐊᕐᓂᖓ 
ᐊᒃᑐᐊᖓᓂᖃᒻᒪᕆᒡᓗᓂ ᐃᓄᖕᓂᒃ ᑭᒡᒐᖅᑐᖅᑕᐅᔪᓂᒃ, ᑐᑭᓯᑦᑎᐊᕐᓗᒋᑦ 
ᐃᓄᐃᑦ ᒪᓕᒐᖏᑦ, ᐱᖅᑯᓯᖏᑦ, ᐊᑐᖅᐸᒃᑕᖏᓪᓗ ᐸᐸᑦᑎᔨᐅᒋᐊᕐᓂᕐᒧᑦ 
ᐆᒪᔪᑦᑎᓐᓂ, ᓄᓇᑦᑎᓐᓂ ᑕᕆᐅᕐᒥᐅᑕᕆᔭᑦᑎᓐᓂᓪᓗ.

ᐱᕚᓪᓕᖅᑎᑦᑎᒋᐊᓕᕐᓂᕐᒧᑦ ᐱᒋᐊᕈᑎᓪᓚᕆᐅᓚᐅᕐᒪᑦ ᓴᖅᑭᑕᐅᑎᓪᓗᒍ 
ᑕᓪᓗᕈᑎᐅᑉ ᐃᒪᖓᑕ ᑕᕆᐅᖓ ᑲᓇᑕᒥ ᓴᐳᔾᔭᐅᓯᒪᓕᕐᓂᕆᔮ 
ᐱᒋᐊᕈᑎᐅᓪᓗᓂᓗ ᓴᐳᔾᔭᐅᓂᖓ ᑐᕙᐃᔪᐃᑦᑐᑦ, ᑲᓇᑕᐅᑉ ᐱᔪᒪᓯᒪᔭᖓ 
ᐊᑐᓕᖅᑕᐅᒋᐊᕈᑕᐅᓪᓗᓂ ᐊᖅᑯᑎᖃᖅᖢᑎ ᓄᓇᕐᔪᐊᕐᒥᐅᓄᑦ 
ᓱᓕᕗᖔᕈᑕᐅᔪᖅ ᓄᓇᖃᖅᑳᖅᑐᑦ ᐱᔪᓐᓇᐅᑎᖃᕐᓂᖏᓐᓂᒃ 
ᑐᓴᖅᑕᐅᓂᑰᔪᖅ ᐅᓂᒃᑳᓕᐅᖅᑐᖃᖅᑎᓪᓗᒍ ᐊᖓᔪᖅᑳᕐᔪᐊᑉ 
ᑭᒡᒐᖅᑐᖅᑕᐅᖁᔭᖏᑦ ᓄᓇᖃᖅᑳᖅᑐᑦ ᐱᔾᔪᑎᒋᓪᓗᒋᑦ, ᓱᓕᔪᒃᑯᑦ 
ᑭᒡᓕᓯᓂᐊᖅᑏᑦ ᑎᓕᓯᓚᐅᕐᒪᑕ ᐱᒋᐊᖅᑎᑦᑎᖁᔨᓕᖅᖢᑎᒃ, ᑲᓇᑕ 
ᑲᔪᓯᑎᑦᑎᓂᐊᕐᓂᕋᕐᓂᖓ ᕿᑭᖅᑕᓂ ᓱᓕᔪᒃᑯᑦ ᑭᒡᓕᓯᓂᐊᕐᑐᓕᕆᔨᒃᑯᑦ 
ᐊᑐᓕᖁᔭᖏᓐᓂᒃ, ᐃᓄᐃᓪᓗ ᓄᓇᖓᑕ ᐊᑐᐊᒐᕆᔭᒃᓴᖏᓐᓂᒃ.

ᑕᒪᒃᑯᐊᓕᒫᖅ ᐱᓕᕆᔭᐅᓂᐊᕐᓂᕋᖅᑕᐅᔪᑦ ᐃᓱᒪᒃᓴᖅᓯᐅᕈᑎᖃᕆᐊᖃᕐᒪᑕ 
ᓄᓇᕗᑦ ᒐᕙᒪᖓ, ᑲᓇᑕᐅᓪᓗ ᒐᕙᒪᖓᑦ ᓴᙱᓂᖅᓴᐅᓕᕐᓗᓂ 
ᐃᑲᔪᕈᓐᓇᖁᓪᓗᒍ ᕿᑭᖅᑕᓂ ᐃᓄᖏᓐᓂᒃ.

ᐃᓅᓪᓗᑕ, ᐃᒻᒥᓂᒃ ᑕᑯᖃᑦᑕᕋᑦᑕ ᐊᒃᑐᐊᖓᓪᓚᕆᖃᑎᒌᖕᓂᑦᑎᓐᓂ 
ᓄᓇᒧᑦ ᑕᒪᐃᓐᓂᓕᒫᕐᓗ ᓄᓇᒥᖔᖅᑐᑦ ᑐᓂᓯᒪᔭᖏᓐᓂᒃ. ᓄᓇᕗᑦ 
ᐃᒪᕕᓪᓗ, ᐊᒃᓱᕈᕐᓇᖅᑐᒃᑰᕋᓗᐊᖅᑎᓪᓗᑕ ᑭᓯᐊᓂ ᓱᕋᒃᓯᒪᓂᖃᖏᑦᑎᐊᕐᒪᑦ 
ᑕᐃᒪᐃᖏᓐᓇᖁᔪᓇᕐᓂᖓᓄᑦ ᐱᓕᕆᖅᑳᖅᑕᐅᔭᕆᐊᖃᒻᒪᕆᒃᐳᖅ ᐃᓄᖕᓄᑦ.

ᑲᑐᔾᔨᖃᑎᒌᒃᖢᑕ ᐃᓱᒪᒃᓴᖅᓯᐅᕈᑎᒋᖃᑦᑕᕋᑦᑎᒍ ᓄᓇᓖᑦ 
ᐱᓕᕆᖅᑳᖅᑕᐅᔭᕆᐊᓖᓪᓗ ᐊᓐᓇᐅᒪᑦᑎᐊᕈᓐᓇᖁᔨᓂᕐᒧᑦ.

ᐃᓕᖅᑯᓯᕆᔭᕗᑦ ᐊᓯᑦᑎᓐᓄᑦ ᐊᑐᐃᓐᓇᐅᑎᒃᑲᑦᑎᒍᑦ.

ᑐᑭᓯᐅᒪᔪᒍᑦ ᑲᑎᙵᓂᖃᑦᑎᐊᕋᑦᑕ ᓇᔫᑎᔭᑦᑎᓐᓂ ᐱᒻᒪᕆᐅᓪᓗᓂᓗ 
ᓴᐳᔾᔨᔭᕆᐊᖃᕐᓂᑦᑎᓐᓂ ᐅᑭᐅᖅᑕᖅᑐᒥ, ᐃᓅᖃᑎᑦᑎᓐᓂ, 
ᓄᓇᕐᔪᐊᑦᑎᓐᓂᓪᓗ.

ᐃᓄᐃᑦ ᐅᒃᐱᕆᔭᖏᑦ ᓇᓕᖅᑲᕆᔭᖃᑦᑎᐊᕐᒪᑕ ᓄᓇᕐᔪᐊᑦᑎᓐᓂ 
ᐊᒃᓱᕉᑕᐅᓕᖅᐸᓪᓕᐊᔪᓂᒃ ᓇᔪᒐᕗᑦ ᓴᕈᑦᑎᔭᐅᕙᓪᓕᐊᓂᖓᓄᑦ, 
ᐆᒪᔪᓪᓗ ᓄᖑᑉᐸᓪᓕᐊᓂᖏᓐᓄᑦ ᓯᓚᐅᓪᓗ ᐆᓇᖅᓯᕙᓪᓕᐊᓂᖓᓄᑦ 
ᑕᕆᐅᓪᓗ ᓱᒃᑲᔪᒻᒪᕆᖕᒥ ᑕᕆᐅᖃᕈᓐᓃᖅᐸᓪᓕᐊᓂᖓᓂᒃ 
ᐅᑎᕐᔭᑲᐅᑎᒋᕙᖕᓂᕋᓗᐊᖓ ᐊᖑᒻᒪᑎᔪᓐᓃᖅᖢᓂ.

ᓄᓇᕐᔪᐊᕐᒥᐅᑦ ᐱᔪᒪᓂᖅᓵᓘᓕᕐᒪᑕ ᐃᓄᐃᑦ ᓇᔪᒐᖓᓃᑦᑐᓂᒃ. 
ᕿᑭᖅᑕᓃᒃᑯᑦ ᐱᓕᕆᖃᑎᖃᕐᓗᑎᒃ ᑕᐃᒪᓐᓂᓕᒫᖅ ᒐᕙᒪᐅᔪᓂᒃ 

ᐱᒋᐊᖅᑎᑦᑎᔭᕆᐊᓖᒃ ᐃᓄᖕᓂᒃ ᓯᕗᓕᖅᑕᐅᓗᓂ, ᐊᕕᒃᑐᖅᓯᒪᓂᒃᑯᑦ, 
ᐃᓗᐃᑦᑑᓗᓂᓗ ᓴᐳᔾᔨᓇᓱᐊᖅᑐᒥᒃ ᑕᒪᐃᓐᓂᓕᒫᑦᑎᐊᖅ ᕿᑭᖅᑖᓘᑉ 
ᓄᓇᖓᓂ ᓄᓇᙳᐊᒃᑯᑦ ᐊᖏᓂᖃᕐᓂᕋᖅᑕᐅᔪᖅ 989,879 ᑭᓚᒦᑕ2.

ᓯᕗᓂᒃᓴᓕᐅᕆᓪᓚᑦᑖᕐᓂᐊᕈᑦᑕ, ᐃᓄᐃᓪᓗ ᓇᖕᒥᓂᖅᓱᓕᕈᓐᓇᑦᑎᐊᖁᓪᓗᒋᑦ, 
ᕿᑭᖅᑕᓃᒃᑯᑦ ᐅᒃᐱᕈᓱᒃᑐᑦ ᓄᓇᖃᖅᑳᖅᑐᑦ ᓇᔪᒐᖏᑦ ᓴᐳᔾᔭᐅᓯᒪᔪᑦ 
ᓯᕗᓂᒃᓴᑐᖄᓗᖕᒧᑦ ᓴᐳᔾᔨᒋᐊᕈᓐᓇᖁᓪᓗᒋᑦ ᑕᕆᐅᑦᑎᓐᓂ ᓄᓇᒥᐅᑕᓪᓗ 
ᓇᔪᒐᕆᔭᖏᓐᓂᒃ ᐃᑲᔪᖅᑐᕐᓗᒍ ᑲᓇᑕᐅᑉ ᐱᓂᐊᕐᓂᕆᔪᒪᓚᐅᖅᑕᖓ 25% 
ᓴᐳᔾᔭᐅᓯᒪᖁᓪᓗᒍ ᓄᓇᖓ ᑕᕆᐅᖓᓗ 2025ᒥ ᐱᒋᐊᕐᓗᓂ ᐊᒻᒪᓗ 
30%ᖑᓪᓗᓂ 2030 ᐊᕌᒍᖓᓂ ᐊᖏᒡᓕᒋᐊᖅᑕᐅᓗᓂ.

ᕿᑭᖅᑕᓂ ᓄᓇᖓ ᐅᑭᐅᖅᑕᖅᑐᓃᒃᑐᑦ, ᑲᓇᖕᓇᖅᐸᓯᖓᓂ, ᓄᓇᕗᓪᓗ 
ᑐᓄᕕᐊᓕᒫᖓᓄᑦ ᓇᔪᒐᕆᔭᐅᓪᓗᓂᓗ 20,000 ᐅᖓᑖᓂ ᐃᓄᖕᓄᑦ 
ᓄᓇᓕᖃᕐᕕᐅᓪᓗᓂ 13ᓂᒃ ᐅᖓᓯᒌᒃᑐᓂᒃ. 10%ᓗᐊᖑᔪᖅ ᑲᓇᑕᓕᒫᑉ 
ᓄᓇᖓᓂ- ᐳᑎᔅ ᑲᓚᒻᐱᐊ ᓄᓇᖓᓂ ᐊᖏᓂᖅᓴᐅᒻᒪᕆᒃᑐᖅ 
ᐊᖏᓂᖅᓴᐅᒻᒪᕆᒃᖢᓂᓗ ᒪᕐᕈᐃᖅᓱᓪᓗᐊᖅᑐᒥᒃ ᐊᒥᐊᓕᒃᑲᑦ 
ᓄᓇᖓᓃᑦᑐᒥᒃ ᑲᓚᕗᐊᓂᐊᒥᒃ.

ᐊᕕᒃᑐᖅᓯᒪᓂᒃᑯᑦ ᐱᓕᕆᔭᐅᓂᐊᕈᓂ ᑐᙵᕕᖃᕆᐊᖃᕐᓂᐊᕐᒥᔪᖅ 
ᒪᕐᕉᖕᓂᒃ ᓴᐳᔾᔭᐅᓂᐊᕐᒥᔫᖕᓂᒃ, ᓴᕐᕙᕐᔪᐊᕐᒥ ᐊᒻᒪᓗ ᕿᑭᖅᑕᐃᓂᒃ 
ᐊᒃᑐᖓᔭᑦᑎᓐᓂ.

ᑲᑐᔾᔨᖃᑎᒌᒡᓗᑕ ᑕᒪᐃᓐᓂᒃ ᓴᐳᔾᔭᐅᔭᕆᐊᓕᖕᓂ ᓄᓇᑦᑕ 
ᑕᕆᐅᑦᑕᓗ ᐊᕙᑎᖏᓐᓂᒃ, ᓄᓇᓕᖕᓂ ᑐᓴᕆᐊᕐᕕᖃᖃᑦᑕᖅᑐᒍᑦ 
ᓇᓗᓇᐃᖅᑕᐅᑦᑎᐊᖁᓪᓗᒋᑦ ᓄᓇᐃᑦ ᑕᕆᐅᖃᕐᕖᓪᓗ ᓇᓕᐊᒃ 
ᓴᐳᔾᔭᐅᓯᒪᔭᕆᐊᖃᕐᒪᖔᑕ. ᐊᕕᒃᑐᖅᓯᒪᓂᒃ ᓴᐳᔾᔨᒋᐊᕐᓂᖅ 
ᑲᑐᔾᔨᖃᑎᒌᒍᑕᐅᔭᕆᐊᖃᒻᒪᕆᖕᒪᑦ ᐃᓄᐃᑦ ᐱᔪᒪᔭᖏᑦ 
ᑭᒡᒐᖅᑐᖅᑕᐅᑦᑎᐊᕐᓗᑎᒃ, ᓴᖅᑭᑦᑏᓗᑎᒡᓗ ᑲᑎᙵᖃᑎᒌᒃᑐᓂᒃ ᑕᒪᐃᓐᓂ 
ᐊᓐᓇᐅᓚᕖᑦ ᓴᐳᔾᔭᐅᑦᑎᐊᕆᐊᕐᓗᑎᒃ ᕿᑭᖅᑕᓂ.

ᑭᓯᐊᓂ, ᑲᑎᒪᔨᕐᔪᐊᑦ ᐃᓚᐅᑦᑎᐊᕆᐊᖃᒻᒪᕆᖕᓂᐊᖅᐳᑦ 
ᐃᑲᔪᖅᑐᐃᓪᓗᑎᒡᓗ ᑕᒪᓐᓇ ᐱᒋᐊᖅᑕᐅᑦᑎᐊᖁᓪᓗᒍ 
ᐋᖅᑭᒃᓯᒪᑦᑎᐊᕐᓂᖅᓴᐅᓗᓂ.

2018ᒥ ᐱᒋᐊᖅᖢᓂ, ᕿᑭᖅᑕᓃᒃᑯᑦ ᑲᓇᑕᓗ 
ᐱᓕᕆᖃᑎᒌᖕᓂᖅᓴᐅᓕᖅᓯᒪᖕᒪᑕ ᓴᐳᔾᔨᒋᐊᕐᓂᕐᒥᒃ 
ᓱᓕᔪᒃᑯᓪᓗᕐᓂᖅᓴᐅᓗᑎᒃ. ᑕᒪᐃᓐᓂᒃ ᑐᑭᓯᐅᒪᔪᓐᓇᕐᓂᖅᓴᐅᓕᕐᓗᑎᒃ 
ᖃᓄᖅ ᒐᕙᒪᒃᑯᓐᓂ ᐱᓕᕆᖃᑎᖃᓪᓚᑦᑖᕆᐊᖃᕐᓂᑦᑎᓐᓂ. 
ᑲᑐᔾᔨᖃᑎᒌᖕᓂᒃᑯᑦ, ᓴᖅᑭᑦᑏᔭᕆᐊᖃᕋᑦᑕ ᐊᖅᑯᑎᒋᓂᐊᑦᑕᑦᑎᓐᓂ 
ᓱᓕᔪᒃᑰᕐᓂᒃᑯᑦ ᑕᒪᓐᓇᓗ ᐊᑐᓕᖁᔭᐅᓯᒪᓪᓚᕆᒃᖢᓂ ᕿᑭᖅᑕᓂ ᓱᓕᔪᒃᑯᑦ 
ᑭᒡᓕᓯᓂᐊᕐᓂᕐᒥ.

ᐅᖃᖃᑎᒌᖕᓂᖅ ᐱᒋᐊᖅᑎᑕᐅᓚᕐᒪᑦ ᓱᓕᔪᒃᑰᕐᑎᐊᕐᓗᓂ 
ᐋᖅᑭᒃᓱᐃᔭᕆᐊᖃᕐᓂᕗᑦ ᓄᓇᕗᑖᕐᓂᕐᒧᑦ ᐊᖏᖃᑎᒌᒍᑎ ᐊᑐᑦᑎᐊᕐᓗᒍ 
ᐃᖃᓗᓕᕆᓂᕐᒧᑦ. ᓄᓇᕗᑦ ᒐᕙᒪᖓ ᓯᕗᓕᖅᑎᑖᖅᓯᒪᓕᕐᒪᑕ 
ᓄᑖᓂ ᑕᐃᒪᓐᓇᑦᑎᐊᖅ ᐃᑲᔫᓯᐊᖅᑖᖑᔪᓐᓇᖅᑐᑦ ᓄᓇᓕᖕᓂ 
ᑲᔪᓯᓂᖃᕈᓐᓇᑦᑎᐊᖁᓪᓗᒋᑦ ᑭᒡᒐᖅᑐᐃᓂᕐᒧᑦ ᓴᐳᔾᔭᐅᓯᒪᔪᑦ 
ᐸᕐᓇᐅᑎᖏᓐᓂᒃ. ᑕᒪᐃᓐᓂᒃ ᑲᑎᖦᖢᒋᑦ, ᐋᖅᑭᒋᐊᖅᑕᐅᑦᑎᐊᕐᓗᓂ 
ᖃᓄᐃᓕᖓᓂᐊᕐᓂᖓ ᓴᐳᔾᔨᔨᐅᓂᐊᖅᑎᓪᓗᑕ 
ᑮᓇᐅᔭᓕᐅᕈᑎᖃᕈᓐᓇᑦᑎᐊᖁᓪᓗᑕᓗ.

ᐃᓕᓴᖅᓯᓯᒪᓕᖅᑐᒍᑦ ᐱᕕᖃᖅᑎᑕᐅᑦᑎᐊᓚᐅᑲᒃᑲᑦᑕ 
ᑐᓂᔭᐅᓯᒪᓪᓗᑎᒡᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑎᓕᔭᐅᓯᒪᓂᒃᑯᑦ 
ᓱᓕᔪᒃᑰᕐᓗᑎᒃ ᐱᕙᓪᓕᐊᑎᑦᑎᔭᕆᐊᖃᕐᓂᕐᒧᑦ ᓄᓇᕐᔪᐊᕐᒥᐅᓄᑦ 
ᓱᓕᕗᖔᕈᑕᐅᔪᖅ ᓄᓇᖃᖅᑳᖅᑐᑦ ᐱᔪᓐᓇᐅᑎᖃᕐᓂᖏᑎᒎᖅᖢᑎᒃ, 
ᐊᒻᒪᓗ ᓄᑖᙳᕆᐊᖅᑕᐅᓗᓂ ᓄᓇᕐᔪᐊᕐᒥᐅᖃᑎᒌᑦ 
ᓴᐳᔾᔨᖃᑎᒌᒍᑎᖓᑕ ᑐᕌᒐᖏᓐᓂᒃ.

ᑐᑭᓯᐅᒪᖕᒥᔪᒍᑦ ᑕᒪᓐᓇ ᐱᕕᖃᖅᑎᑕᐅᓚᐅᑲᖕᓂᕆᔭᕗᑦ 
ᐊᒃᓱᕉᑎᖃᒌᒋᐊᖃᕋᑦᑕ ᓇᓗᓇᖅᑐᐊᓘᑎᓪᓗ ᓯᓚᐅᑉ 
ᐃᓕᖅᑯᓯᖅᑕᓗ ᐊᓯᔾᔨᖅᐸᓪᓕᐊᔪᑎᐅᔪᓂᒃ. ᐊᓕᐊᓇᐃᒍᓱᒃᑐᒍᑦ 
ᐱᓕᕆᖃᑎᒌᑦᑎᐊᕈᓐᓇᕐᓂᐊᕋᑦᑕ ᑕᒪᒃᑯᓂᖓ. 

ᖁᔭᓐᓇᒦᒃ,

 
ᐅᓛᔪᒃ ᐊᑭᓱᒃ

ᐊᖓᔪᖅᑲᐅᑎᕕᐅᑉ ᐅᖃᐅᓯᖏᑦ

1 ᑲᓇᑕᐅᑉ ᒐᕙᒪᒃᑯᖏᑦ, ᐃᓄᐃᑦ ᓄᓇᖓᓐᓄᑦ ᐊᑐᐊᒐᖅ, 2022

ᕿᑭᖅᑕᓃᒃᑯᑦ ᑐᒃᓯᕋᐅᑎᖓ ᓄᑖᖑᓪᓗᓂ 
ᓯᕗᓂᒃᓴᓕᐅᕈᑎᓪᓚᕆᐊᓇᓱᖕᓂᐊᕐᓗᓂ ᐱᓕᕆᖃᑎᒌᒍᑎᐅᖕᒪᑦ 
ᑲᓇᑕᒥ ᕿᑭᖅᑕᓂ ᓄᓇ ᐊᖏᓂᖃᖅᖢᓂ 89,879 ᑭᓛᒥᑕᓂᒃ2. 
ᒐᕙᒪᒃᑯᓕᒫᖅ ᑐᕌᒐᖃᖃᑎᒋᓗᒋᑦ, ᕿᑭᖅᑕᓂ ᐃᓄᐃᑦ, ᑲᓇᑕᓗ, 
ᓴᖅᑭᑦᑏᔪᒪᑦᑎᐊᕐᒪᑕ ᑲᑎᙵᖃᑎᒌᒃᑐᓂᒃ ᑕᕆᐊᕐᒥᐅᑕᓂᒃ ᓄᓇᐃᓪᓗ 
ᓴᐳᔾᔭᐅᓯᒪᔪᑦ ᐱᒻᒪᕆᕐᔪᐊᖑᖕᒪᑕ ᖃᓄᐃᖏᑦᑎᐊᕐᓂᒃᓴᖓ ᐃᓄᐃᓪᓗ 
ᖃᓄᐃᖏᑦᑐᒦᑦᑎᐊᕆᐊᖃᕐᓂᖓ, ᑲᓇᑕᒥᐅᓄᑦ ᓄᓇᕐᒥᐊᕐᒥᐅᓄᓪᓗ.

ᓴᖅᑭᑕᐅᓯᒪᔾᔪᑎᒋᔮ ᐃᓄᐃᑦ ᐸᐸᑦᑎᔨᐅᓂᕐᒧᑦ ᑐᙵᕕᖃᕐᓗᑎᒃ 
ᐃᓄᖕᓂᓪᓗ ᕿᑭᖅᑕᓂ ᓄᓇᓕᖕᓂᒃᑐᓂᒃ ᓯᕗᓕᖅᑕᐅᑦᑎᐊᕐᓗᑎᒃ 
ᐱᓕᕆᔭᐅᓂᖓ, ᓴᐳᔾᔨᒋᐊᕆᐅᑎᐅᓂᐊᕐᒪᑦ ᕿᑭᖅᑕᓂ 
ᓴᐳᔾᔭᐅᓯᒪᓕᖅᑐᓂᒃ ᐊᓐᓇᐅᒪᑦᑎᐊᖁᓪᓗᒍ ᓇᔪᒐᐅᔪᖅ, 
ᐆᒪᔪᖃᕐᕕᐅᔪᖅ ᐃᓄᐃᓪᓗ ᐱᖅᑯᓯᖃᕐᕕᖓ. ᐃᑲᔪᖅᑐᓯᓐᓇᕐᓗᒋᓪᓗ 
ᐃᖅᑲᓇᐃᔮᖑᕈᓐᓇᖅᑐᑦ ᐊᔾᔨᒌᖏᑦᑎᓪᓗ ᑮᓇᐅᔭᓕᐅᕈᑕᐅᔪᓐᓇᖅᑐᑦ, 
ᓇᑉᐸᖅᑎᕆᓂᖅ ᐱᒻᒪᕆᐅᔾᔪᑎᒋᕚ ᐃᒡᓗᕐᔪᐊᒃᓴᖃᕆᐊᖃᕐᓂᖏᑦ 
ᑮᓇᐅᔭᖃᖅᑎᑕᐅᑦᑎᐊᕆᐊᖃᕐᓂᖏᓪᓗ ᓄᓇᓖᑦ 
ᖃᓄᐃᖏᑦᑎᐊᖅᑐᒦᖁᓪᓗᒋᑦ.

ᐱᓕᕆᖃᑎᒌᑦᑎᐊᕐᓂᐊᕐᓂᕗᑦ ᓴᖅᑭᑉᐹᓪᓕᕈᑎᐅᓂᐊᕐᒥᖕᒪᑦ 
ᓱᓕᔪᒃᑰᕐᖃᑎᒌᒡᓗᑕ ᐃᑲᔪᖅᑐᕐᓗᒍᓗ ᑲᓇᑕ ᐱᔪᒪᔭᑦᑎᓐᓂ 
ᐃᓄᐃᑦ ᓄᓇᖓᓄᑦ ᐊᑐᐊᒐᓕᐅᖅᓯᒪᔪᒃᑯᑦ “ᓴᖅᑭᔮᖅᑎᓪᓗᒋᑦ 
ᐊᔪᖏᑦᑎᐊᕐᓃᑦ ᐃᑲᔪᖅᑐᕐᓗᒋᓪᓗ ᓄᓇᓖᑦ ᐃᓄᐃᓪᓗ 
ᖃᓄᐃᖏᑦᑎᐊᖅᑐᒦᒋᐊᖃᕐᓂᖏᑦ ᐃᓄᐃᑦ ᓄᓇᖓᓂ ᑕᐅᑐᖕᓂᖃᕐᓗᑕ 
ᐃᓅᓕᕆᓂᕐᒧᑦ-ᑮᓇᐅᔭᓕᐅᕈᑎᖃᕈᓐᓇᕐᓂᕐᒧᑦ ᐱᖅᑯᓯᓕᕆᓂᒃᑯᓪᓗ 
ᑲᑐᔾᔨᖃᑎᒌᒋᐊᖃᕐᓂᕗᑦ ᐃᓄᐃᑦ ᑲᓇᑕᒥᐅᓪᓗ”1. ᐱᓕᕆᖃᑎᒌᖕᓂᒃ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᐃᓄᐃᓪᓗ ᓇᖕᒥᓂᖅᓱᕆᐊᖃᕐᓂᖏᓐᓂᒃ 

ᓴᐳᔾᔭᐅᓯᒪᖕᒪᑕ ᐊᑐᖅᖢᒍ ᓄᓇᕐᔪᐊᕐᒥᐅᓄᑦ ᓱᓕᕗᖔᕈᑕᐅᔪᖅ 
ᓄᓇᖃᖅᑳᖅᑐᑦ ᐱᔪᓐᓇᐅᑎᖃᕐᓂᖏᓐᓂᒃ ᐊᑐᓕᖁᔭᐅᔪᕐᓗ ᐊᑐᕐᓗᒍ 
ᕿᑭᖅᑕᓂ ᓱᓕᔪᒃᑯᑦ ᑭᒡᓕᓯᓂᐊᖅᑐᓕᕆᔨᒃᑯᓐᓂ.

ᐊᓯᔾᔩᒋᐊᒻᒪᕆᒍᑕᐅᒋᐊᖅᖢᓂ ᐱᐅᓂᖅᓴᒧᑦ ᓯᕗᓂᒃᓴᓕᐅᕈᑎᒌᖕᓂᒃᑯᑦ 
ᓴᖅᑭᑕᐅᓚᐅᕐᒪᑕ ᑕᓪᓗᕈᑎᐅᑉ ᐃᒪᖓᑕ ᑲᓇᑕᒥ ᑕᕆᐅᑉ 
ᓴᐳᔾᔭᐅᓯᒪᓕᕐᓂᖓ ᓴᐳᔾᔭᐅᓯᒪᖃᓯᐅᔾᔭᐅᓚᐅᑲᒃᑐᓪᓗ ᑐᕙᐃᔪᐃᑦᑐᖅ 
ᑕᕆᐅᖓᑕ ᓴᐳᔾᔭᐅᓯᒪᓂᖓ, ᓴᐳᔾᔨᔾᔪᑎᐅᔭᕆᐊᖃᕐᒪ ᓇᔪᒐᐅᔪᓂᒃ 
ᑕᒪᐃᓐᓂ ᕿᑭᖅᑕᓂ ᖃᓄᐃᖏᑦᑎᐊᖅᑐᒦᖁᓪᓗᒋᑦ.

ᐅᖓᓯᖕᓂᖃᕋᓗᐊᖅᑎᓪᓗᑕ 2 ᑕᐅᓴᑎᓂᒃ ᑭᓛᒥᑕᓂᒃ, ᓴᐳᔾᔭᐅᓯᒪᔭᕆᐊᓕᒃ 
ᕿᑭᖅᑕᐃᑦ ᐅᑭᐅᖅᑕᖅᑐᒦᑦᑐᖅ ᓴᕐᕙᕐᔪᐊᕐᓗ ᖁᑦᑎᒃᑐᒦᑦᑐᖅ.

ᓴᕐᕙᕐᔪᐊᖅ ᑲᓇᑕᐅᑉ ᐃᒪᖓᓃᒻᒪ ᐱᑭᐊᓚᓱᖅᓱᐊᒥ, ᐊᖏᓛᖑᓪᓗᓂ 
ᐊᐅᒃᑲᕐᓂᕐᔪᐊᖅ ᖁᑦᑎᒃᑐᒥ, ᐊᕐᕌᒍᓕᒫᖅ ᐃᒪᐅᖏᓐᓇᐅᔭᖅᑐᖅ. 
ᐱᒻᒪᕆᐊᓘᖕᒪᑦ ᓇᔪᒐᕆᔭᐅᓂᖓ, ᑕᕆᐅᕐᒥᐅᑕᓂᒃ ᐊᔾᔨᒌᖏᑦᑐᓂᒃ 
ᐃᓄᖕᓄᑦ ᐊᓐᓇᐅᒪᔾᔪᑎᐅᔪᑦ ᓄᓇᓕᖕᒥᐅᑕᓂᒃ ᑕᐅᓴᑏᑦ ᐊᕐᕌᒍᑦ ᐅᖓᑖᓂ 
ᓯᑯᒧᑦ ᐊᕙᓗᔭᐅᓯᒪᓪᓗᓂ, ᐆᒪᔪᓄᑦ ᐱᒻᒪᕆᕐᔪᐊᖑᓪᓗᓂ.

ᕿᑭᖅᑕᐃᑦ ᓴᓂᑭᓗᐊᕐᒥᐅᑦ ᕿᑭᖅᑕᖏᑦᑐᑦ ᑕᓯᐅᔭᕐᔪᐊᕐᒥ ᐱᒻᒪᕆᐅᔪᖅ 
ᐃᓕᓴᕆᔭᐅᔾᔪᑎᐅᓯᒪᓪᓗᓂᓗ ᑕᒪᐃᓐᓄ ᑮᓇᐅᔭᓕᐅᕐᕕᐅᔪᓐᓇᕐᓂᖓᓂᒃ 
ᐱᖅᑯᓯᖃᕐᕕᐅᔪᓐᓇᕐᓂᖓᓂᓪᓗ.

ᓴᕐᕙᕐᔪᐊᖅ ᕿᑭᖅᑕᐃᓪᓗ ᑲᑎᙵᔾᔪᑎᐅᖕᒪᑦ ᐱᖅᑯᓯᖃᕐᕕᐅᓂᖓᓄᑦ, 
ᐆᒪᔪᖃᑦᑎᐊᓂᖓᓄᑦ, ᐊᓐᓇᐅᒪᕕᐅᓂᖓᓄᓪᓗ, ᐊᓐᓇᐅᒪᕕᐅᓂᖓᓄᑦ 
ᓴᐳᔾᔭᐅᔾᔪᑎᒋᔮ, ᐱᖓᓲᓕᖓᔾᔪᑎᐅᓕᖅᖢᓂ ᓴᐳᔾᔭᐅᓯᒪᔪᑦ 
ᐊᕕᒃᑐᖅᓯᒪᓂᒃᑯᑦ.

ᓴᕐᕙᕐᔪᐊᖅ, ᑲᓇᑕᐅᑉ ᓄᓇᖓᓄᑦ ᐊᒃᑐᐊᖓᔪᖅ ᐱᑭᐊᓚᓱᖅᓱᐊᖅ (ᖁᑦᑎᒃᑑᑉ ᐃᒪᖓᓂ ᐊᐅᒃᑲᓐᓂᖅ) 
ᐊᐅᒃᑲᕐᓂᕐᓂᒃ ᐅᑭᐅᖅᑕᖅᑐᒥ ᐊᖏᓛᖅ ᓂᕐᔪᑎᖃᑦᑎᐊᖅᖢᓂᓗ ᐊᕕᒃᓯᒪᓂᒃᑯᑦ ᓂᕐᔪᑎᖃᐅᕐᓂᖏᓐᓂᒃ, 
ᐅᑭᐅᖅᑕᖅᑐᒥ. ᑎᖕᒥᐅᓄᓪᓗ ᐊᔾᔨᒌᖏᑦᑐᓄᑦ ᐅᑎᖅᑕᖅᑐᓄᑦ ᓇᔪᒐᕆᔭᐅᓪᓚᕆᒃᖢᓂ, ᐃᓄᐃᓪᓗ 
ᑭᖑᕚᒃᓴᖏᓐᓄᑦ ᐋᖅᑭᐅᒪᐃᓐᓇᖁᓪᓗᒍ ᓇᔪᒐᕆᔭᐅᖕᒪᑦ ᐃᓕᓴᕆᔭᐅᑦᑎᐊᕐᓗᓂ ᓄᓇᓕᖕᒥᐅᑦ 
ᑕᑎᖃᑦᑎᐊᕐᒪᑕ ᑖᒃᑯᓂᖓ ᐊᓐᓇᐅᒪᕕᖃᕐᓂᖏᓐᓂᒃ.

ᕿᑭᖅᑕᐃᑦ ᐃᓚᖃᖅᑎᑦᑎᖕᒪᑦ 1,500ᓂᒃ ᕿᑭᖅᑕᓂᒃ 35ᓂᒡᓗ ᐊᐅᓚᓂᖃᖅᑐᒧᑦ 
ᐊᐅᒃᑲᕐᓂᖅᑖᖅᐸᖕᓂᖓᓂᒃ, ᓇᔪᒐᕆᔭᐅᒻᒪᕆᒃᑐᖅ ᓂᕐᔪᑎᓄᑦ, ᐃᓚᐅᓪᓗᑎᒃ ᕿᓚᓗᒐᕐᓄᑦ, 
ᐊᐃᕕᕐᓄᑦ ᓇᓄᕐᓄᓪᓗ. ᑖᓐᓇ ᐊᐅᒃᑲᕐᓂᖅ ᓇᔪᒐᕆᔭᐅᖕᒥᖕᒪᑦ ᐅᓄᖅᑐᒻᒪᕆᐊᓗᖕᓂᒃ ᑕᓯᐅᔭᐅᑉ 
ᒥᑎᖏᓐᓄᑦ.

ᐅᕿᐅᖅᑕᖅᑐᖅ 
ᐆᓇᖅᓯᕚᓪᓕᑐᖅ 

ᐱᖓᓱᐃᖅᓱᓪᓗᐊᖅᑐᒥᒃ 
ᓄᓇᕐᔪᐊᒧᑦ 

ᐆᓇᖅᓯᕙᓪᓕᐊᓂᖓ ᒪᓕᒃᖢᒍ

ᐅᑭᐅᖅᑕᖅᑐᖅ 
ᓯᑯᖃᕈᓐᓃᖅᐸᓪᓕᐊᔪᖅ 
13%ᒥ ᓱᒃᑲᓂᖅᓴᐅᔪᒥᒃ 
ᐊᕐᕌᒍ ᖁᓖᑦ ᐃᓗᐊᓂ 

ᓄᓇᐅᑉ ᐃᑭᐊᖓᓃᑦᑐᖅ 
ᓂᓚᕈᖅᓯᒪᔪᖅ ᐊᐅᒃᓯᒪᓕᕐᒪᑦ 
70 ᐅᑭᐅᑦ ᐊᐅᓛᒃᓂᐊᕐᓂᖓᑕ 

ᐅᖃᖅᑕᐅᓯᒪᓂᖓ 
ᐊᐅᒃᓵᓕᓂᖅᓴᐅᔪᖅ

75% ᕿᓚᓗᒐᑦ – 75%ᖑᔪᑦ 
ᓄᓇᕐᔪᐊᒥ

80%
ᓇᓄᑦ – 80%ᓪᓗᐊᓂᒃ 
ᑲᓇᑕ ᓇᓄᕐᓄᑦ 
ᓇᔪᒐᕆᔭᐅᔪᖅ

62% ᖃᑯᖅᑖᑦ ᕿᓚᓗᒐᑦ – 67%ᖑᔪᑦ 
ᓄᓇᕐᔪᐊᕐᒥ ᐊᐅᔭᒃᑯᑦ ᐅᓄᕐᓂᖏᑦ 
ᑲᓇᑕᐅᑉ ᐃᒪᖓᓃᑉᐸᒃᑐᑦ

ᑎᖕᒥᐊᑦ ᐊᔾᔨᒌᖏᑦᑐᑦ – ᐅᓄᓛᑦᑎᐊᓂᒃ 
ᑎᖕᒥᐊᓄᑦ ᑲᑎᙵᕕᐅᖃᑦᑕᖅᑐᖅ 
ᑲᓇᑕᐅᑉ ᐅᑭᐅᖅᑕᖅᑐᖓ

90% ᐊᕐᕖᑦ – 90%ᖑᔪᑦ ᓄᓇᕐᔪᐊᕐᒥ 
ᑲᓇᑕᐅᑉ ᐃᒪᖓᓃᑦᑐᑦ ᐊᐅᔭᒥ

ᑲᓇᑕᒥ ᐆᒪᔪᓄᑦ ᓄᓇᒥ ᐃᒫᓂᓪᓗ ᐃᓄᐃᑦ 
ᓄᓇᖓᓃᑦᑐᖅ ᑕᑎᒋᔭᐅᖕᒪᑦ

ᐅᓪᓗᒥ, ᐃᑲᔪᕐᓗᒋᑦ ᐃᓄᐃᑦ ᓄᓇᖓ ᑲᓇᑕᒥᐅᓪᓗ, ᓯᕗᓕᖅᑎᕐᔪᐊᖅ ᑲᓇᑕᒧᑦ ᒥᓂᔅᑕ ᔭᔅᑎᓐ ᑐᕉᑐ 
ᐃᓄᐃᓪᓗ ᓯᕗᓕᖅᑎᖏᑦ ᐃᑲᔪᖃᑎᒌᖕᓂᖅᓴᐅᓗᑎᒃ ᐱᓕᕆᓂᐊᕐᓂᕋᐃᓯᒪᓕᖅᑐᑦ, ᑎᐊᓐᒫᒃᓗ 
ᒐᕙᒪᖓ ᓇᓛᖦᖡᓪᓗ ᓄᓇᖓ ᐱᓕᕆᖃᑕᐅᓗᑎᒃ, ᐱᕙᓪᓕᐊᑎᑦᑎᔪᒪᓕᖅᑐᑦ ᐊᒃᓱᕉᑎᖃᕐᓂᖅᓴᐅᓂᕐᒥᒃ 
ᑲᔪᓯᓂᖃᕈᓐᓇᑦᑎᐊᕐᓗᓂ ᑕᕆᐅᖃᕐᕕᐅᔪᑦ ᐊᐅᓚᑕᐅᓂᖏᓐᓂᒃ ᐊᕙᑎᕗᓪᓗ ᓴᐳᔾᔭᐅᔪᒃᓴᐅᓂᖓᓂ 
ᐱᑭᐊᓚᓱᖅᓱᐊᒥ, ᐊᐅᓚᓂᖅᑖᖃᑎᒌᒋᐊᓕᕐᓗᑎᓘ ᐃᓄᓕᒫᑦ ᓇᔪᒐᕆᔭᖏᓐᓂ.”

 – ᐱᑭᐊᓚᓱᖅᓱᐊᑉ ᓯᕗᓕᖅᑎᖏᓐᓂᒃ ᐅᖃᖅᑕᐅᔪᖅ, ᐊᐃᕐᕆᓕ 4, 2019
“

ᓴᖅᑭᑦᑏᔾᔪᑎᒋᐊᕐᓗᒍ 
ᐊᒃᑐᖅᑕᐅᔾᔭᐃᖅᓯᒪᓗᓂ ᕿᑭᖅᑕᓂ ᓄᓇᖓ

ᕿᑭᖅᑕᓂ ᐃᓄᐃᑦ ᐊᒃᑐᖅᑕᐅᖏᓐᓇᕐᒪᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᓱᒃᑲᔪᐊᓗᖕᒥ ᐆᒪᔪᓄᑦ ᐅᓗᕆᐊᓇᕈᑎᐅᓕᖅᑐᖅ ᐆᒪᔪᓪᓗ 
ᐊᓐᓇᐅᒪᔾᔪᑎᒋᓪᓚᕆᒃᖢᑎᒍᑦ ᑎᒥᑦᑎᓐᓄᑦ ᐱᖅᑯᓯᑦᑎᓐᓄᓪᓗ.

ᓄᓇᕐᔪᐊᕐᒥ ᐊᓐᓇᐅᒪᔾᔪᑎᓕᕆᔩᑦ ᐅᑭᐅᖅᑕᖅᑑᑉ ᓴᐳᑎᓯᒪᔭᖏᑦ, 
ᐊᓂᖅᓵᕐᕕᑦᑎᐊᕙᒃᓴᓪᓗ, ᓄᓇᕐᔪᐊᒧᓪᓗ ᐆᓇᕈᓐᓃᕈᑎᕚᓪᓕᕈᑏᑦ, 
ᐊᒃᑐᐃᒻᒪᕆᖕᒪᑕ ᑕᕆᐅᕐᒧᑦ ᐃᒪᐅᓪᓗ ᐊᐅᓚᓂᖓᓄᑦ, ᑕᒪᕐᒥᒃ 
ᐊᒃᓱᕈᕐᓇᕈᑕᐅᓕᖕᒪᑕ.

ᓯᑯᖃᕈᓐᓃᖅᐸᓪᓕᐊᓂᖅ ᐅᑭᐊᖅᑕᖅᑑᕐᓗ ᓱᓪᓗᐊ ᑕᕆᐅᑉ ᐊᖅᑯᑎᖓ 
ᐅᑭᐅᖅᑕᖅᑑᓪᓗ ᑕᕆᐅᖓ ᐊᖅᑯᑎᒋᔭᐅᔪᓐᓇᖅᓯᕙᓪᓕᐊᓂᐊᕐᒪ, 
ᐃᓄᐃᑦ ᐃᓕᖅᑯᓯᖏᓐᓄᑦ ᓯᖁᒥᔾᔪᑎᕙᓪᓕᐊᓂᐊᖅᑐᑦ ᑲᓇᑕᐅᓪᓗ 
ᐅᑭᐅᖅᑕᖅᑐᖁᑖᓄᑦ ᐃᓕᓴᕆᔭᐅᔾᔪᑎᐅᓯᒪᔪᖅ ᑕᒪᒃᑯᐊ 
ᐅᓗᕆᐊᓇᖅᑐᒦᓕᕈᑎᐅᔪᑦ.

ᓄᓇᕐᔪᐊᕐᒥᐅᖃᑎᕗᑦ, ᐱᓗᐊᖅᑐᒥ ᑲᓇᑕ, ᐊᒃᓱᕈᕐᓇᕐᔪᐊᖅᑐᒃᑰᕐᒪᑕ ᑕᒪᓐᓇ 
ᐱᔾᔪᑎᒋᓪᓗᒍ ᐃᓄᐃᑦ ᖃᐅᔨᒪᔭᖓ, ᐱᓕᕆᔾᔪᓯᖓ, ᐊᔪᖏᑕᖏᓪᓗ 
ᑲᑎᑕᐅᑦᑎᐊᕐᓗᑎᒃ ᖃᓄᖅᑑᕈᑕᐅᔪᓐᓇᑦᑎᐊᕐᒪᑕ.

ᕿᑭᖅᑕᓃᒃᑯᑦ ᑲᓇᑕᒥ ᐱᓕᕆᖃᑎᒌᖕᓂᖅᓴᐅᔪᒪᔾᔪᑎᒋᕚ ᓴᖅᑭᑦᑏᔪᒪᖕᒪᑕ 
ᐊᓯᔾᔨᖅᐸᓪᓕᐊᔪᒧᑦ ᐅᓗᕆᐊᓇᖏᓐᓂᖅᓴᐅᔪᒥᓪᓗ ᐅᑭᐅᖅᑕᖅᑑᑉ 
ᐊᕙᑎᖓ ᓴᐳᔾᔭᐅᑦᑎᐊᖁᓪᓗᒍ ᐃᓄᖕᓂᒃ ᓯᕗᓕᖅᑕᐅᓗᓂ, 
ᑮᓇᐅᔭᓕᐅᕈᑕᐅᔪᓐᓇᑦᑎᐊᕐᓗᓂᓗ ᓄᓇᓕᖕᒥᐅᓄᑦ, ᐃᓄᖕᓄᓪᓗ 
ᓯᕗᓕᐅᖅᑕᐅᔪᓐᓇᑦᑎᐊᕐᓗᓂ ᐸᐸᑕᐅᔪᓐᓇᑦᑎᐊᕐᓗᓂᓗ.

ᑲᑐᔾᔨᖃᑎᒌᒡᓗᑕ ᓴᐳᔾᔨᒋᐊᕐᓂᖅ ᐱᓕᕆᖅᑳᖅᑕᐅᔭᕆᐊᖃᖅᐳᖅ 
ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᖏᓐᓂᒃ, ᒪᓕᒐᖏᓐᓂᒃ, ᐱᖅᑯᓯᖏᓐᓂᒃ 
ᐊᑐᖅᐸᒃᑕᖏᓐᓂᓪᓗ ᑕᐅᑐᖕᓂᖃᕐᓂᖅᓴᐅᓂᐊᕐᒪᑦ ᐃᓄᐃᑦ 
ᓇᖕᒥᓂᑦᑎᐊᒻᒪᕆᒃ ᐸᖅᑭᔨᐅᔪᓐᓇᕐᓂᖏᓐᓂᒃ ᐃᓅᓯᖏᓐᓂᒃ 
ᐊᑐᖅᓯᒪᔭᖏᓐᓂᒡᓗ ᐱᓇᓱᐊᕈᑕᐅᓗᓂ ᐃᓄᐃᑦ ᐱᖅᑯᓯᖏᑦ 
ᑮᓇᐅᔭᓕᐅᓐᓇᐅᑎᖏᓪᓗ ᓇᖕᒥᓂᖅᓱᕐᓗᑎᒃ.

ᐃᓄᐃᑦ ᓴᐳᔾᔨᔨᐅᖏᓐᓇᐅᔭᕐᒪᑕ ᐊᕙᑎᑦᑎᓐᓂ, ᐱᖅᑯᓯᑦᑎᓐᓄ, 
ᐃᓕᖅᑯᓯᑦᑎᓐᓄᑦ, ᒪᓕᒐᖅᑎᓐᓄᓪᓗ ᐊᑐᖅᑕᐅᖏᓐᓇᐅᔭᖅᑐᑦ -  
ᓯᕗᓂᒃᓴᕗᑦ ᑕᒪᒃᑯᓂᖓ ᑕᑎᖃᒻᒪᕆᒃᐳᑦ.

ᐱᓕᕆᖃᑎᒌᒃᐸᓪᓕᐊᑎᓪᓗᑕ ᐃᓄᐃᑦ ᓄᓇᖓ ᐊᑐᐊᒐᓕᐅᖅᑕᐅᕙᓪᓕᐊᑎᓪᓗᒍ, ᕿᑭᖅᑕᓃᒃᑯᑦ 
ᐱᓕᕆᖃᑎᖃᑦᑎᐊᕈᒪᕗᑦ ᑕᒪᐃᓐᓂᒃ ᒐᕙᒪᐅᔪᓂᒃ ᐃᓄᐃᑦ ᓯᕗᓕᕐᓗᑎᒃ, ᐃᓚᐅᑎᑦᑎᓗᓂᓗ 
ᓴᐳᔾᔨᒋᐊᕈᑕᐅᓂᐊᖅᑐᖅ ᕿᑭᖅᑕᓂ ᓄᓇᖓᓂᒃ ᐊᖏᓂᖃᖅᖢᓂ 89,879 ᑭᓛᒥᑕᓂᒃ2”.

 – ᐅᓛᔪᒃ ᐊᑭᓱᒃ, ᕿᑭᖅᑕᓃᒃᑯᑦ ᐊᖓᔪᖅᑳᖓ“



ᐊᕕᒃᑐᖅᓯᒪᓂᒃᑯᑦ ᐸᖅᑭᒃᓯᓂᕐᒧᑦ ᑭᒡᒐᖅᑐᐃᔾᔪᑏᑦ 2022ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 7

ᑲᓇᑕᒥ ᐊᒻᒪᓗ ᓄᓇᕗᒻᒥ ᒥᕐᖑᐃᓯᕐᕖᑦ
 1  ᖁᑦᑎᓂᖅᐹᖅ ᑲᓇᑕᒥ ᒥᕐᖑᐃᓯᕐᕕᒃ

 2  ᖃᐅᓱᐃᑦᑐᖅ ᑲᓇᑕᒥ ᒥᕐᖑᐃᓯᕐᕕᒃ

 3  ᓯᕐᒥᓕᒃ ᑲᓇᑕᒥ ᒥᕐᖑᐃᓯᕐᕕᒃ 
(ᐱᖃᓯᐅᔾᔨᔪᖅ ᐊᑭᐊᓂ ᐊᒻᒪᓗ 
ᒥᑦᑎᒪᑕᓕᑉ ᓂᒋᐊᓃᑦᑐᓂᑦ)

 4  ᐊᒡᒍᑦᑎᓐᓂ ᓄᓇᕗᒻᒥ 
ᒥᕐᖑᐃᓯᕐᕕᑖᕆᔭᐅᖁᔭᖅ

 5  ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᓯᕐᕕᒃ

 6  ᑲᑕᓐᓂᓕᒃ ᒥᕐᖑᐃᖅᓯᕐᕕᒃ

ᑎᖕᒥᐊᓄᑦ ᐅᑭᐅᖅᑕᖅᑐᒨᖅᑕᖅᑐᓄᑦ 
ᓴᓂᕐᕙᖅᑕᐅᓯᒪᔪᑦ
 1  ᓇᐅᔭᕚᑦ ᑎᖕᒥᐊᓄᑦ 

ᐅᑭᐅᖅᑕᖅᑐᒨᖅᑕᖅᑐᓄᑦ 
ᓴᓂᕐᕙᖅᑕᐅᓯᒪᔪᑦ

 2  ᓯᕿᓂᖅ ᑎᖕᒥᐊᓄᑦ 
ᐅᑭᐅᖅᑕᖅᑐᒨᖅᑕᖅᑐᓄᑦ 
ᓴᓂᕐᕙᖅᑕᐅᓯᒪᔪᑦ

 3  ᒥᑦᑎᒪᑕᓕᑉ ᐊᑭᐊᓂ ᑎᖕᒥᐊᓄᑦ 
ᐅᑭᐅᖅᑕᖅᑐᒨᖅᑕᖅᑐᓄᑦ 
ᓴᓂᕐᕙᖅᑕᐅᓯᒪᔪᑦ (ᑎᑭᑦᑐᖅ ᓯᕐᒥᓕᒃ 
ᑲᓇᑕᒥ ᒥᕐᖑᐃᓯᕐᕕᒃ)

 4  ᐃᓱᓕᔭᕐᓂᒃ ᑎᖏᒥᐊᓄᑦ 
ᐊᑭᐅᖅᑕᖅᑐᒨᖅᑕᖅᑐᓄᑦ 
ᓴᓂᕐᕙᖅᑕᐅᓯᒪᔪᑦ

ᑲᓇᑕᒥ ᐆᒪᔪᖃᕐᕖᑦ
 1  ᓇᓄᕐᓄᑦ ᐃᑳᕐᕕᒃ ᑲᓇᑕᒥ ᐆᒪᔪᓄᑦ 

ᓴᓂᕐᕙᖅᑕᐅᓯᒪᔪᖅ

 2  ᓂᕐᔪᑎᖃᕐᕕᒃ ᑲᓇᑕᒥ ᐆᒪᔪᓄᑦ 
ᓴᓂᕐᕙᖅᑕᐅᓯᒪᔪᖅ

 3   ᓂᖏᒐᓂ ᑲᓇᑕᒥ ᐆᒪᔪᓄᑦ 
ᓴᓂᕐᕙᖅᑕᐅᓯᒪᔪᖅ

 4    ᖃᖁᓪᓗᐃᑦ ᑲᓇᑕᒥ ᐆᒪᔪᓄᑦ 
ᓴᓂᕐᕙᖅᑕᐅᓯᒪᔪᖅ

 5  ᐊᒃᐸᐃᑦ ᑲᓇᑕᒥ ᐆᒪᔪᓄᑦ 
ᓴᓂᕐᕙᖅᑕᐅᓯᒪᔪᖅ

ᐳᐃᔨᓄᑦ ᓴᓂᕐᕙᖅᑕᐅᓯᒪᔪᑦ
 ᑐᕙᐃᔪᐃᑦᑐᖅ

 ᓴᕐᕙᕐᔪᐊᖅ

 ᑕᓪᓗᕈᑎᐅᑉ ᐃᒪᖓ

  ᕿᑭᖅᑕᐃᑦ

ᐆᒪᔪᐃᑦ ᓴᐳᔾᔭᐅᖁᓪᓗᒋᑦ ᓴᓂᕐᕙᖅᑕᐅᓯᒪᔪᑦ ᓄᓇᐃᑦ ᐊᒻᒪᓗ ᐃᒪᐃᑦ ᑲᑎᖅᓱᖅᓯᒪᐅᕐᓂᖏᑦ − ᕿᑭᖅᑖᓗᖕᒥ



ᐊᕕᒃᑐᖅᓯᒪᓂᒃᑯᑦ ᐸᖅᑭᒃᓯᓂᕐᒧᑦ ᑭᒡᒐᖅᑐᐃᔾᔪᑏᑦ 2022 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ8

ᐃᓄᐃᑦ ᐊᕕᒃᑐᖅᓯᒪᓂᒃᑯᑦ ᐱᓇᓱᐊᕈᑎᒋᔪᒪᔮ 
ᑲᔪᓰᓐᓇᕈᓐᓇᕐᓗᓂ ᓴᐳᔾᔨᒋᐊᕐᓂᕐᒥᒃ

ᓴᕐᕙᕐᔪᐊᖅ ᖁᑦᑎᑦᑐᕐᒦᑦᑐᖅ ᕿᑭᖅᑕᐃᑦ/ᓴᓂᑭᓗᐊᑉ ᕿᑭᖅᑕᖏᓐᓃᑦᑐᑦ 
ᓂᒋᖅᐸᓯᐊᓃᓛᖑᓪᓗᓂ ᕿᑭᖅᑕᓂ ᓄᓇᖓᓂ ᑕᓯᐅᔭᕐᔪᐊᒥ 
ᑐᙵᕕᒃᑖᖑᓂᐊᕐᒪᑕ ᐊᒃᑐᐊᖓᖃᑎᒌᒃᑐᓄᑦ ᑕᕆᐅᕐᒥᐅᑕᓄ ᓄᓇᒥᐅᑕᓄᓪᓗ 
ᓴᐳᔾᔭᐅᓯᒪᕕᖏᓐᓂ.

ᖃᐅᔨᓯᒪᓕᕇᖅᑐᒍᑦ ᓴᕐᕙᕐᔪᐊᖅ ᐊᒃᑐᐊᖓᓂᖃᓪᓚᕆᖕᒪᑦ ᑐᕙᐃᔪᐃᑦᑐᖅ 
ᑕᕆᐅᖓᑕ ᓴᐳᔾᔭᐅᓯᒪᕕᖓᓂ, ᑕᓪᓗᕈᑎᐅᑉ ᐃᒪᖓᑕ ᑲᓇᑕᒥ ᑕᕆᐅᖓ 
ᓴᐳᔾᔭᐅᓯᒪᕕᖓᓂ, ᐊᒻᒪᓗ ᓂᕐᔪᑎᖃᕐᕕᒃ ᑲᓇᑕᒥ ᐆᒪᔪᖃᕐᕕᒃ 
ᓴᐳᔾᔭᐅᓯᒪᕕᖓᓂ. ᑕᒪᐃᓐᓂᒃ ᑲᑎᔾᔪᒋᑦ, ᐊᖏᔪᐊᓗᖕᒥ 500,000 ᑭᓛᒥᑕᒥ² 
ᑕᕆᐅᑦᑎᓐᓂ. ᑲᓇᑕᐅᑉ ᑭᕙᑖᓂ ᐃᒪᕕᖓᑐᑦ ᐊᖏᓂᖃᖅᑐᒥᒃ. ᓴᕐᕙᕐᔪᐊᖅ 
ᑲᓇᑕᒦᒻᒪᑦ ᐊᖏᓂᖅᓴᐅᓪᓗᓂ ᐱᑭᐊᓚᓱᖅᓱᐊᖅ, ᐊᑯᑭᑦᑐᓄᑦ ᑎᑭᐅᑎᓪᓗᓂ 
ᐊᑯᑭᑦᑐᒥᐅᑦ ᓄᓇᓕᖏᓐᓄᑦ ᐱᕐᔪᐊᕆᔭᐅᔪᖅ.

ᑲᑐᔾᔨᖃᑎᒌᒡᓗᓂ ᐱᓕᕆᕙᓪᓕᐊᓂᖅ ᐃᓄᐃᑦ ᖃᐅᔨᒪᔭᖏᓐᓂᒃ 
ᐸᐸᑦᑎᓂᕐᒥᓪᓗ ᐃᓕᓴᕆᔭᐅᔭᕆᐊᖃᖅᑐᖅ ᐃᒪᓕᕆᓂᕐᒥᒃ ᐊᑕᐅᓯᐅᓗᓂ 
ᐊᓐᓇᐅᒪᕕᓕᕆᓗᑕ ᑕᒪᓐᓇ ᓴᐳᑎᔪᓐᓇᔾᔮᖏᓐᓇᑦᑎᒍᑦ ᐅᖓᓯᒃᑐᒥᒃ 
ᐊᐅᓚᑕᐅᓇᓱᖕᓂᐊᖅᑎᓪᓗᒍ ᐊᕕᒃᑐᖅᓯᒪᓂᒃᑰᕐᓂᐊᕐᓂᖓᓂ ᓄᓇᓖᑦ 
ᒐᕙᒪᖏᑎᒍᑦ, ᒐᕙᒪᒃᑯᓪᓗ ᐊᐅᓚᑦᑎᔾᔪᑎᖏᒍᑦ ᐊᑕᐅᓯᐅᓗᓂᓗ 
ᖃᓄᖅᑑᕈᑎᖏᒍᑦ.

ᓄᓇ, ᐃᒪᖅ ᓯᑯᓪᓗ ᐸᖅᑭᑦᑎᐊᖏᓐᓇᕐᓂᐊᕈᑦᑎᒍᑦ ᓴᐳᔾᔭᐅᓯᒪᕕᖕᓂ 
ᑲᑐᔾᔨᖃᑎᒌᒍᑎᒋᓪᓚᕆᒋᐊᖃᖅᑕᕗᑦ ᓄᓇᕐᔪᐊᒥ ᐊᓐᓇᐅᕙᕖᑦ 
ᐊᒃᓱᕈᕐᓇᖅᓯᕙᓪᓕᐊᑎᓪᓗᒋᑦ ᐊᕙᑎᕗᓪᓗ ᓱᕋᒃᐸᓪᓕᐊᑐᐃᓐᓇᕆᐊᖃᕐᓂᖓ, 
ᐃᓚᖏᓪᓗ ᓄᓇᐃᑦ , ᐊᓯᐅᕙᓪᓕᐊᓂᖏᓐᓄᑦ. ᐊᐳᑎ ᓱᑯᓗ, ᑕᒪᐃᓐᓂᓪᓗ ᑭᓱᒃ 
ᓂᒡᓚᓱᓕᖅᐸᓪᓕᐊᔾᔪᑎᑦ, ᐱᒻᒪᕆᕐᔪᐊᖑᖕᒪᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᓱᒃᑲᐃᒡᓕᑎᑉᐸᓪᓕᐊᔭᕆᐊᖃᕐᓂᑦᑎᓐᓄᑦ ᐱᒻᒪᕆᐅᔪᑦ ᐃᓄᖕᓄᑦ, ᐱᖅᑯᓯᑦᑎᓐᓄ 
ᓂᕿᒃᓴᖃᑦᑎᐊᕈᓐᓇᕐᓂᑦᑎᓐᓄᓪᓗ ᓂᕿᑦᑎᐊᕙᓂᒃ.ᓴᐳᑎᓗᑎᒍᓪᓗ ᐃᒪᑦᑕ 
ᐃᖅᑲᖓᓃᑦᑐᖅ ᑕᒪᓐᓇᑦᑕᐅᖅ ᐱᒻᒪᕆᕐᔪᐊᖑᖕᒥᔪᖅ ᐅᖃᐅᓯᕆᔭᐅᓯᒪᖕᒪᑦ  
46 ᐱᓕᐊᓐᓂᒃ ᐊᖏᓂᓕᖕᒥᒃ ᐃᓯᐊᕿᓕᕈᓐᓇᖅᑐᒥᒃ ᐱᑕᖃᕐᒪᑦ ᕿᑭᖅᑕᓂ.

ᕿᑭᖅᑕᓂ ᐃᓄᐃᑦ ᑐᒃᓯᕋᖅᑐᑦ ᐊᕙᑎᓕᕆᓂᕐᒥᒃ 
ᓯᕗᓕᒃᓴᓕᐅᕆᓪᓚᑦᑖᕆᐊᖃᕋᑦᑕ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓄᖕᓄᑦ ᓯᕗᓕᖅᑕᐅᓗᑎᒃ ᐊᐅᓚᔾᔪᑎᒃᓴᐅᓂᐊᖅᑐᓂᒃ. ᑕᒪᓐᓇ 
ᐱᓇᓱᖕᓂᐊᖅᓪᓗᑎᒋᑦ ᐅᓪᓗᒥ ᓴᐳᔾᔭᐅᓇᓱᒃᑐᓂᒃ. ᐱᓕᕆᔭᐅᕙᓪᓕᐊᓂᖓ 
ᓴᕐᕙᕐᔪᐊᖅ ᕿᑭᖅᑕᐃᓪᓗ, ᓯᕗᒧᐊᒃᐸᓪᓕᐊᓗᑕᓗ ᓴᐳᑎᔭᐅᔭᕆᐊᓕᖕᓂᒃ 
ᐱᓕᕆᖅᑳᖅᑕᐅᔭᕆᐊᓕᑦ ᕿᑭᖅᑕᓂ ᓄᓇᖏᓐᓂ ᐱᓕᕆᖃᑎᒋᔭᑦᑎᓐᓂᓪᓗ, 
ᐃᓚᐅᓗᓂ ᓄᓇᕗᑦ ᒐᕙᒪᖓ, ᐃᒪᕐᒥᐅᑕᓕᕆᔨᒃᑯᑦ ᐊᕙᑎᒥᓪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᔪᓕᕆᔨᖏᑦ ᑲᓇᑕᒥ.

ᐱᓕᕆᖃᑎᒌᖕᓂᖅ ᑲᑐᔾᔨᓗᓂ, ᖃᓄᖅᑑᕈᑎᓂᒡᓗ ᓴᐳᔾᔨᓂᕐᓄᑦ 
ᐱᔪᓐᓇᐅᑎᑖᕐᓗᑎᒃ ᐊᑐᕐᓗᒋᓪᓗ ᒐᕙᒪᑐᖃᒃᑯᑦ ᓄᓇᑦᑕᓗ ᐱᖁᔭᕐᔪᐊᖏᑦ, 
ᓄᓇᖃᖅᑳᖅᑐᓂᒃ ᓴᐳᔾᔭᐅᓯᒪᔪᖅ ᓇᓗᓇᐃᖅᑕᓯᒪᓪᓗᓂᓗ ᓴᐳᔾᔭᐅᓯᒪᓕᕐᓂᖓ 
ᑖᒃᑯᓂᖓ ᓴᖅᑭᑦᑏᔪᓐᓇᖅᑐᒍᑦ ᑲᑐᔾᔨᖃᑎᒌᒡᓗᑕ ᑕᕆᐅᓕᕆᓂᕐᒥᒃ 
ᓄᓇᒥᐅᑕᓕᕆᓂᕐᒧᓪᓗ ᓴᐳᔾᔨᓂᕐᒥᒃ ᐃᓄᖕᓄᑦ ᑲᓇᑕᒥᐅᓄᑦ 
ᓄᓇᕐᔪᐊᕐᒥᐅᓄᓪᓗ ᐃᑲᔫᑎᓂᐊᖅᑐᓂᒃ.

ᕿᑭᖅᑕᓂ ᐃᓄᐃᒃ ᑲᑐᔾᔨᖃᑎᒌᖏᑦ 
ᐃᓕᓴᖅᓯᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᒪᐃᓕᖓᔭᕆᐊᖃᕐᒪᑕ

 
 

 

 

• ᐃᓄᐃᑦ ᐅᓂᒃᑳᖏᑎᒍᒃ ᖃᐅᔨᒪᔭᐅᔪᑦ ᑐᓂᔭᐅᓯᒪᓪᓗᑎᒃ 
ᓯᕗᓕᖃᑎᒌᖕᓂᒃᑯᑦ ᓯᕗᓕᑐᖄᓗᑦᑎᓐᓄ ᐃᓄᐃᑦ  
ᖃᐅᔨᒪᔭᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᑐᕐᓗᒋᑦ  
ᓯᕗᓂᑦᑎᓐᓂ ᐅᓪᓗᒥᓗ ᖃᐅᔨᒪᔭᐅᓕᖅᑐᑦ, ᖃᐅᔨᒪᓂᖃᖅᑐᑦ 
ᐃᓄᐃᑦ ᐊᔾᔨᒌᖏᑦᑐᐃᓐᓇᖕᒪᑕ.

• ᐊᒥᖅᑳᐅᑎᒋᓗᒋᑦ ᖃᐅᔨᒪᔭᑐᖃᑦ. ᖃᐅᔨᒪᔭᑐᖃᑦ  
ᓄᐊᑕᐅᕙᓪᓕᐊᓗᑎᒃ.

• ᐃᓄᐃᑦ ᖃᐅᔨᒪᔭᑐᖃᖏᑦ ᐆᒪᖕᒪᑦ ᐃᕕᖅᑎᕈᓐᓇᑦᑎᐊᖅᖢᓂᓗ 
ᐅᓪᓗᒥᒧᑦ ᖃᐅᑕᒫᕐᓗ ᐊᑐᖅᑕᐅᖏᓐᓇᖅᖢᓂ. ᐃᓄᐃᑦ 
ᐃᓅᓯᕆᓚᐅᖅᑕᖓ ᐅᓪᓗᒥᓗ ᐃᓅᓯᕆᔭᐅᔪᓂᒃ ᑕᑯᔾᔪᑕᐅᓯᒪᔪᑦ.

ᐊᑐᐃᓐᓇᐅᓕᕇᖅᑐᓂᒃ ᐆᓇᖅᓯᕙᓪᓕᐊᔾᔪᑎᔪᓐᓇᖅᑐᖅ 
ᐳᓪᓚᖅ ᐱᓕᕆᔭᐅᓂᖓ

46 ᐱᓕᐊᓐ
ᐆᓇᖅᓯᕙᓪᓕᐊᔾᔪᑎᐅᔪᓐᓇᖅᑐᖅ ᐳᓪᓚᖅ 
ᐅᑭᐅᖅᑕᖅᑑᑉ ᑕᕆᐅᖓᑕ ᐃᖅᑲᖓᓃᒻᒪᑦ 

ᐊᕙᓗᓯᒪᓪᓗᓂᐅᒃ ᕿᑭᖅᑕᓂ.

ᑕᑯᙳᐊᕐᓗᒍ 26%ᖑᔪᖅ ᑲᓇᐅᑉ ᑕᕆᐅᖓᓃᑦᑐᑦ 
ᐆᓇᖅᓯᕙᓪᓕᐊᔾᔪᑎᔪᓐᓇᖅᑐᖅ ᐳᓪᓚᖃᕐᕖᑦ2.

ᕿᑭᖅᑕᓃᒃᑯᑦ ᐃᑲᔪᖅᑐᐃᕗᑦ ᒐᕙᒪᑐᖃᒃᑯᑦ ᓄᓇᑦᑕᓗ 
ᒐᕙᒪᖏᑎᒍᑦ ᕿᑭᖅᑕᓂ ᓱᓕᔪᒃᑰᕐᓂᖅᓴᐅᖁᓪᓗᑕ, ᐃᓄᐃᑦ 
ᐱᔪᒪᔭᖏᑦ ᓯᕗᓂᒃᓴᑐᖃᕐᒧᓪᓗ ᓴᐳᔾᔩᔾᔪᑎᒃᓴᑦ ᑕᕆᐅᑦᑎᓐᓂ 
ᓄᓇᑦᑎᓐᓂᓪᓗ ᓴᐳᔾᔭᐅᓯᒪᔪᓂᒃ. ᑖᒃᑯᐊ ᓴᐳᔾᔭᐅᓯᒪᔪᑦ 
ᐃᑲᔪᖅᑕᐅᔭᕆᐊᖃᓪᓚᕆᖕᒪᑕ ᑲᓇᑕᐅᑉ ᐱᓕᕆᔭᐅᓯᒪᖁᔭᖏᑦ 
ᓴᐳᔾᔭᐅᖁᓪᓗᒍ 25% ᓴᐳᔾᔭᐅᓯᒪᔭᕆᐊᓖᑦ ᓄᓇ ᑕᕆᐅᓪᓗ 
ᐊᕐᕌᒍ 2025 ᑐᖔᓂ ᐊᒻᒪᓗ 30% ᑐᖔᓂ ᐊᕐᕌᒍ 2030. 
ᓄᓇᖃᖅᑳᖅᑐᓂᒃ ᓴᐳᔾᔭᐅᓯᒪᔪᖅ ᓇᓗᓇᐃᖅᑕᓯᒪᓪᓗᓂᓗ 
ᓴᐳᔾᔭᐅᓯᒪᓕᕐᓂᖓ ᓴᖅᑭᑕᐅᓯᒪᓗᐊᙳᐊᕐᒪᑕ ᐅᓪᓗᒥ ᒐᕙᒪᒋᔭᕗᑦ 
ᐃᑲᔪᖃᑎᒌᑦᑎᐊᖏᓐᓂᖏᓐᓄᑦ ᐱᓕᕆᖃᑎᒌᒃᑲᓗᐊᖅᑎᓪᓗᑕ 
ᓴᐳᔾᔭᐅᓯᒪᓂᐊᕐᓂᕋᖅᑕᐅᔫᒐᓗᐊᑦ ᐃᓄᖕᓄᑦ ᓈᒻᒪᒋᔭᐅᖏᒻᒪᑦ 
ᓯᕗᓂᒃᓴᑐᖃᕐᒧᑦ ᐃᓄᐃᓪᓗ ᐱᖅᑯᓯᖏᑦ ᖃᐅᔨᒪᔭᖏᓪᓗ 
ᐃᓚᐅᑎᑕᐅᖏᓗᐊᕐᓂᖏᓐᓄᑦ.

ᒪᓕᒐᖅᑎᒎᖓᓗᓂ ᓴᐳᔾᔨᓇᓱᖕᓂᐊᕈᑦᑕ, ᓲᕐᓗ ᓴᕐᕙᕐᔪᐊᖅ 
ᕿᑭᖅᑕᐃᓪᓗ ᑕᕆᐅᖓ ᓴᐳᔾᔭᐅᓯᒪᓕᕐᓂᐊᕈᑎᒃ, ᕿᑭᖅᑕᓃᒃᑯᑦ 
ᑭᒡᒐᖅᑐᐃᔾᔪᑎᒃᓴᒥᒃ ᕿᓂᕆᐊᖃᖅᑐᑦ ᐃᓕᓴᖅᓯᓯᒪᔪᓐᓇᕐᓗᓂ 
ᐃᓄᐃᑦ ᓯᕗᓕᖅᑎᖏᓐᓂᒃ, ᒪᓕᒐᖏᓐᓂᒃ ᐃᓄᐃᓪᓗ 
ᖃᐅᔨᒪᔭᑐᖃᖏᓐᓂᒃ.

ᓯᕗᓂᒃᓴᑦᑎᓐᓂ ᐋᖅᑭᐅᒪᓇᓱᑦᑎᐊᕐᓂᐊᕈᑦᑕ ᐃᓄᐃᑦ 
ᐱᖁᑎᑖᖅᑐᕆᐊᖃᖅᑕᕗᑦ ᓇᓗᓇᐃᔭᑦᑎᐊᖅᓯᒪᓗᓂ 
ᑕᑎᒋᔭᐅᔪᓐᓇᑦᑎᐊᕐᓗᓂᓗ ᑮᓇᐅᔭᓕᐅᕈᑎᐅᔪᓐᓇᖅᑐᓂᒃ 
ᑭᒡᒐᖅᑐᐃᔾᔪᑎᐅᓂᖅᑐᓪᓗ ᐋᖅᑭᒃᑕᐅᓯᒪᓂᖓ 
ᐃᓕᓴᖅᓯᔪᓐᓇᑦᑎᐊᕐᓗᓂ ᐃᓄᐃᑦ ᓇᖕᒥᓂᑦᑎᐊᒻᒪᕆᒃ 
ᖃᓄᖅᑑᕈᓐᓇᕐᒪᑕ ᐃᓄᐃᑦ ᑲᔪᓯᓂᖃᑦᑎᐊᕐᓂᖅᓴᐅᖁᓪᓗᒋᑦ 
ᓯᕗᓂᒃᓴᑦᑎᓐᓂ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᓱᒃᑲᔪᐊᓗᖕᒥ 
ᐊᓯᔾᔨᖅᐸᓪᓕᐊᔪᑦ ᐃᓅᓯᕆᓕᖅᐸᓪᓕᐊᑎᓪᓗᑎᒍᑦ.

ᐃᓄᐃᑦ ᐸᐸᑦᑎᔨᖏᑦ ᐱᒋᐊᖅᑕᐅᓯᒪᓕᖅᑎᓪᓗᒍᑦ 
ᐋᖅᑭᑦᑎᐊᕈᑕᐅᕙᓪᓕᐊᓕᕇᕐᒪᑦ. ᐊᔪᕐᓇᖅᑐᒃᑰᖅᐸᒃᑲᓗᐊᖅᑎᓪᓗᑕ 
ᓄᕙᖕᓇᕐᔪᐊᖅ-19 ᐱᔾᔪᑎᒋᓪᓗᒍ, ᓇᐅᑦᑎᖅᓱᖅᑏᑦ ᑕᓪᓗᕈᑎᐅᑉ 
ᐃᒪᖓᓄᑦ ᐱᓕᕆᕕᖃᐃᓐᓇᕐᒪᑕ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ 
ᖃᐅᔨᓇᖅᓯᓪᓗᓂᓗ ᐱᒻᒪᕆᕐᔪᐊᖑᓂᖏᓐᓂᒃ ᖃᐅᔨᓴᐃᓂᖅ 
ᐳᔾᔪᑎᒋᓪᓗᒍ ᓇᖕᒥᓂᑦᑎᐊᒻᒪᕆᒃ ᓄᓇᖏᓐᓂᒃ ᑕᐅᑐᒃᑎᐅᖕᒪᑕ 
ᑕᑯᔨᐅᖕᒪᑕᓗ ᐅᑭᐅᖅᑕᖅᑑᑉ ᑕᕆᐅᖓᑕ ᐊᕙᑎᖓᓂ 
ᐃᑲᔪᖅᑎᐅᒻᒪᕆᒃᖢᑎᒡᓗ ᓂᕆᔭᒃᓴᖅᓯᐅᕐᓂᒃᑯᑦ ᓂᕿᒋᔭᑦᑎᓐᓂ 
ᓄᓇᓕᖕᒥᐅᓄᑦ ᓂᕿ ᐃᓱᒫᓘᑎᐅᖃᑦᑕᖅᑎᓪᓗᒍ.

2 ᓄᓇᕐᔪᐊᕐᒥ ᐱᐅᓯᕆᔭᐅᕙᑦᑐᑦ ᐃᒫᓂ ᐃᖅᑲᖓᒍᑦ ᐸᐅᕐᓄᑦ (ᒫᑦᓯ 2020), ᖃᕋᓴᐅᔭᒃᑯᑦ: https://www.frontiersin.org/articles/10.3389/fmars.2020.00165/full

ᓂᕿᒃᓴᖃᕈᓐᓇᑦᑎᐊᕐᓂᖅ ᓱᓕ 70%ᓄᑦ ᐃᓄᖕᓄᑦ ᐃᓱᒫᓘᑎᐅᖕᒪᑦ 
ᓄᓇᕗᒻᒥ 8ᖏᖅᓱᓪᓗᐊᖅᑐᒥᒃ ᐅᓄᕐᓂᖅᓴᖅ ᑲᓇᑕᒥᐅᖃᑎᕗᑦ ᑕᑯᓗᒋᑦ 
ᖁᕝᕙᓯᓛᖑᔪᖅ ᑎᑎᕋᖅᑕᐅᓯᒪᓪᓗᓂ ᐃᓱᒫᓗᑎᖃᕐᓂᖏᓐᓂᒃ ᓂᕿᒧᑦ 
ᓄᓇᖃᖅᑳᖅᑐᑦ ᐃᓄᒋᐊᖕᓂᖏᑦ ᑲᓇᑕᒦᖃᑎᒋᔭᕗᑦ ᐃᓚᒋᔭᐅᓪᓗᑎᒃ 
ᑲᑐᔾᔨᖃᑎᒌᑦ ᑮᓇᐅᔭᓕᐅᕈᓐᓇᕐᓂᕐᒧᑦ ᐱᓕᕆᖃᑎᒌᖑᕖᑦ 
ᐱᕚᓪᓕᖅᑎᑦᑎᓇᓱᖕᓂᕐᒧᓪᓗ. 

ᕿᑭᖅᑕᓂ ᐃᓄᐃᑦ ᑲᓇᑕᓗ ᑐᙵᕕᓕᐅᕋᓱᖕᒪᑕ 
ᖃᓄᐃᓕᖓᓂᐅᓂᐊᖅᑐᓂᒃ ᓱᓕᔪᒃᑰᕐᓗᑎᒃ ᐱᓕᕆᖃᑎᒌᖕᓂᕐᒥᒃ, 
ᑲᔪᓰᓐᓇᕐᓂᐊᖅᑐᒍᑦ ᐱᓕᕆᐊᑦᑎᓐᓂ ᐲᖅᑕᐅᒋᐊᖁᓪᓗᒋᑦ ᐃᓄᖕᓂᒃ-
ᑮᓇᐅᔭᓕᐅᕈᑎᓂᒃ ᐊᒃᓱᕈᕈᑕᐅᖃᑦᑕᖅᑐᑦ ᐊᔾᔨᒌᓕᖅᑎᑕᐅᔾᔫᒥᓗᑎᒡᓗ 
ᑲᓇᑕᒥᐅᖃᑎᕕᒃ ᑭᒡᒐᖅᑐᖅᑕᐅᓂᕆᔭᖏᑦ.

70%
ᓂᕿᖃᙱᕐᓕᐅᕐᓂᖅ ᐃᓄᖕᓄᑦ ᐃᓱᒫᓘᑎᐅᖏ-
ᓐᓇᖅᐳᖅ ᖃᐅᑕᒫᑦ 70%ᓄᑦ ᐃᓚᒌᓄᑦ.

ᓄᓇᖃᑎᖅᑳᖅᑐᑦ ᐃᓄᒋᐊᖕᓂᖏᑦ ᑲᓇᑕᒥᐅᖃᑎᕗᑦ 
54%ᒧᑦ ᑎᑭᖦᖢᒍ ᐃᓱᒫᓘᑎᖃᕐᒪᑕ 
ᓂᕿᖃᙱᕐᓕᐅᖅᓯᒪᓂᕋᖅᑕᐅᔪᑦ.

9%ᖑᑎᓪᓗᒋᑦ ᓄᓇᖃᖅᑳᖅᑑᖏᑦᑐᑦ 
ᑲᓇᑕᒥᐅᖃᑎᕗᑦ ᓂᕿᓂᒃ ᐃᓱᒫᓘᑎᖃᖅᐸᖕᓂᖏᑦ.

ᓱᓕᔪᒃᑰᑦᑎᐊᕐᓂᐊᕈᑦᑕ ᐱᓕᕆᖃᑎᒌᖕᓂᖅᓴᐅᔭᕆᐊᖃᖅᑐᒍᑦ 
ᐋᔩᖃᑎᒌᖕᓃᒃᑯᓪᓗ ᐊᖏᖃᑎᒌᒍᑎᓕᐅᖅᓯᒪᓗᑎᒃ ᓯᕗᓂᑦᑎᓐᓂ 
ᐱᓂᕐᓗᒃᑕᐅᓯᒪᔾᔪᑏᑦ ᐃᓄᖕᓄᑦ ᐊᒃᑐᖅᑕᐅᔾᔪᑎᐅᓯᒪᓪᓗᑎᒃ ᒐᕙᒪᑐᖃᒃᑯᑦ 
ᐊᑐᐊᒐᖏᓐᓂᒃ ᖃᓄᖅᑑᕈᙱᓕᐅᖅᑎᓪᓗᒋᓪᓗ ᐃᓚᒋᔭᐅᓪᓗᓂ 
ᐊᔪᕐᓇᕈᑎᐅᕙᒃᑐᖅ ᐃᓄᐃᑦ ᐃᒪᖏᓐᓂᒃ ᐃᖃᓗᓕᕆᓂᕐᒥᒃ 
ᐱᓕᕆᖃᑕᐅᔪᓐᓇᕐᓂᕐᒧᑦ. 

ᐊᒃᓱᕉᑎᒋᔭᕆᐊᖃᓪᓚᕆᒃᑲᑦᑎᒍᑦ ᓱᓕᔪᒃᑰᑦᑎᐊᕆᐊᖃᕐᓂᖅ 
ᐃᓚᐅᖁᓪᓗᒍ ᓄᓇᕐᔪᐊᒥ ᐃᓕᓴᕆᔭᐅᓯᒪᓕᕐᓂᖓ ᓄᓇᖃᖅᑳᖅᑐᑦ 
ᐱᔪᓐᓇᐅᑎᖃᕐᓂᖏᓐᓂᒃ, ᐱᖁᔭᕐᔪᐊᑎᒍᑦ, ᐊᑐᐊᒐᖅᑎᒍᑦ 

ᑭᒡᒐᖅᑐᐃᔾᔪᑎᐅᓂᐊᖅᑎᓪᓗᒍᓗ ᐊᑐᕐᓗᒍ ᓄᓇᕐᔪᐊᒥ 
ᐃᓕᓴᕆᔭᐅᓯᒪᓕᕐᓂᖓ ᓄᓇᖃᖅᑳᖅᑐᑦ ᐱᔪᓐᓇᐅᑎᖃᕐᓂᖏᓐᓂᒃ 
ᐊᑐᖅᓯᑦᑎᐊᕋᓗᐊᕐᒪᖔᑕ, ᐊᑐᕐᓗᒍᓗ ᓄᑖᙳᕆᐊᖅᑕᐅᓯᒪᔪᖅ 
ᑕᕆᐅᓕᕆᓂᕐᒧᑦ ᐱᖁᔭᕐᔪᐊᖅ, ᐋᔩᖃᑎᒌᖕᓂᒃᑯᓪᓗ ᐱᓇᓱᒋᐊᕐᓗᒋᓪᓗ 
ᓄᓇᕐᔪᐊᒥᐅᑦ ᐱᔪᒪᔭᖏᓐᓂᒃ ᓴᐳᔾᔨᒋᐊᕐᓂᕐᒧᑦ ᐱᔪᒪᔭᐅᔪᑦ. 

ᓴᐳᔾᔨᒋᐊᕈᑏᑦ ᐱᔭᐅᔭᕆᐊᖃᕐᒪᑕ ᓱᓕᔪᒃᑰᕐᓗᓂ ᐃᑲᔪᕐᓂᐊᕈᑦᑎᒍᓪᓗ 
ᐃᓄᐃᑦ ᓇᖕᒥᓂᖅᓱᕐᓂᖅᓴᐅᔪᓐᓇᕐᓂᖏᑦ ᐅᖃᖅᑕᐅᓯᒪᔪᖅ ᓄᓇᖃᖅᑳᖅᑐᑦ 
ᐃᓕᓴᕆᔭᐅᓯᒪᓕᕐᓂᖏᑦ ᐱᔪᓐᓇᐅᑎᖃᕐᓂᖏᓐᓂᒃ ᐃᓄᐃᓪᓗ ᓄᓇᖓᓄ 
ᐊᑐᐊᒐᓕᐊᖑᓯᒪᔪᖅ.

ᐃᓄᐃᑦ ᐱᔪᓐᓇᐅᑎᖃᕐᒪᑕ, ᐱᔪᒪᓂᖃᕐᒪᑕ, ᐊᑐᖅᓯᒪᓪᓗᑎᒡᓗ ᐊᔾᔨᐅᖏᑦᑐᒥᒃ. ᐅᓪᓗᒥ 
ᐱᓕᕆᕙᓪᓕᐊᓂᐊᖅᑎᓪᓗᒋᑦ ᐃᓄᐃᑦ ᓄᓇᖓᑕ ᐊᑐᐊᒐᖓᓂ ᑲᑐᔾᔨᖃᑎᒌᒍᑎᒋᓯᒪᔭᕗᑦ 
ᐊᕐᕌᒍᒐᓵᓗᖕᓄᑦ ᐱᓯᒪᖕᒪᑦ ᐃᑲᔪᖅᑐᐃᓂᐊᖅᖢᓂᓗ ᐃᓄᐃᑦ ᐱᓕᕆᖅᑳᖁᔭᖏᓐᓂᒃ 
ᓇᖕᒥᓂᓲᑎᒋᔪᓐᓇᖅᑕᖏᓐᓂᓪᓗ ᒐᕙᒪᑎᒎᖓᔪᒃᑯᑦ ᐃᓕᓐᓂᐊᕈᑎᓂᒃ, ᐊᑐᐊᒐᕐᓂᖅ 
ᐱᓕᕆᔭᒃᓴᓄᓪᓗ ᑲᔪᓯᑎᑦᑎᓂᐊᕈᑦᑕ. ᑕᒪᓐᓇ ᐱᒻᒪᕆᐅᕗᖅ ᓯᕗᓂᑐᖃᕐᒧᑦ 
ᓱᓕᔪᒃᑰᖏᓐᓇᕆᐊᖃᕐᓂᖅ, ᐱᓕᕆᖃᑎᒌᖏᓐᓇᕈᒪᓪᓗᑎᒍᓪᓗ ᐊᑯᓂᒧᑦ ᐅᒃᐱᕐᓇᖅᑐᒃᑯᓪᓗ 
ᖃᓄᖅᑑᖃᑎᒌᖕᓂᖅ ᐃᓱᒫᓘᑎᐅᒻᒪᕆᒃᑎᓪᓗᒋᑦ ᐃᓄᐃᑦ ᓄᓇᖓᓂ”.
 – ᐅᐱᓐᓇᑦᑎᐊᖅᑐᖅ ᓯᕗᓕᖅᑎ ᔭᔅᑎᓐ ᑐᕉᑐ, ᑲᓇᑕᐅᑉ ᓯᕗᓕᖅᑎᖓ.

“



ᐊᕕᒃᑐᖅᓯᒪᓂᒃᑯᑦ ᐸᖅᑭᒃᓯᓂᕐᒧᑦ ᑭᒡᒐᖅᑐᐃᔾᔪᑏᑦ 2022 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ12

ᑐᒃᓯᕈᐅᑎᐅᑉ ᓯᕗᓪᓕᖅᐹᖓᓃᑦᑐᖅ ᑐᓂᓯᓯᒪᖕᒪᑦ ᐱᒻᒪᕆᐅᒋᔭᐅᒻᒪᕆᒃᑐᓂᒃ 
ᐃᓄᐃᑦ ᐱᖅᑯᓯᖏᑦ ᐊᑐᖅᓯᑦᑎᐊᑦᑐᐊᓘᓯᒪᖕᒪᑕ ᒪᓕᒐᖏᓐᓂᒃ, 
ᐃᓕᖅᑯᓯᖏᓐᓂᒃ, ᐊᑑᑎᔾᔪᓯᖏᓐᓂᒃ ᐃᓕᓐᓂᐊᕈᑎᖏᓐᓂᓪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᒪᔾᔪᑎᐅᓕᖅᓯᒪᔪᑦ. ᐃᓄᐃᑦ 
ᐱᖅᑯᓯᖓ ᐊᒃᓱᕈᕈᑕᐅᖏᓐᓇᕐᒪᑦ ᖃᓪᓗᓈᑦ ᐃᓕᖅᑯᓯᖏᑎᑐᑦ 
ᐊᐅᓚᑕᐅᓯᒪᓇᓱᐃᓐᓇᖅᑎᓪᓗᑕ, ᐅᓪᓗᒥᒧᑦ ᓱᓕ ᕿᓄᐃᓵᕈᑎᐅᔪᑦ.

ᑐᒃᓯᕋᐅᑎᐅᑉ ᒪᕐᕈᖓ ᑐᓂᓯᓯᒪᓇᓱᖕᒪᑦ ᐃᓄᐃᑦ ᐊᕕᒃᑐᖅᓯᒪᓂᒃᑯᑦ 
ᑲᑐᔾᔨᖃᑎᒌᒡᓗᑎᒃ ᐃᓄᐃᒃ ᓯᕗᓕᑦᑎᐊᕐᓗᑎᒃ ᓴᐳᔾᔨᔨᐅᔪᓐᓇᕐᓂᖏᓐᓂᒃ. 
ᐅᑎᕐᔭᕈᓐᓇᑦᑎᐊᕐᓗᓂ ᓴᐳᔾᔭᐅᔪᖅ, ᑮᓇᐅᔭᓕᐅᕈᑕᐅᔪᓐᓇᕐᓗᓂ 
ᐃᓄᐃᓪᓗ ᐸᐸᑦᑎᔨᐅᓗᑎᒃ, ᑖᒃᑯᐊ ᐱᓕᕆᐊᖑᔪᑦ ᐃᓱᒪᖃᖅᖢᑎᒃ 

ᓄᓇᓕᖕᓂ ᐊᕙᑎᓕᕆᔪᓐᓇᑦᑎᐊᕐᓂᕐᒧᓪᓗ, ᐃᑲᔪᕐᓗᒋᑦ ᐃᓄᐃᑦ 
ᑐᕌᒐᕆᔭᖏᑦ, ᑲᓇᑕᐅᓪᓗ ᐱᖁᔭᖏᑦ ᓴᐳᔾᔨᒋᐊᕐᓂᕐᒧᑦ ᑐᕌᒐᕆᔭᐅᔪᑦ 
ᓴᐳᔾᔨᕙᓪᓕᐊᖑᔭᖅᑎᓪᓗᑕ ᕿᑭᖅᑕᓂ ᑕᕆᐅᖓᓂ ᓄᓇᖓᓂᓪᓗ. 

ᐱᓗᐊᖅᑐᒥᒃ, ᑐᒃᓯᕈᐅᑎᐅᑉ ᒪᕐᕈᖓᓂ ᓇᓗᓇᐃᖅᓯᒪᖕᒪᑦ ᕿᑭᖅᑕᓃᒃᑯᑦ 
ᑕᑯᔪᒪᔭᖏᓐᓂᒃ ᐃᓄᖕᓂ ᓯᕗᓕᖅᑕᐅᓗᓂ ᐃᖃᓗᓕᕆᓂᕐᒧᑦ 
ᓱᓕᔪᒃᑰᕆᐊᖃᕐᓂᖅ ᖃᓄᕐᓗ ᐱᓕᕆᖃᑎᒌᒃᐹᓪᓕᕆᐊᕈᑎᒃᓴᑦ 
ᑲᓇᑕᒥ ᑲᓇᑕ ᐃᒪᕐᓂᒃ ᑮᓇᐅᔭᓕᐅᕈᑎᖃᕈᓐᓇᕐᓂᕐᒧᑦ ᐱᔪᒪᔭᖏᑦ, 
ᐃᓄᖕᓂ ᓯᕗᓕᖅᑕᐅᓗᓂ ᑮᓇᐅᔭᓕᐅᕈᑕᐅᔪᓐᓇᖁᒋᓪᓗᒍ 
ᐱᖅᑯᓯᕗᑦ ᑮᓇᐅᔭᓕᐅᕈᓐᓇᕐᓂᕐᒧᓪᓗ ᓇᖕᒥᓂᖅᓲᑕᐅᔪᓐᓇᕐᓂᖓ 
ᓇᓕᖅᑲᕇᓕᖅᑎᓪᓗᒍ ᓄᓇᕐᔪᐊᑉ ᓴᐳᔾᔨᓯᓐᓇᕐᓗᓂ ᐱᔪᒪᔭᖏᓐᓂᒃ 
ᐅᒃᐱᕆᔭᖏᓐᓂᓪᓗ ᓄᓇᕗᑦ ᐊᖏᖃᑎᒌᒍᙱᖓᓂᖦᖢᓂ.

ᓯᕗᓕᖅᑎ ᐅᐱᓐᓇᖅᑐᖅ ᒥᐅᓕ ᓴᐃᒪᓐ, ᑲᓇᑕᒥ ᑭᒡᒐᖅᑐᖅᑎ 
ᑲᓇᑕᐅᓪᓗ ᓯᕗᓕᐅᕆᔨᖓ.

ᐊᔾᔨᓕᐅᕆᔪᖅ: ᓵᔾᔭᓐ ᔪᕼᐋᓄ ᒪᕼᐅ, ᕇᑑᒥ © OSGG-BSGG, 2021

ᓱᓕᔪᒃᑰᕐᓗᓂ ᐃᓅᓯᐅᖕᒪᑦ, 
ᑲᔪᓰᓐᓇᕈᓐᓇᕐᓗᓂ, ᐃᓱᖃᖏᓪᓗᓂ. 
ᐃᓕᑉᐸᓪᓕᐊᔭᕗᑦ ᓄᓇᖃᖅᑎᐅᑎᓪᓗᑕ 
ᐊᑐᖅᑕᐅᓯᒪᔪᑦ ᑐᑭᓯᔭᐅᓯᒪᓕᖅᑐᓪᓗ 
ᐃᓕᖃᑎᒌᒍᑎᒋᓗᑎᒍ. ᑕᒪᓐᓇ 
ᒪᒥᓴᐅᑎᑦᑎᐊᕙᐅᖕᒪᑦ. ᕿᓄᐃᓴᕐᓂᕆᔭᐅᔪᖅ 
ᓯᕗᓂᒃᓴᓕᐅᕈᑕᐅᓗᓂ 
ᐃᒃᐱᒋᔭᐅᑦᑎᐊᕐᓗᓂᓗ ᑭᖑᕚᒃᓴᕗᑦ ᓄᑕᕋᑦ 
ᓯᕗᓂᒃᓴᖃᑦᑎᐊᖁᓪᓗᒋᑦ”. 

– ᒥᐊᓕ ᓴᐃᒪᓐ, ᑲᓇᑕᒥ ᑯᐃᓐ ᑭᒡᒐᖅᑐᖅᑎᖓ

“

ᐋᖅᑭᒃᓱᐃᓂᐊᖅᑎᓪᓗᑕ ᐃᓚᐅᑎᓪᓗᒋᑦ ᐃᓄᐃᑦ 
ᐊᕕᒃᑐᖅᓯᓂᖏᑎᒍᑦ ᓴᐳᔾᔨᔨᐅᒋᐊᕐᓂᕐᒥᒃ ᐊᑕᐅᓯᕐᒧᑦ ᐱᔪᒪᔭᑦᑎᓐᓄ, 
ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᖅᑐᑦ ᑕᒪᐃᓐᓄᓗᒃᑖᕐᓗ ᒐᕙᒪᐅᔪᓂᒃ 
ᐃᑲᔪᖅᑐᖅᑕᐅᓗᑎᒃ ᑕᓪᓕᒪᐅᓕᖅᓯᒪᔪᑦ ᓇᓗᓇᐃᖅᑕᐅᓯᒪᓂᖏᑦ:

1. ᐃᓄᖕᓂ ᓯᕗᓕᖅᑕᐅᓗᓂ ᓄᓇᖏᑕ ᐊᕕᒃᑐᖅᓯᒪᓂᒃᑯᑦ

2. ᓇᐅᑦᑎᖅᓱᖅᑏᑦ ᐃᓄᐃᑦ ᑕᒪᓐᓂᓕᒫᖅ ᕿᑭᖅᑕᓂ 
ᓄᓇᓕᖕᓂ ᓴᖅᑭᑕᐅᓗᑎᒃ

3. ᓇᑉᐸᖅᑎᖅᑕᐅᔭᕆᐊᓖᑦ ᐃᑲᔪᖅᑕᐅᖁᓪᓗᒋ5

4. ᐃᓄᖕᓂ ᓯᕗᓕᖅᑕᐅᓗᓂ ᓴᐳᔾᔨᓂᖅ 
ᑲᔪᓯᓂᖃᐃᓐᓇᖁᓪᓗᒍ

5. ᐃᖃᓗᓕᕆᓂᖅ ᓱᓕᔪᒃᑰᕈᑕᐅᓗᓂ

1. 
ᐃᓄᖕᓂ ᓯᕗᓕᖅᑕᐅᓗᓂ 
ᓄᓇᖏᑕ ᐊᕕᒃᑐᖅᓯᒪᓂᒃᑯᑦ

3. 
ᓇᑉᐸᖅᑎᖅᑕᐅᔭᕆᐊᓖᑦ 

ᐃᑲᔪᖅᑕᐅᖁᓪᓗᒋ

4. 
ᐃᓄᖕᓂ ᓯᕗᓕᖅᑕᐅᓗᓂ 

ᓴᐳᔾᔨᓂᖅ ᑲᔪᓯᓂᖃᐃᓐᓇᖁᓪᓗᒍ

5. 
ᐃᖃᓗᓕᕆᓂᖅ 
ᓱᓕᔪᒃᑰᕈᑕᐅᓗᓂ

2. 
ᓇᐅᑦᑎᖅᓱᖅᑏᑦ 

ᐃᓄᐃᑦ ᑕᒪᓐᓂᓕᒫᖅ 
ᕿᑭᖅᑕᓂ ᓄᓇᓕᖕᓂ 

ᓴᖅᑭᑕᐅᓗᑎᒃ

ᐃᓄᐃᑦ ᐅᐸᒃᑕᐅᓚᐅᖅᓯᒪᖏᑎᓪᓗᒋᑦ, ᐃᓄᐃᑦ ᓇᖕᒥᓂᖅᓱᑦᑎᐊᓚᐅᖅᓯᒪᖕᒪᑕ 
ᐃᓄᐃᓪᓗ ᐃᓅᓯᖏᑦ ᐸᖅᑭᔭᐅᑦᑎᐊᒻᒪᕆᐊᓗᒃᖢᑎᒃ ᐊᒃᑐᐊᖓᖃᑎᖃᖅᖢᑎᒃ 
ᐊᕙᑎᓗᒃᑖᖏᓐᓄᑦ. ᑕᒪᓐᓇ ᐊᓐᓇᐅᒪᔪᓐᓇᑦᑎᐊᕐᓂᖅ ᓯᕗᓕᖅᓱᖅᑐᓄᑦ 
ᐊᓐᓇᐅᒪᔾᔪᑎᐅᓪᓗᓂ.

ᐅᓂᒃᑲᐅᓯᕗᑦ: ᐃᓄᐃᑦ ᐅᓂᒃᑳᖅᐸᖕᒪᑕ ᐅᖃᐅᓯᒃᑯᑦ ᓯᕗᓕᑦᑎᓐᓂ 
ᐊᑐᖅᑕᐅᓚᐅᖅᓯᒪᔪᓂᒃ ᑖᒃᑯᓗ ᐃᓄᖕᓄᑦ ᐱᖅᑯᓯᕆᔭᐅᓪᓗᑎᒃ ᑕᐃᒪᙵᓕᒫᖅ 
ᐊᑐᖅᑐᐅᔪᑦ. ᐃᓐᓇᐃᑦ, ᐊᖓᔪᖅᑳᑦ, ᓄᓇᓕᖕᒥᐅᓪᓗ ᐅᓂᒃᑳᖏᓐᓇᖃᑦᑕᕐᒪᑕ 
ᐊᑐᖅᑕᐅᓯᒪᔪᑐᖃᕐᓂᖅ ᐃᓕᓐᓂᐊᕈᑎᐅᓗᑎᒃ ᑭᖑᕚᕆᔭᐅᓂᐊᖅᑐᓄᑦ ᓄᓇ, 
ᐃᒪᑦ, ᓯᑯᓗ ᐅᓂᒃᑳᖅᑕᐅᑦᑎᐊᖅᓯᒪᓪᓗᑎᒃ ᖃᐅᔨᒪᓂᐅᔪᖅ ᐊᓐᓂᕐᓇᕈᑎᒋᕚ 
ᐃᓄᐃᑦ ᐅᒃᐱᕈᓲᑎᖏᓐᓄᑦ, ᐱᓕᕆᓂᖏᓐᓄᒃ, ᒪᓕᒐᖃᕐᓂᖏᓐᓄᑦ 
ᐅᓗᕆᐊᓇᖏᑦᑐᒦᒋᐊᕈᑎᒃᓴᖏᓐᓄᓪᓗ.

ᐅᓂᒃᑳᑦ ᑐᓂᔨᓯᐅᖕᒪᑕ ᖃᐅᔨᒪᔭᐅᔭᕆᐊᓕᖕᓂᒃ, ᑐᑭᓯᐅᒪᔭᐅᔭᕆᐊᓕᖕᓂᒃ 
ᐃᖅᑲᐃᔾᔪᑎᐅᓪᓗᑎᒡᓗ ᐃᓕᑕᓯᒪᔭᕆᐊᓕᖕᓂᒃ ᑕᒻᒪᕈᑕᐅᕙᓚᐅᖅᑐᓄᑦ 
ᐱᖅᑯᓯᖃᐃᓐᓇᖁᓪᓗᑕ ᐊᔭᐅᖅᑐᐃᑦᑎᐊᖁᓪᓗᑕᓗ ᐃᓄᐃᑦ ᐱᓕᕆᔾᔪᑎᖏᓐᓂᒃ 
ᐊᕙᑎᑦᑎᓐᓂᑦᑐᓂᒃ.

ᑐᒃᓯᕈᐅᑎ 1: ᐃᓄᐃᑦ ᐱᔾᔪᑎᒋᓪᓗᒋᑦ: ᓯᕗᓂᒃᑎᓐᓂ, ᐅᓪᓗᒥ 
ᓯᕗᓂᒃᓴᑎᓐᓂᓪᓗ ᑲᓇᑕ ᐱᓕᕆᖃᑎᒋᔭᐅᔪᓐᓇᕐᓂᖓ

ᐅᓂᒃᑲᐅᓯᕗᑦ: ᐅᓂᒃᑳᕗᑦ ᑐᓴᖅᑕᐅᓗᑎᒃ, 
ᐃᓄᐃᑦ ᐱᖅᑯᓯᒋᖕᒪᒍ 

ᐅᐃᓂᒍᒪᓱᐃᑦᑐᖅ ᐊᕐᓇᑦᑎᐊᕚᓘᓪᓗᓂᒎᖅ, ᑭᓯᐊᓂ ᑎᓯᔪᐊᓘᓐᓗᓂ 
ᐃᓅᓯᖓ. ᐱᐅᒃᓴᓕᖅᑐᐊᓘᓐᓂᕐᒪᑦ ᐊᖑᓇᓱᒃᑎᒥᒃ ᕿᒪᒍᒪᓕᖅᖢᓂᒋᑦ 
ᐃᓚᓂ ᐅᐃᑖᕆᔪᒪᓕᕋᒥᐅᒃ ᐊᖑᑎ. ᐃᓚᓂ ᕿᒪᒃᓯᒪᓕᖅᑎᓪᓗᓂᒋᑦ, 
ᐊᖑᑎ ᓱᓇᐅᕝᕙ ᐊᖓᒃᑰᓐᓂᖅᖢᓂ, ᕿᒻᒥᖅ ᐃᓄᕈᖅᓯᒪᔪᖅ. 
ᖁᕕᐊᓱᒍᓐᓃᖅᖢᓂ ᐅᐃᓂᒍᒪᓱᐃᑦᑐᖅ ᐃᕐᓂᓪᓗᓂᓗ ᐊᔾᔨᒌᖏᑦᑑᑎᓂᒃ 
ᐅᒪᔪᓂᒃ, ᓇᓗᓇᐅᖅᖢᓂᓗ ᓇᓕᐊᒃ ᐃᓅᖕᒪᖔᑕ ᕿᒻᒥᐅᖕᒪᖔᑕᓘᓐᓃᑦ.

ᐃᓚᔮᖏᑦ ᕿᑭᖅᑕᒧᑦ ᖃᐃᓕᑐᑦ ᑕᑯᖕᒪᒋᑦ, ᐃᕐᓂᐊᕆᔭᓂ 
ᐃᒫᓄᐊᖅᑲᓚᐅᕐᓂᕐᒪᒋᑦ ᐅᖃᐅᑎᓪᓗᓂᒋᓪᓗ ᑭᓯᐊᓂ 
ᐃᒻᒥᓂᒃ ᐸᖅᑭᔪᓐᓇᖅᓯᓐᓂᕈᑎᒃ ᐅᑎᖁᓪᓗᓂᒋᑦ. 
ᐅᕕᓂᖃᑎᒌᖏᑦᑑᑎᙳᕈᑕᐅᔪᕕᓂᖅ ᓄᓇᕐᔪᐊᕐᒥᐅᓄᑦ.

ᐃᓚᖏᑦ ᑎᑭᑐᐊᕐᒪᑕ ᐸᕐᓈᓪᓚᒃᑲᒥ ᐊᐅᓪᓚᖃᑎᒋᓕᖅᑕᕕᓂᖏᑦ 
ᐅᐃᑖᓂ ᕿᒪᒃᖢᒍ, ᑭᓯᐊᓂ ᐅᐃᑖᖓ ᐅᑎᖅᑎᓪᓗᒍ, 
ᓂᙵᒃᑐᐊᓘᓐᓃᕐᒪᑦ ᕿᑐᕐᖓᖅᑖᖏᓪᓗ ᐃᒋᑕᐅᓯᒪᓕᕐᓂᖏᓐᓂᒃ 
ᐃᒫᓄᑦ ᓯᓚ ᑐᒃᓯᕋᕐᕕᒋᓕᕐᓂᖅᐹ, ᐊᖓᒃᑰᑉ ᐃᑲᔪᖅᑎᖏᓐᓂᒃ ᓴᖏᓛᖅ, 
ᐊᓄᕆᓕᖁᓪᓗᒍ ᒪᓪᓕᐊᓗᖕᒧᑦ ᐅᒥᐅᖁᓪᓗᓂᒋᑦ ᕿᒫᔪᑦ.

ᑐᑭᓯᔾᔪᑎᒋᓂᐊᕈᑦᑎᒍᑦ ᓄᓇᕐᔪᐊᑉ ᐱᔪᓐᓇᕐᓂᖓ ᑕᑯᓗᒍᓗ 
ᐃᒪᐅᔪᐊᓘᓗᑎᒃ ᑐᑯᔾᔪᑎᖃᕋᔭᕐᓂᖓ, ᐅᒥᐊᕐᒦᖃᑎᒋᔭᖏᑦ 
ᐊᖏᖃᑎᒌᓕᕐᓂᖅᑐᑦ ᐅᐃᓂᒍᒪᓱᐃᑦᑐᖅ ᑲᑕᒐᐅᓕᕐᓂᖅᐳᖅ 
ᐃᒫᓄᑦ ᐅᒥᐊᕐᒥ. ᐊᒡᒐᖏᑕ ᐃᓄᒐᙳᐊᖏᑎᒍᑦ ᓇᑲᑎᖅᑕᐅᓪᓗᑎᒃ 
ᓴᒃᑯᐃᑎᑕᐅᔪᕕᓂᑦ ᑎᒍᒥᐊᖏᓐᓇᕋᓱᒃᑲᓗᐊᖅᑎᓪᓗᒍ, ᐃᓄᒐᙳᐊᖏᑦ 
ᓂᕐᔪᑎᖑᖅᑐᕕᓃᑦ ᐊᔾᔨᒌᖏᑦᑑᑎᐅᓪᓗᑎᒃ ᑕᕆᐅᕐᒥᐅᑕᙳᖅᖢᑎᒃ.

ᐅᐃᓂᒍᒪᓱᐃᑦᑐᖅ ᑭᕕᔪᐊᓘᓐᓂᕐᒪᑦ ᐃᒪᐅᑉ ᐃᖅᑲᖓᓄᑦ 
ᓴᙱᔪᐊᓗᙳᖅᖢᓂ ᐃᒪᕐᒥᐅᑕᙳᖅᑐᕕᓂᒃ, ᖃᐅᔨᒪᔭᐅᓕᖅᖢᓂ 
ᐊᑎᖃᖅᑎᑕᐅᓕᖅᖢᓂᓗ ᓄᓇᓕᖕᒥᐅᑦ ᒪᓕᒃᖢᒋᑦ, ᖃᓪᓗᓈᑐᑦ 
“ᓯᐊᑦᓇᒥᒃ” ᑕᐃᔭᐅᕙᒃᑐᖅ.

ᑕᕆᐅᕐᒥᐅᑕᑦ ᐆᒪᔪᖏᑦ ᐊᖑᓂᒐᒃᓴᐅᔪᓐᓃᕌᖓᑕ 
ᐊᔪᕐᓇᖅᓯᔪᐊᓘᔭᕌᖓᑕᓗ, ᐃᓄᐃᑦ ᐱᕐᓕᕋᕈᓐᓇᖅᐳᑦ, ᐊᖓᒃᑯᑦ 
ᐅᐃᓂᓱᐃᑦᑐᒧᑦ ᑐᓴᕆᐊᖅᐸᓚᐅᖅᑐᑦ ᖃᐅᔨᒋᐊᖅᖢᑎᒃ 
ᓂᕐᔪᑏᑦ, ᑎᒥᖓᓂᖔᖅᓯᒪᔪᑦ, ᐃᓄᖕᓄᑦ ᑦ ᒥᑕᐅᑎᒋᔭᐅᖕᒪᖔᑕ 
ᐱᓂᕐᓗᐃᔭᐅᓕᕐᒪᖔᑕᓘᓐᓃᑦ ᐃᒃᐱᒋᔭᐅᑦᑎᐊᕈᓐᓃᕐᒪᖔᑕᓘᓐᓃᑦ 
ᐊᕙᑎᑦᑎᓐᓂ ᐆᒪᔪᑦ. ᑕᕆᐅᕐᒥᐅᑕᓂᒃ ᐆᒪᔪᓂᒃ ᐸᖅᑭᔨᐅᖕᒪᑦ 
ᐆᒪᔪᓕᒫᓪᓗ ᐅᑎᑕᐃᓐᓇᖅᐸᒃᖢᓂᓗ ᐃᓄᖕᓄᑦ ᐊᖓᒃᑰᑉ 

ᐱᑦᑎᐊᕐᓂᕈᓂᐅᒃ, ᐃᓪᓚᐃᖅᖢᓂᓗ ᐊᒡᒐᖃᕈᓐᓃᖅᓯᒪᖕᒪᑦ. 
ᐅᐃᓂᒍᒪᓱᐃᑦᑐᖅ ᓈᒻᒪᒃᓴᕌᖓ ᐃᓄᐃᓪᓗ ᐃᒃᐱᒍᓱᑦᑎᐊᓕᕌᖓᑕ, 
ᓂᕐᔪᑎᓄᑦ ᐅᑎᑕᐃᓐᓇᖅᐸᖕᓂᕋᖅᑕᐅᔪᖅ.

ᐅᓂᒃᑳᖅᑐᐊᑦ ᐊᒃᑐᐊᖓᓪᓚᕆᖕᒪᑕ ᐅᕙᑦᑎᓐᓄᑦ, ᐅᒃᐱᕈᓱᖕᓂᑦᑎᓐᓄᑦ, 
ᐸᐸᑦᑎᔨᐅᔭᕆᐊᖃᕐᓂᖏᓐᓄᓪᓗ ᓄᓇᑦᑎᓐᓂ ᑕᕆᐅᑦᑎᓐᓂᓪᓗ. ᐃᓄᐃᑦ 
ᕿᑭᖅᑕᓂ ᓯᒡᔭᕐᒥᐅᑕᐅᖏᓐᓇᐅᔭᕐᒪᑕ ᑕᐃᒪᙵᓕᒫᖅ, ᐱᖅᑯᓯᕗᑦ 
ᐊᓐᓂᕆᔭᐅᓪᓗᑎᒃ ᐃᓕᓴᕆᔭᐅᓂᕗᓪᓗ ᐊᒃᑐᐊᖓᓂᖃᒻᒪᕆᒃᖢᑎᒃ 
ᐅᑭᐅᖅᑕᒻᑖᑉ ᐊᕙᑎᖓᓄᑦ ᐆᒪᔪᖏᓐᓄᓪᓗ.

ᑐᑭᓯᐅᒪᓂᕗᑦ ᓄᔫᑎᔭᑦᑎᓐᓂ ᓄᓇᕐᔪᐊᒥ ᐊᒃᑐᐊᖓᓂᖃᓪᓚᕆᖕᒪᑦ 
ᓄᓇᒥ, ᐃᒪᑦᑎᓐᓂ, ᓯᑯᑦᑎᓐᓂ ᐊᕙᑎᑦᑎᓐᓄᓪᓗ. ᐃᓚᒋᔭᐅᓪᓚᕆᒃᑲᑦᑕ 
ᓄᓇᒧᑦ ᐃᒪᑦᑎᓐᓄᓪᓗ. ᐃᓄᐃᑦ ᐊᓐᓇᐅᒪᔾᔪᑎᖃᖅᐸᖕᒪᑕ ᑕᕆᐅᑉ 
ᐆᒪᔪᖏᓐᓂᒃ ᑎᒥᖏᓐᓄᑦ ᐱᖅᑯᓯᖏᑎᒍᓪᓗ ᐊᑐᐃᓐᓇᐅᔪᓄᑦ ᐃᓄᐃᑦ 
ᖁᔭᓕᓪᓗᑎᒃ ᐸᐸᑦᑎᔨᐅᒻᒪᕇᓐᓇᐅᔭᖅᐳᑦ ᑕᕆᐅᑉ ᐊᕙᑎᖓᓄᑦ 
ᓯᕗᓂᒃᓴᑐᖄᓗᖕᒪᑦ ᐸᖅᑭᔨᐅᒋᐊᖅᖢᑎᒃ ᐅᑑᓐᓇᖁᓪᓗᒋᓪᓗ ᓂᕐᔪᑎᕗᑦ 
ᓴᐳᔾᔩᓐᓇᕐᓂᐊᕋᑦᑕ ᖃᓄᐃᖏᓪᓗᑕ ᐱᖅᑯᓯᖃᑦᑎᐊᖃᕐᓗᑕᓗ.

ᐃᓄᐃᑦ ᒪᓕᒐᖏᑦ, ᐱᖅᑯᓯᖏᑦ ᐱᓕᕆᔾᔪᑎᖏᓪᓗ ᐃᓕᔾᔪᑎᒋᓗᑎᒍᑦ 
ᐊᐅᓚᑦᑎᔾᔪᑎᒋᖕᒥᒐᑦᑎᒍᑦ ᐃᓅᓯᐅᕙᒃᑐᑦ, ᐃᓚᒋᔭᐅᓪᓗᓂ 
ᐸᐸᑦᑎᔨᐅᓂᖅ ᐊᕙᑎᑦᑎᓐᓂ, ᐊᒃᑐᖅᑕᐅᔾᔪᑎᒋᕐᔪᐊᖅᓯᒪᔭᕗᑦ 
ᓄᓇᑦᑕ ᓯᓚᑖᓂᕐᒥᐅᓂᒃ ᐅᐸᒃᑕᐅᖃᑦᑕᓕᖅᑎᓪᓗᑕ. ᑕᒪᓐᓇᓗ 
ᓱᓕᔪᒃᑰᖅᑎᑕᐅᓗᓂ ᐱᔭᕆᐊᖃᒻᒪᕆᒃᐳᖅ ᑲᓇᑕ ᐃᓄᐃᓪᓗ 
ᐱᓕᕆᖃᑎᒌᑦᑎᐊᕐᓂᐊᕈᑎᒃ ᓄᓇᖏᑎᒍᑦ ᑭᒡᒐᖅᑐᐃᓂᒃᑯᓪᓗ, 
ᐃᓚᒋᔭᐅᓗᓂ ᐃᓄᐃᑦ ᐊᒃᑐᖅᑕᐅᓯᒪᓂᕆᔭᖓ ᐊᕙᑎᑦᑎᓐᓄᑦ 
ᐸᐸᑦᑎᔨᐅᓂᖏᓐᓂᒃ. ᐱᔪᓐᓇᐅᑎᕗᑦ ᐊᑐᖅᑕᐅᓗᓂ ᑕᒪᐃᓐᓄᓕᒫᖅ, 
ᐅᓗᕆᐊᓇᖏᑦᑐᒦᑎᑦᑎᓂᐊᕈᑦᑕ ᐊᓐᓇᐅᒪᔾᔪᑎᑦᑎᓐᓂ 
ᑮᓇᐅᔭᓕᐅᕈᑎᐅᔪᓐᓇᖅᑐᓂᒡᓗ, ᐅᑐᖅᑎᒋᐊᖅᑎᓐᓇᓱᒡᓗᑎᒍᓪᓗ 
ᐃᓅᓯᕆᓚᐅᖅᑕᓄᑦ, ᐱᖅᑯᓯᕗᑦ, ᐊᑐᖅᓯᒪᔭᕗᑦ, ᐅᓂᒃᑳᕗᑦ 
ᐅᖃᐅᓯᕗᓪᓗ ᐱᒻᒪᕆᕐᔪᐊᖑᔪᑦ ᓯᕗᓂᒃᓴᑦᑎᓐᓄᑦ ᖃᓄᐃᖏᑦᑎᐊᖅᑐᒥᒃ 
ᑲᔪᓯᓂᖃᑦᑎᐊᖅᑐᒥᓪᓗ ᐃᓅᓯᖃᖁᓪᓗᑕ.

ᐅᓂᒃᑳᖅᑐᐊᑦ ᖃᐅᔨᒪᓃᕐᓗ ᐃᓄᐃᑦ ᐸᐸᑦᑎᔨᐅᓂᖏᓐᓂᒃ

ᐃᓐᓇᐃᑦ ᐃᓄᐃᓴᒃᑐᑯᓘᓕᕐᒪᑕ ᐅᓪᓗᒥ ᐃᖅᑲᐅᒪᔪᑦ ᐃᓄᐃᑦ 
ᓇᖕᒥᓂᖅᓱᓚᐅᕐᓂᖏᓐᓂᒃ, ᓄᓇᑦᑕ ᓯᓚᑎᑦᑎᓐᓂᖔᖅᑐᓂᒃ 
ᐊᒃᑐᖅᑕᐅᓚᐅᖏᑎᓪᓗᑕ, ᑲᓇᑕᐅᑉ ᒐᕙᒪᖓᑕ ᑭᒡᒐᖅᑐᐃᔨᖏᑦ 
ᐅᑭᐅᖅᑕᖅᑐᒧᐊᓚᐅᖏᑎᓪᓗᒋ5. ᑭᓯᐊᓂ 1900 ᕿᑭᐸᓗᐊᓂ ᒐᕙᒪᒃᑯᑦ 
ᐅᑭᐅᖅᑕᖅᑐᒥᒃ ᐊᐅᓚᑦᑎᓪᓚᑖᓕᓚᐅᕐᒪᑕ ᑕᒪᓐᓇ ᐅᒡᒍᓇᖅᑐᐊᓗᒃ 
ᐃᓅᓯᕆᙱᑕᑦᑎᓐᓂ ᐱᒋᐊᑎᑕᐅᓕᖅᑎᓪᓗᑕ.

ᐃᓅᓯᕆᙱᑕᑦᑎᓐᓂ ᐱᒋᐊᖅᑎᑕᐅᓕᖅᑎᓪᓗᑕ, ᐊᐅᓚᑦᑎᔨᐅᒻᒪᕆᓚᐅᕐᒪᑕ 
ᐃᓄᖕᓂ ᐃᓄᐃᓪᓗ ᑲᓇᑕᒥ ᑲᑉᐱᐊᓱᒃᖢᑎᒃ, ᕿᒃᓵᒃᖢᑎᒃ, 
ᓂᙵᐅᒪᓕᖅᖢᑎᒃ ᑕᑎᒃᓴᐃᕈᑎᓪᓗᑎᒡᓗ.

ᓄᑕᕋᕗᑦ ᐊᕗᑎᑦᑕᐅᓪᓗᑎᒃ ᐃᓚᖏᓐᓂᒃ ᐃᓕᔭᐅᓪᓗᑎᒡᓗ 
ᐃᓕᓐᓂᐊᕐᕕᖕᓄᑦ ᐊᒃᓱᕈᕐᓇᖅᑐᒃᑰᕐᓇᖅᑐᒧᑦ, ᐃᓚᖏᑦ ᐅᑎᓚᐅᖅᓯᒪᖏᑦᑐᑦ 
ᐊᓯᖏᓪᓗ, ᐃᒃᐱᒍᓱᒍᓐᓇᐅᑎᖏᑦ ᓯᖁᒥᑕᐅᓯᒪᑦᑎᐊᖅᖢᑎᒃ 
ᐅᖃᖃᑎᖃᕈᓐᓇᐃᔾᔨᓪᓗᑎᒃ ᐅᖃᐅᓯᕐᒥᖕᓂᒃ ᐊᑐᕐᓗᑎᒃ.

ᓅᑕᐅᔪᓪᓗ, ᓄᓇᓕᖕᓄᐊᖅᑕᐅᖅᑲᖅᑐᓪᓗ, ᐅᖃᐅᓯᕐᒥᖕᓂᒃ ᐊᓯᐅᔨᔪᓪᓗ, 
ᐱᖅᑯᓯᑦᑎᓐᓂ ᓄᓇᑦᑎᓐᓂᓪᓗ, ᕿᒻᒦᔭᖅᑕᐅᔪᐊᓘᓪᓗᑎᒡᓗ 
ᐊᒃᓱᕈᓐᓇᖅᑐᓂᒃ ᑲᓇᑕᐅᑉ ᒐᕙᒪᖓ ᐱᓕᕆᓂᖃᓚᐅᖅᐳᖅ.

ᖃᖓᑦᑎᐊᑯᓗᑦ, ᑲᓇᑕᐅᑉ ᒐᕙᒪᖓ ᐊᐅᓚᑦᑎᒻᒪᕆᓕᓚᐅᖅᐳᖅ 
ᐃᓄᐃᑦ ᐃᒡᓗᑖᕈᓐᓇᐅᑎᖏᓐᓂᒃ, ᐋᓐᓂᐊᖃᕐᓇᖏᑦᑐᓕᕆᔾᔪᑎᖏᓐᓂᒃ, 
ᐃᓕᓐᓂᐊᕐᓂᓕᕆᓂᕐᒥᒃ, ᑭᓱᑖᕈᓐᓇᐅᑎᓄᑦ, ᓇᒧᙵᕈᒪᓂᕐᒧᑦ 
ᐅᐸᒍᓐᓇᕐᓂᕐᒧᓪᓗ ᓄᓇᒧᑦ ᐆᒪᔪᒐᒃᓴᓄᓪᓗ.

ᓄᓇᑦᑕ ᓯᓚᑖᓂᕐᒥᐅᒃ ᐊᐅᓚᑦᑎᔾᔪᑎᒋᔭᖓ ᓱᕋᐃᒻᒪᕆᒃᓯᒪᕗᑦ 
ᐃᓄᖕᓂᒃ ᐅᖓᓯᒃᑐᒥᑦᑐᒥᓪᓗ ᐅᑭᐅᖅᑕᖅᑐᒥᒃ. ᐱᒻᒪᕆᕐᔪᐊᖑᕗᖅ ᑖᒃᑯᐊ 
ᑎᑎᕋᖅᑕᐅᓯᒪᔭᕆᐊᖃᓪᓚᕆᖕᓂᖏᑦ ᑲᓇᑕᐅᑉ ᐱᓂᐊᕐᓂᕆᓚᐅᖅᑕᖏᑦ, 
ᐱᓕᕆᓂᐅᓚᐅᖅᑐᑦ ᕿᑭᖅᑕᓂ ᐃᓄᖏᓐᓄᑦ ᓱᓕ ᐊᐅᓚᑦᑎᓪᔪᑎᐅᔪᖅ 
ᐅᓪᓗᒥᒧᑦ ᓱᓕ ᐊᒃᓱᕈᕈᑕᐅᔪᖅ.

ᐃᓱᒪᒋᔪᓐᓇᐃᖅᓯᓂᐊᕈᑦᑕ 
ᓱᓕᔪᒃᑰᓪᓚᕆᒋᐊᖃᖅᑐᒍᑦ 
ᐃᖅᑯᓪᓕᕈᑕᐅᓪᓚᕆᒡᓗᑎᒡᓗ 
ᖃᓄᐃᓕᐅᖅᑕᐅᔾᔪᑎᐅᓚᐅᖅᑐᑦ 
ᐱᓪᓚᑦᑖᓚᐅᖅᓯᒪᓂᖏᑦ”.

– ᔮᓐ ᐊᒪᕈᐊᓕᒃ, ᕿᑭᖅᑕᓂ ᓱᓕᔪᒃᑯᑦ 
ᑭᒡᓕᓯᓂᐊᖅᑎᓪᓗᒋᑦ ᑭᐅᔾᔪᑎᒋᓚᐅᖅᑖ

ᐃᓄᐃᑦ ᐅᓪᓗᒥᒧᑦ ᕿᓄᐃᓵᖏᓐᓇᕐᒪᑕ, ᐅᖃᐅᓯᕆᓗᒋᓪᓗ 
ᐅᓂᒃᑲᐅᕘᒃᑯᑦ ᐃᓄᐃᖅ ᐱᖅᑯᓯᖓ ᐃᓕᓯᒪᔭᖏᓪᓗ ᑲᔪᓰᓐᓇᖁᓪᓗᒋᑦ 
ᓇᖕᒥᓂᖅᓱᓕᕈᓐᓇᖁᓪᓗᒋᑦ ᑭᖑᕚᑦᑎᓐᓄᑦ ᑐᓂᓯᒪᔪᓐᓇᕐᓂᐊᕋᑦᑎᒍᑦ.

ᐃᓄᐃᑦ ᓇᖕᒥᓂᖅᓱᖅᐸᓪᓕᐊᓕᖅᑑᒐᓗᐊᑦ 1960ᓂᒃ ᐱᒋᐊᖅᖢᑎᒃ, 
ᓄᓇᑖᕈᑎᑖᕋᓱᖕᓂᒃ ᐱᒋᐊᖅᑎᓪᓗᒍ. ᑕᒪᓐᓇ ᓴᖅᑭᑦᑏᖕᒪᑦ 
ᐊᑐᖅᑕᐅᓚᐅᖅᓯᒪᔪᓂᑦ ᐅᓪᓗᒥᒧᑦ ᓄᓇᑖᕈᑎᓄᒃ, ᐃᓄᖕᓄᑦ 
ᒐᕙᒪᓄᑦ, ᐃᖅᑯᓪᓕᕆᐊᖃᕐᓂᑦᑎᓐᓄᑦ ᐃᓄᐃᓪᓗ ᐱᔪᓐᓇᐅᑎᖏᑦ 
ᐃᑲᔪᖅᑐᖅᑕᐅᖏᓐᓇᕆᐊᕈᑎᒃᓴᖏᓐᓄᑦ.

ᐃᓄᐃᑦ ᐱᔪᓐᓇᐅᑎᖏᑦ ᓇᖕᒥᓂᖅᓱᕐᓂᖅᓱᕈᓐᓇᕐᓂᕐᒧᑦ, ᑲᓇᑕᐅᑉ 
ᐃᓕᓴᕆᓕᖅᑕᖏᑦ ᒪᓕᒐᕐᔪᐊᖅᑎᒎᖓᓕᕐᓂᖏᓐᓄᑦ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᑦ ᐃᓕᓴᕆᔭᐅᓯᒪᓕᕐᓂᖏᒍᑦ, ᐱᒋᐊᓕᓵᕐᒪᑕ 
ᐊᑐᖅᑕᐅᓕᖅᐸᓪᓕᐊᓂᖓ. ᓇᖕᒥᓂᖅᓱᖅᐸᓪᓕᐊᓂᖅ ᐃᒻᒥᖕᓂᒃ 
ᖃᓄᖅᑑᕈᓐᓇᖁᓪᓗᒋᑦ ᐃᒻᒥᖕᓂᒃ ᐊᐅᓚᑦᑎᔪᓐᓇᖁᓪᓗᒋᑦ ᐊᑐᕐᓗᑎᒡᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓯᓚᑎᑦᑎᓐᓂᕐᒥᐅᓂᒃ ᐊᐅᓚᑕᐅᖏᓪᓗᑎ 
ᐊᓯᐊᒎᖁᔭᐅᓯᒪᖏᓪᓗᑎᒡᓗ.

ᓇᖕᒥᓂᖅᓱᕐᓂᖅ ᑐᑭᖃᕆᕗᖅ, ᓇᑉᐸᖅᑎᖅᑕᐅᔪᓐᓇᖅᑐᑦ, ᑭᓱᖃᕐᓂᕗᓪᓗ 
ᓄᓇᑦᑎᓐᓂ ᐅᖃᐅᔾᔨᔪᓐᓇᕐᓂᐊᕋᑦᑕ ᖃᓄᐃᓕᖓᖁᓂᑦᑎᓐᓂ ᐃᓄᐃᑦ 
ᐊᐅᓚᑕᐅᖏᓐᓇᕈᑎᒋᓚᐅᖅᑕᖏᑦ ᓈᒻᒪᖏᑦᑑᓚᐅᖅᑐᑦ ᐃᓕᔾᔪᑎᒋᓗᑎᒍᑦ.

ᓱᓕᔪᒃᑰᕐᓂᐊᕈᑦᑕᓗ ᐱᓕᕆᖃᑎᒋᑦᑎᐊᕆᐊᖃᕐᓂᐊᖅᑕᕗᑦ ᑲᓇᑕ ᐃᓄᐃᓪᓗ 
ᓇᖕᒥᓂᖅᓱᕈᓐᓇᕐᓂᖓ ᓄᓇᖏᑎᒍᑦ ᐅᑎᑦᑎᑕᐅᑦᑎᐊᕐᓗᓂ ᐃᓄᐃᑦ 
ᐸᐸᑦᑎᔨᐅᓕᖁᓪᓗᒋᑦ ᓄᓇᖏᓐᓂᒃ, ᐃᒪᖏᓐᓂᒃ, ᓯᑯᖏᓐᓂᒃ ᐆᒪᔪᖏᓐᓂᓪᓗ.

ᓇᖕᒥᓂᖅᓱᕐᓂᒃᑯᑦ, ᑐᑭᓯᔪᒍᑦ ᐊᖏᖅᓯᒪᓪᓗᑕᓗ ᐅᕙᒍᑦ ᐱᔭᒃᓴᕆᒐᑦᑎᒍᑦ 
ᐸᐸᑦᑎᔨᐅᓂᑦᑎᓐᓂ ᐅᕙᒍᑐᐊᖑᖏᑦᑐᒃ ᑭᓯᐊᓂ ᑭᒡᒐᖅᑐᕐᓗᒋᑦᑕᐅᖅ 
ᑲᓇᑕᒥᐅᑕᐅᖃᑎᒍᑦ ᓴᐳᔾᔨᔨᐅᖃᑕᐅᔪᑦ ᐅᑭᐅᖅᑕᖅᑑᑉ 
ᐊᓐᓇᐅᒪᕕᐅᔪᓐᓇᕐᓂᖓᓂᒃ.

ᐱᔭᒃᓴᕆᒻᒪᕆᒃᐸᕗᑦ ᑲᓇᑕᒥᐅᖃᑎᒍᑦ ᐸᐸᑦᑎᔨᐅᖃᑕᐅᖁᓪᓗᒋᑦᑕᐅᖅ 
ᑐᓂᔭᐅᓯᒪᒐᑦᑕ ᐱᐅᔪᒻᒪᕆᐊᓗᖕᒥᒃ.

ᓇᖕᒥᓂᖅᓱᕐᓂᖅ ᐱᔾᔪᑎᖃᕐᒪᑦ 
ᐅᖃᕈᓐᓇᑦᑎᐊᕐᓗᑕ 
ᖃᓄᐃᓕᖓᖁᔭᑦᑎᓐᓂᒃ ᐅᕙᒍᑦᑎᐊᒻᒪᕆᒃ 
ᐊᑐᕐᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᐅᓚᑕᐅᖏᓪᓗᑕ ᓄᓇᑦᑕ 
ᓯᓚᑖᓂᕐᒥᐅᓂᒃ ᐳᐃᒍᖅᑕᐅᖏᓪᓗᑕᓗ”.

“

ᕿᑭᖅᑕᓂ ᐃᓄᐃᑦ ᓱᓕ ᐊᓯᔾᔨᖅᑕᐅᔭᕆᐊᓕᖕᓂ ᓂᕆᐅᖕᓂᖃᖅᐳᑦ 
ᐃᓄᖕᓂ ᓯᕗᓕᖅᑕᐅᓗᑎᒃ ᖃᓄᖅᑑᕈᓐᓇᕐᓂᕐᒥᒃ ᐃᓄᐃᑦ 
ᐱᖅᑯᓯᖏᓐᓂᒃ ᖃᐅᔨᒪᔭᖏᓐᓂᒡᓗ ᐊᑐᕐᓗᑕ, ᑲᔪᓯᓂᖃᕈᓐᓇᑦᑎᐊᕐᓗᓂ 
ᐊᕕᒃᑐᖅᓯᒪᓂᒃᑯᓪᓗ ᐊᖏᒡᓕᒋᐊᖅᑕᐅᔪᓐᓇᕐᓗᓂ 
ᓇᐅᑦᑎᖅᓱᖅᑏᑦ ᐸᐸᑦᑎᔨᖏᑦ, ᐲᖅᑕᐅᒋᐊᕐᓗᓂ ᐃᓄᓕᕆᓂᕐᒧ-
ᑮᓇᐅᔭᓕᐅᕈᑎᐅᔪᓐᓇᖅᑐᓄᓪᓗ ᐊᒡᕕᐊᕈᑎᐅᕙᒃᑐᑦ ᐃᓄᖕᓄᑦ 
ᑲᓇᑕᒥᐅᓄᓪᓗ, ᓯᕗᓂᒃᓴᑐᖃᕐᒧᓪᓗ ᓱᓕᔪᒃᑰᑦᑎᐊᕐᓗᑕ, ᐃᓚᒋᔭᐅᓗᓂ 
ᐃᖃᓗᓕᕈᔪᓐᓇᕐᓂᖅ.

ᑕᒪᓐᓇ ᐊᓯᔾᔨᕈᑎᒋᓂᐊᕈᑦᑎᒍᑦ ᐱᔭᕆᐊᖃᒻᒪᕆᖕᒪᑦ ᑲᓇᑕ 
ᐱᓕᕆᖃᑎᒋᓪᓚᑦᑖᓕᕐᓗᑎᒍᑦ ᐃᓄᐃᑦ ᐅᒃᐱᕈᓱᒍᓐᓇᓕᖁᓪᓗᒋᑦ 
ᑕᑎᒃᓴᕈᓐᓇᑦᑎᐊᖁᓪᓗᒋᓪᓗ ᐊᖏᖃᑎᒌᒍᑎᒃᑰᕐᓗᑎᒃ, ᒐᕙᒪᑎᒎᕐᓗᑎᒃ 
ᐱᖁᑎᖏᑎᒎᕐ ᐱᔪᒪᓯᒪᔭᖓᒎᕐᓗᑎᒃ, ᑕᑎᒌᒋᐊᖃᕋᑦᑕ 
ᐃᓄᐃᓪᓗ ᐊᐅᓚᑦᑎᔪᓐᓇᖁᓪᓗᒋᑦ ᐋᖅᑮᒋᐊᕈᓐᓇᕐᓗᓂ ᐃᓄᐃᑦ 
ᐊᔪᖏᑦᑎᐊᖅᑕᖏᑎᒍᑦ ᓇᓗᓇᐃᕐᔭᐃᓗᑎᒃ ᓴᐳᔾᔨᔾᔪᑎᒋᓂᐊᕈᑎᖏᒍᑦ 
ᐱᔪᒪᔭᖏᑦ ᐱᔾᔪᑎᒋᔭᖏᓪᓗ.

ᐊᒃᓱᕈᕐᓗᑕ ᐱᒋᐊᕐᓗᑕ, ᑐᙵᕕᒃᑖᕆᐊᕐᓗᑎᒍᑦ ᐱᓕᕆᖃᑎᒌᖕᓃᑦ 
ᐃᓄᐃᑦ ᐱᔪᒪᔭᖓ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᑕᕆᐅᑉ 
ᓴᐳᔾᔭᐅᓯᒪᓂᕆᓕᖅᑖ ᑐᕙᐃᔪᐃᑦᑐᕐᓗ ᑕᕆᐅᑉ ᓴᐳᔾᔭᐅᓯᒪᓂᕆᓕᖅᑖ.

ᐊᒻᒪᓗ, ᐊᑐᓕᖁᔭᐅᔪᑦ ᒪᓕᑦᑎᐊᕐᓗᒋᑦ ᕿᑭᖅᑕᓂ ᓱᓕᔪᒃᑯᑦ 
ᑭᒡᓕᓯᓂᐊᕐᓂᕐᒥᒃ, ᓴᖅᑭᑦᑏᓯᒪᓕᖅᑐᒍᑦ ᐱᓕᕆᖃᑎᒌᒍᑎᒃᓴᑦᑎᓐᓂ 
ᐱᓕᕆᖃᑎᒌᖏᓐᓇᕐᓂᐊᓕᖅᖢᑕᓗ ᓯᕗᓂᒃᓴᑐᖃᕐᒧᑦ ᓴᐳᔾᔨᔪ8ᓇᕐᓗᑕ 
ᐊᑐᕐᓗᒍ ᓴᐃᒪᖃᑎᒌᖕᓂᖅ.

ᑕᒪᕐᒥᒃ, ᖃᓄᖅᑑᕈᑎᖃᕋᓗᐊᖅᑎᓪᓗᑕ ᑐᓴᖅᑕᐅᔾᔪᑎᐅᓂᐊᕐᓗᑎᒃ 
ᐱᕚᓪᓕᕈᑎᒃᓴᓄᑦ ᓄᓇᓕᕆᓂᕐᒥᒃ, ᑕᕆᐅᓕᕆᓂᕐᒥᒃ, 
ᐃᖃᓗᓕᕆᓂᕐᒥᒃ, ᐃᓄᐃᓪᓗ ᓄᓇᖁᑎᖓᓂ ᐱᓕᕆᓂᐅᔪᒃᓴᓂᒃ 
ᐊᕐᕌᒍᒐᓵᓘᓂᐊᖅᑐᓄᑦ ᓱᓕ.

ᕿᑭᖅᑕᓂ ᐃᓄᐃᑦ ᑲᓇᑕᐅᓗ ᐱᓕᕆᖃᑎᒌᖕᓂ-
ᖅᓴᐅᓕᕐᓗᑎᒃ ᐊᓯᔾᔩᒋᐊᓪᓚᕆᖕᓂᕐᒥᒃ ᑐᕌᒐᖃᕐᓗᑎᒃ

ᑲᑐᔾᔨᓗᑕ, ᐊᓯᔾᔩᔪᓐᓇᑕᐃᓐᓇᕋᑦᑕ ᐃᓄᐃᑦ ᐃᑲᔪᑦᑎᐊᕐᓗᒋᑦ, 
ᑲᓇᑕᒥᐅᓪᓗ ᐃᑲᔪᖅᑐᖃᑎᒋᑦᑎᐊᕐᓗᒋᑦ”.

– ᓯᕗᓕᖅᑎ ᔭᔅᑎᓐ ᑐᕉᑐ, ᑲᓇᑕᐅᑉ ᓯᕗᓕᖅᑎᖓ, ᐃᓄᐃᑦ-ᓄᓇᖓᓂ 
ᐱᓕᕆᖃᑎᒌᒃᑏᑦ ᑲᑎᒪᑎᓪᓗᒋᑦ (ᒫᔾᔨ 29, 2018)  “

ᓴᐃᒪᖃᑎᒌᖕᓂᖅ ᑐᑭᖃᖅᑐᖅ ᐱᓕᕆᖃᑎᒌᑦᑎᐊᕐᓗᑕ “ᐊᑭᕋᕇᖑᒐᓗᐊᑦ ᑲᑎᓪᓗᑎᒃ, 
ᑕᒪᐃᓐᓄᑦ ᐊᖏᖅᑕᐅᓯᒪᔪᓂᒃ ᐱᓕᕆᓕᕐᓗᑎᒃ ᑕᐃᒪ ᓴᐃᒪᖃᑎᒌᖕᓂᐅᕗᖅ”

ᐊᕐᕌᒎᒃ ᒪᕐᕉᒃ ᐅᖓᑖᓂ, ᑕᑯᓯᒪᓕᕋᑦᑕ ᓴᙱᓂᐅᔪᓂᒃ 
ᓴᙲᓐᓂᐅᔪᓂᒡᓗ ᐱᓕᕆᖃᑎᒌᖕᓂᑦᑎᒍᑦ. ᓇᓗᓇᐃᖅᓯᓯᒪᓕᖅᑐᒍᑦ 
ᓇᐅᒃᑯᑦ ᐊᖅᑯᑎᑖᑦᑎᐊᕐᓂᐊᕋᑦᑕᖔᖅ ᐊᔪᖏᑦᑎᐊᕐᓗᓂ 
ᑲᑐᔾᔨᖃᑎᒌᓂᖅ. ᓄᕙᖕᓇᕐᔪᐊᖅ-19 ᐊᒃᑐᐃᓯᒪᒐᓗᐊᖅᑎᓪᓗᒍ, 
ᐱᒻᒪᕆᐅᒋᒐᑦᑎᒍᑦ ᐃᓄᐃᑦ ᐸᐸᑦᑎᔩᑦ ᓴᖅᑭᑕᐅᖏᓐᓇᖁᓪᓗᒋᑦ 
ᑲᔪᓰᓐᓇᕈᓐᓇᕐᓗᑎᒡᓗ ᓇᑉᐸᖅᑎᕆᐊᓕᖕᓄᑦ ᓄᓇᓕᖕᓂ ᐊᑯᓄᐊᓗᒃ 
ᐊᑐᖅᑕᐅᖏᓗᐊᖅᓯᒪᔪᓂᒃ ᐊᑐᓕᕐᓗᑕ.

ᑕᓪᓗᕈᑎᐅᑉ ᐃᒪᖓ ᓱᒃᑲᐃᒃᑲᓗᐊᖅᑐᖅ ᐱᒋᐊᖅᐸᓪᓕᐊᓂᖓ 
ᑕᐅᑐᖕᓂᖃᑦᑎᐊᕐᓂᐊᖅᑐᖅ ᑭᓯᐊᓂ ᐃᓄᐃᑦ ᖃᐅᔨᒪᔭᖏᓐᓂᒃ, ᐃᓄᐃᑦ 
ᒪᓕᒐᖏᓐᓂᒃ, ᐱᖅᑯᓯᓕᕆᔾᔪᑎᖏᓐᓂᒃ ᐃᓕᖅᑯᓯᖏᓐᓂᓪᓗ.

ᓯᕗᒧᐊᒡᓗᑕ, ᐃᓄᐃᑦ ᓇᖕᒥᓂᖅᓱᓕᕈᓐᓇᖁᓪᓗᒋᑦ 
ᐃᑲᔪᖅᑕᐅᕙᓪᓕᐊᓗᑎᒃ ᐊᑐᕐᓗᒍ ᓄᓇᖃᖅᑳᖅᑐᑦ ᐱᔪᓐᓇᐅᑎᖏᑕ 
ᐃᓕᓴᕆᔭᐅᔾᔪᑎᖏᓐᓂᒃ ᐱᓕᕆᖅᑳᕈᑕᐅᔭᕆᐊᖃᕐᒪᑕ ᓯᕗᓂᑐᖃᕐᒧᓪᓗ 
ᐃᑲᔪᖅᑐᕐᓗᒋᑦ ᕿᑭᖅᑕᓂ ᐃᓄᐃᑦ ᓯᕗᓕᖅᓱᐃᔪᓐᓇᕐᓂᐊᕐᒪᑕ 
ᖃᓄᖅᑑᕈᑎᖃᖅᑎᓪᓗᒋᑦ ᓴᙱᒃᑎᒋᐊᕈᑎᐅᓗᓂᓗ ᐃᓄᐃᑦ 
ᐸᐸᑦᑎᔨᐅᓂᖏᓐᓄᑦ ᓇᖕᒥᓂᖅᓱᕐᓂᖏᓐᓄᓪᓗ. ᐊᒃᓱᕉᑕᐅᓂᐊᖅᑐᑦ 
ᓇᑉᐸᖅᑎᕆᐊᓖᑦ ᐃᖃᓗᓕᕆᓂᕐᒧᓪᓗ ᓱᓕᔪᒃᑰᕆᐊᖃᕐᓂᖅ 
ᑮᓇᐅᔭᓕᐅᕈᑎᖃᕈᓐᓇᑦᑎᐊᖁᓪᓗᒋᑦ ᐃᓄᓕᕆᓂᕐᒧᑦ-
ᑮᓇᐅᔭᓕᐅᕈᓐᓇᕐᓂᕐᒧᑦ ᐊᒃᓱᓱᕈᑕᐅᖃᑦᑕᖅᑐᑦ ᐃᓄᖅᓴᓗᐅᕈᑏᓪᓗ.

ᑐᐊᕕᕐᓇᕐᒪᑦ ᓯᕗᒧᐊᒋᐊᖃᓕᕐᓂᕗᑦ ᓴᐳᔾᔨᒋᐊᕈᑎᐅᓂᐊᖅᑐᑦ 
ᐃᑲᔪᕐᓂᐊᕐᒪᑦ ᐃᓄᖕᓂᒃ, ᑲᓇᑕᒥᐅᓂᒃ, ᓄᓇᕐᒥᐊᕐᒥᐅᓄᓪᓗ.

ᓄᓇᕐᔪᐊᔪᑦ ᐅᓗᕆᐊᓇᖅᑐᒦᒻᒪᑦ ᐅᓗᕆᐊᓇᖅᑐᒦᖁᖏᒃᑲᓗᐊᕆᓪᓗᑎᒍᑦ, 
ᐅᑭᐅᖅᑕᖅᑑᑉ ᐃᒪᖓ ᐅᓗᕆᐊᓇᖅᑐᒦᒻᒪᑦ, ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ 
ᐊᒃᑐᐃᒻᒪᕆᒃᖢᓂ ᐅᑭᐅᖅᑕᖅᑐᒧᑦ ᓱᒃᑲᔪᒥᒃ.

ᕿᑭᖅᑕᓂ ᐃᓄᐃᑦ ᑐᒃᓯᕋᖅᑐᑦ ᐱᓕᕆᖃᑎᖃᕈᒪᓪᓗᑎᒃ ᑲᓇᑕᒥ, 
ᑕᒪᐃᓐᓂᓕᒫᖅ ᒐᕙᒪᒋᔭᐅᔪᑦ ᐃᑲᔪᖅᑐᖅᑐᐃᓐᓇᐅᖁᓪᓗᒋᑦ, 
ᑐᐊᕕᕐᓇᖅᑐᒃᑯᑦ ᑲᑎᒪᖃᑎᖃᕆᐊᓖᑦ ᐊᒃᓱᕈᕐᓇᐅᓕᖅᑐᓂᒃ ᐃᓄᖕᓄᑦ 
ᑲᓇᑕᒥᐅᓄᓪᓗ ᐱᖏᒐᐃᕈᑎᐅᓂᐊᖅᑐᒥᒃ.

ᑲᓇᑕᒥ ᓴᐳᔾᔨᒋᐊᕐᓂᖅ, ᑖᒃᑯᐊ ᓇᓗᓇᐃᖅᑕᐅᓯᒪᔪᑦ 
ᑲᓇᑕᐅᔾᔪᑎᒋᔭᕗᑦ ᐅᑭᐅᖅᑕᖅᑑᑉ ᓄᓇᖏᑦ: ᐅᑭᐅᖅᑕᖅᑑᑉ 
ᓯᑯᖏᑦ ᐃᒪᖏᓪᓗ ᖃᓂᒃᓴᖅᑎᓪᓗᒋᑦ ᕌᓯᐊᒥᐅᓄᑦ, ᐃᓚᐅᓪᓗᑎᒃ 
ᑕᒪᐃᓐᓂ ᐃᒪᕕᐅᔪᑦ ᕿᑎᐊᓃᑦᑐᑦ ᑲᓇᑕᐅᑉ ᐃᒪᕕᖏᓐᓂᒃ, 
ᐅᑭᐅᖅᑕᖅᑑᖅ ᓱᓪᓗᐊᓗᐊ ᐅᒥᐊᕐᔪᐊᓄᒃ ᐊᖅᑯᑎᐅᔪᖅ ᐱᒻᒪᕆᐅᖕᒪᑕ 
ᓴᐳᔾᔭᐅᓯᒪᔭᕆᐊᖃᓪᓚᕆᖕᓂᖏᑦ, ᑲᓇᖕᓇᕐᒦᑦᑐᓪᓗ ᓴᕐᕙᕐᔪᐊᖅ ᑲᓇᑕᐅᑉ 
ᑲᓛᖦᖡᑦ ᓄᓇᖓᓗ ᐊᑕᐅᓯᕐᒥ ᐃᒪᖃᑎᖃᕐᒥᖕᒪᑎᑎᒃ, ᑕᓯᐅᔭᕐᔪᐊᒃᑯᓪᓗ 
ᐃᓯᕆᐊᕐᕕᐅᕙᒃᖢᓂ ᐅᑭᐅᖅᑕᖅᑑᑉ ᓂᒋᖅᐸᓯᖓᒍᑦ.

ᐃᓄᖕᓄᑦ ᑲᓇᑕᒥᐅᓄᑦ, ᓄᓇᕐᔪᐊᕐᒥᐅᓄᓪᓗ ᐱᒻᒪᕆᐅᖕᒪᑕ. ᕿᑭᖅᓴᓂ 
ᓴᐳᔾᔨᔨᓂᕆᔮ ᐆᒪᔪᖃᐅᕐᒪᑦ ᐱᒻᒪᕆᕐᔪᐊᖑᓪᓗᑎᒡᓗ ᐆᒪᔪᓕᕆᓂᕐᒧᑦ 
ᓴᐳᑎᓗᒍ ᓇᔪᖅᑕᐅᔪᖅ, ᐆᒪᔪᐃᓪᓗ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ 
ᐱᓕᕆᔭᐅᖏᓐᓇᕐᓗᓂ. ᐊᐅᔭᓕᒫᖅ ᓯᑯᖃᐃᓐᓇᖁᓪᓗᑕ, ᖃᐅᔨᒪᔭᐅᓕᕐᒪᑦ 
ᑭᖑᓪᓕᖅᐹᖅ ᓯᑯᖃᖅᑐᖅ, ᓴᐳᔾᔨᔾᔪᑎᒋᔪᓐᓇᕋᖅᑎᒍᑦ ᓯᑯᕗᑦ 
ᐆᓇᖅᓯᕙᓪᓕᐊᑎᓪᓗᒍ ᐃᒪᕕᐊᓗᒃᐳᑦ. ᓴᐳᑎᓗᒋᑦ ᐃᖅᑲᖓᓂᕐᒥᐅᑦ 
ᐱᒻᒪᕆᐅᖕᒥᖕᒪᑕ ᑐᓴᐅᒪᔭᐅᖕᒪᑦ 46 ᐱᓕᐊᓐ ᑖᓐᔅᖑᖕᒪᑕ 
ᐆᓇᖅᓯᔾᔪᑎᔪᓐᓇᖅᑐᑦ ᐳᓪᓛᓗᒃ ᐅᑭᐅᖅᑕᖅᑑᑉ ᐃᖅᑲᖓᓃᑦᑐᑦ ᕿᑭᖅᑕᓂ.

ᐊᓐᓇᐅᒪᕕᓕᕆᔨᒃᑯᑦ ᕿᑭᖅᑕᓂ ᓴᐳᔾᔭᐅᓯᒪᔪᑦ ᐱᒻᒪᕆᕐᔪᐊᖑᖕᒪᑕ 
ᓄᓇᕐᔪᐊᕐᒥᐅᑦ ᐊᓐᓇᐅᒪᕕᖃᕈᓐᓇᑦᑎᐊᕐᓂᖏᓐᓄᑦ. ᑐᒃᓯᕋᖅᑐᒍᑦ 
ᓯᕗᓂᒃᓴᑐᖃᑦ ᐱᓕᕆᖃᑎᒋᔪᓐᓴᕐᓗᑎᒍᑦ ᑲᓇᑕ ᓴᐳᑎᔭᕆᐊᓕᕗᑦ 
ᑐᕌᒐᕆᓗᑎᒍᑦ ᐱᓕᕆᖃᑎᒌᑦᑎᐊᕐᓂᐊᕐᓂᕆᔭᕗᓪᓗ ᓴᙱᒃᑎᒋᐊᕐᒥᓗᒋᑦ 
ᓯᕗᓂᑐᖃᕐᒪᑦ ᐃᑲᔪᖅᑐᐃᑦᑎᐊᖁᓪᓗᑕ ᐃᓄᐃᑦ ᐸᐸᑦᑎᔨᐅᓂᖏᓐᓄᑦ, 
ᓴᐳᔾᔨᒋᐊᕐᓂᖏᓐᓄᑦ ᑭᓱᖃᕐᕕᐅᔪᓂᒡᓗ ᐊᐅᓚᑦᑎᔪᓐᓇᑦᑎᐊᖁᓪᓗᒋᑦ.

ᑖᒃᑯᐊ ᐅᖃᖅᑕᐅᔪᓕᒫᑦ ᐃᑲᔪᕐᓂᐊᕐᒪᑕ ᕿᑭᖅᑕᓂ ᐃᓄᖏᓐᓄᑦ, 
ᑲᓇᑕᒥᐅᓄᑦ ᓄᓇᕐᔪᐊᕐᒥᐅᓄᓪᓗ.

ᑐᕌᒐᕆᔭᕗᑦ ᓴᐳᔾᔨᓂᐊᕐᓂᕐᒧᑦ ᐱᓕᕆᓂᐊᕈᑦᑎᒍᑦ 
ᓯᕗᒧᐊᑦᑎᐊᕆᐊᖃᖅᐳᒍᑦ ᓱᓕᔪᒃᑰᑦᑎᐊᕐᓗᑕ ᑕᒪᐃᓐᓂ ᒐᕙᒪᐅᔪᑦ 
ᐊᒃᓱᕉᑎᖃᕐᓗᑎᒃ ᑮᓇᐅᔭᖃᖅᑎᑦᑎᓗᑎᒡᓗ ᑐᑭᓯᓇᑦᑎᐊᖅᑐᓂᒃ 
ᑐᕌᖓᓂᖃᕐᓗᓂ ᐃᑲᔪᖅᑐᕐᓗᒍ ᐃᓄᓕᕆᓂᕐ-ᑮᓇᐅᔭᓕᐅᕈᓐᓇᕐᓂᕐᓗ, 
ᐃᓄᐃ ᓇᖕᒥᓂᖅᓱᓕᕈᓐᓇᕐᓂᖏᑦ ᐊᓐᓇᐅᒪᕕᖕᓂᓪᓗ 
ᑲᔪᓯᑎᑦᑎᔪᓐᓇᑦᑎᐊᕐᓂᖏᑦ, ᓯᕗᓂᑐᖄᓗᑦᑎᓐᓄᑦ.

ᐊᓐᓇᐅᒪᕕᐅᔪᖅ ᓴᐳᑎᒋᐊᒻᒪᕆᒡᓗᒍ ᐊᓐᓇᐅᒪᑎᑦᑎᓂᒃᑯᑦ ᓄᖑᑦᑕᐅᑎᑦᑕᐃᓕᓗᒋᓪᓗ 
ᐅᓄᕈᓐᓃᖅᓯᒪᓕᖅᑐᑦ ᑭᓱᑖᕐᕖᑦ. ᓄᓇᐅᑉ ᐃᓚᒋᖕᒪᒋᑦ ᐊᔾᔨᒌᖏᑦᑑᑎᓕᒃ, ᐊᔾᔨᐅᖏᑦᑐᑦ ᐆᒪᔪᓂᒃ 
ᓇᔪᒐᖅ ᐊᒻᒪ/ᓘᓐᓃᑦ ᐃᓕᓴᕐᓇᖅᑐᖅ ᐊᓐᓇᐅᒪᖃᑎᒌᒡᕕᐅᔪᖅ ᐃᑲᔪᖅᑐᐃᔪᖅ ᐊᔾᔨᒌᖏᑦᑐᓂᒃ 
ᐆᒪᔪᓂᒃ ᐊᒻᒪ/ᓘᓐᓃᑦ ᐊᓐᓇᐅᒪᕕᖕᓂᒃ.

ᐊᑐᖅᑕᐅᑎᓕᖅᑎᒋᐊᕐᓂᐊᕈᑦᑎᒍᑦ ᐃᓄᐃᑦ ᓇᐅᑦᑎᖅᓱᖅᑏᑦ ᐱᓕᕆᔾᔪᑎᐅᔪᒪᔪᒧᑦ ᐃᒪᕐᒥ ᓴᐳᔾᔨᐅᓯᒪᔪᓪᓗ ᑮᓇᐅᔭᓕᐅᕈᑎᖃᕈᓐᓇᕐᓄᑦ, ᑮᓇᐅᔭᖃᖅᑎ-
ᑕᐅᔭᕆᐊᖃᕐᓂᐊᖅᑐᖅ ᐊᑐᕐᓗᒋᑦ “ᑕᒪᐃᓐᓂᒃ-ᒐᕙᒪᒃᑯᓐᓂ -ᐊᑐᕈᓐᓇᕐᓂᖅ” ᓇᓕᖅᑲᕇᒃᑎᑕᐅᓗᑎᒃ ᐃᓄᐃᑦ ᓄᓇᖓ, ᐊᑐᐊᒐᖅ ᐅᑯᓂᖓ ᐱᓕᕆᓪᓗᐊᑕᕐᓗᓂ:

ᑎᑎᕋᖅᓯᒪᔪᖅ 2: ᑐᒃᓯᕋᐅᑎ - ᐃᓄᐃᑦ ᓇᐅᑦᑎᖅᓱᖅᑏᑦ 
- ᕿᑭᖅᑕᓂ ᐱᓕᕆᔾᔪᑎᒋᔪᒪᔭᖓ ᐃᒪᓕᕆᓂᕐᒥ 
ᓴᐳᔾᔭᐅᓯᒪᔪᓪᓗ ᑮᓇᐅᔭᓕᐅᕈᑕᐅᔪᓐᓇᖁᓪᓗᒋᑦ 

ᓇᓗᓇᐃᖅᓯᒪᔪᖅ 4: ᐃᓄᖕᓂ ᓯᕗᓕᖅᑕᐅᓗᓂ 
ᓴᐳᔾᔨᒋᐊᕐᓂᖅ ᑲᔪᓯᓐᓇᕈᓐᓇᕐᓗᓂ

ᓇᓗᓇᐃᖅᓯᒪᔪᖅ 1: ᐃᓄᖕᓂᒃ-ᓯᕗᓕᖅᑕᐅᓗᓂ 
ᐸᖅᑭᔨᐅᓂᖅ ᐊᕕᒃᑐᖅᓯᒪᓂᒃᑯᑦ ᐊᖏᓂᖃᕐᓗᓂ

ᓇᓗᓇᐃᖅᓯᒪᔪᖅ 2: ᐃᓄᐃᑦ ᓇᐅᑦᑎᖅᓱᖅᑏᑦ ᑕᒪᐃᓐᓄᑦ 
ᕿᑭᖅᑕᓂ ᓄᓇᓕᖏᓐᓂᒃ ᐱᓕᕆᕕᐅᓕᕐᓗᓂ

ᓇᓗᓇᐃᖅᓯᒪᔪᖅ 3: ᓇᑉᐸᖅᑎᒋᐊᓕᖕᓄᑦ ᐃᑲᔪᖅᑕᐅᓗᑎᒃ

ᓇᓗᓇᐃᖅᓯᒪᔪᖅ 5: ᖃᓗᓕᕆᓂᖅ ᓱᓕᔪᒃᑰᖅᑎᑕᐅᓗᓂ

ᑎᑎᕋᖅᓯᒪᔪᖅ 2: ᓇᓗᓇᐃᖅᓯᒪᔪᖅ 1: ᐃᓄᖕᓂᒃ 
ᓯᕗᓕᖅᑕᐅᓗᓂ ᐸᖅᑭᔨᐅᓂᖅ ᐊᕕᒃᑐᖅᓯᒪᓂᒃᑯᑦ ᐊᖏᓂᖃᕐᓗᓂ

ᓄᓇᑦᑎᓐᓂ, ᕿᑭᖅᑕᓂ ᐃᓄᐃᑦ ᐱᔪᓐᓇᐅᑎᖃᕐᒪᑕ 
ᑎᒍᒥᐊᖅᑎᐅᓂᖏᓐᓄᑦ. ᓄᓇᑦᑕ ᐊᑐᖅᑕᐅᓂᖓ ᓇᔪᖅᑕᐅᓂᖓᓗ, 
ᐃᓄᐃᑦ ᐃᑲᔪᖅᑐᐃᓯᒪᖕᒪᑕ ᑲᓇᑕᒥᐅᑕᐅᓂᑦᑎᓐᓂᒃ ᓴᐳᔾᔨᔨᐅᓪᓗᑎᒃ 
ᓄᓇᑦᑎᓐᓂ, ᐃᒪᑦᑎᓐᓂ, ᓯᑯᑦᑎᓐᓂᓪᓗ. ᑲᓇᑕᐅᔾᑎᕗᑦ ᐃᓄᐃᑦ 
ᐱᒋᐊᖅᑎᑕᐅᔭᕆᐊᖃᕐᒪᑦ ᐃᒃᐱᒋᔭᐅᑦᑎᐊᕐᓗᑎᒃ ᐱᔪᓐᓇᐅᑏᑦ 
ᐊᔾᔨᒌᒃᑐᒥᓪᓗ ᐃᓅᓯᖃᕈᓐᓇᖅᑎᑕᐅᓗᑎᒃ ᑲᓇᑕᒥᐅᖃᑎᓕᒫᑦᑎᑐᑦ. 
ᐸᖅᑭᔨᐅᓂᖅ ᓴᐳᔾᔨᓂᕐᓗ ᓄᓇᑦᑎᓐᓂ, ᐃᒪᑦᑎᓐᓂ ᓯᑯᑦᑎᓐᓂᓗ 
ᐱᔪᓐᓇᐅᑎᒋᒐᑦᑎᒍᑦ ᐊᔾᔨᒌᒃᑎᑕᐅᔭᕆᐊᖃᕐᓂᑦᑎᓐᓂ, ᑕᐃᒪᐃᓐᓂᖓᓄᑦ 
ᓯᕗᓕᑦᑎᐊᒻᒪᕆᒋᐊᖃᖅᐳᒍᑦ ᓴᐳᔾᔭᐅᓯᒪᔪᓕᒫᓂᒃ. ᓯᕗᓕᖅᑎᐅᓗᑕᓗ 
ᐸᕐᓇᐃᓂᕐᒥᒃ ᐊᐅᓚᑦᑎᔨᐅᓂᕐᒥᒃ ᑕᒪᐃᓐᓂᓕᒫᖅ ᑭᓱᖃᕐᕕᐅᒋᔭᑦᑎᓐᓂ 
ᐃᓄᐃᑦ ᒪᓕᒐᖏᑦ, ᖃᐅᔨᒪᔭᖏᑦ, ᐱᖅᑯᓯᓕᕆᔾᔪᑎᖏᓪᓗ 
ᐱᓕᕆᓂᖃᑦᑎᐊᕐᓂᐊᕐᒪᑕ ᖃᓄᖅᑑᕈᑕᐅᔪᓕᒫᓂᒃ.

ᐅᓪᓗᒥ ᐸᖅᑭᔪᑎᐅᔪᑦ, ᒐᕙᒪᑐᖃᒃᑯᑦ ᓴᐳᔾᔨᓂᕐᒧᑦ ᐱᖁᔭᕐᔪᐊᖓ, 
ᑕᐅᑐᖕᓂᖃᖏᑦᑎᐊᕐᒪᑦ ᐃᓄᐃᑦ ᖃᐅᔨᒪᔭᖏᓐᓂᒃ, ᐊᓐᓂᕆᔭᖏᓐᓂᒃ 
ᑕᑯᔪᒪᔭᖏᓐᓂᓪᓘᓐᓃᑦ ᑐᖓᕕᖃᖏᑦᑎᐊᖅᖢᑎᒡᓗ ᐃᓄᐃᑦ 
ᐸᖅᑭᒃᖠᔨᐅᓂᖏᓐᓂᒃ ᑭᓱᖃᖅᑎᐅᓂᕐᒧᓪᓗ ᐸᕐᓇᐃᔾᔪᑎᖏᓐᓂᒃ 
ᐊᐅᓚᑦᑎᔾᔪᑎᖏᓐᓂᓪᓗ.

ᓴᙱᓂᖅᓴᒻᒪᕆᐅᓗᓂ ᐱᓕᕆᔭᕆᐊᖃᓕᕋᑦᑕ 
ᐸᖅᑭᔨᐅᖃᑎᒌᖕᓂᐊᖅᑎᓪᓗᑕ. ᓴᐳᔾᔭᐅᓯᒪᔪᑦ ᕿᑭᖅᑕᓂ ᐃᓄᖕᓂᒃ 
ᓯᕗᓕᖅᑕᐅᔭᕆᐊᖃᖅᑐᑦ. ᐅᓪᓗᒥ, ᕿᑭᖅᑕᓃᒃᑯᑦ ᑭᒡᒐᖅᑐᐃᔨᖏᑦ 

ᑲᑎᒪᔨᐅᕝᕕᖃᕐᒪᑕ 20ᓂᒃ ᐱᓕᕆᖃᑎᒌᒍᑎᓂᒃ ᓴᐳᔾᔨᒋᐊᕐᓂᕐᒧᑦ 
ᐃᓚᐅᓪᓗᓂ ᒥᕐᖑᐃᖅᓯᕕᓕᕆᔨᒃᑯᑦ ᑲᑐᔾᔨᖃᑎᒌᒃ ᑲᑎᒪᔨᖏᑦ, ᓴᐳᔾᔭᐅᓯᒪᔪᑦ 
ᐊᐅᓚᑦᑎᔨᐅᖃᑎᒌᑦ ᑲᑎᒪᖏᔨᑦ ᑎᑭᑉᐸᒃᑐᓄᑦ ᑎᖕᒥᐊᑦ ᓇᔪᒐᖓ 
ᓴᐳᔾᔭᐅᓯᒪᓂᖏᑦ ᑲᓇᑕᐅᓪᓗ ᐆᒪᔪᖃᕐᕖᑦ ᓴᐳᔾᔭᐅᓯᒪᓂᖏᑦ ᐊᒻᒪᓗ  
ᐊᓯᖏᑦ ᓄᓇᑦᑎᓐᓂ ᐲᖅᓯᕕᐅᕙᒃᑐᑦ ᑭᓱᖃᕈᑎᓂᒃ ᐊᐅᓚᑦᑎᕕᐅᔪᓄᑦ.

ᐸᖅᑭᖃᑎᒌᖕᓂᖅ ᐃᓄᐃᑦ ᓂᕈᐅᒋᔭᖏᑦᑎᒎᖏᒻᒪᑕ, ᓴᐳᔾᔨᔪᓐᓇᖏᑦᑐᑦ, 
ᐃᓄᖅᓴᓗᐊᖅᑐᓪᓗ ᐃᓄᐃᓪᓗ ᐃᓕᖅᑯᓯᖓᓂᒃ ᐊᑐᖅᓯᖏᑦᑎᐊᖅᖢᑎᒃ.

ᐃᓄᐃᑦ ᑲᑎᒪᔨᓃᑦᑐᑦ ᐊᒃᓱᕈᓐᓇᖅᑐᒃᑰᖅᑎᑕᐅᖃᑦᑕᕐᒪᑕ ᓂᕆᐅᒋᔭᐅᔪᑦ 
ᖃᐅᔨᒪᓪᓚᕆᒃᑎᐅᓂᖏᓐᓂᒃ ᑕᒪᐃᓐᓂᓕᒫᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᑲᔪᖅᑐᖅᑕᐅᓂᖓᙱᑎᓪᓗᒋᑦ.

ᑕᓪᓗᕈᑎᐅᑉ ᐃᒪᖓᓄᑦ, ᐃᒪᖅ ᓴᖅᑭᑕᐅᓚᐅᖅᑐᖅ, ᐃᓄᖕᓂᒃ 
ᐅᖃᐅᔾᔪᖅᑐᐃᔨᖃᖅᖢᑎᒃ ᑲᑎᒪᔩᑦ, ᕿᑭᖅᑕᓃᒃᑯᑦ ᐱᓕᕆᖃᑎᒌᓪᓗ 
ᐃᑲᔪᖅᑕᐅᔾᔪᑎᒃᓴᖓ. ᐃᒪᖅ ᓴᖅᑭᑕᐅᓂᖓ ᑐᕌᒐᖃᑦᑎᐊᕐᒪᑦ, ᑭᓯᐊᓂ  
ᑕᒪᓐᓇ ᐋᖅᑭᒃᑕᐅᑦᑎᐊᕆᐊᓕᒃ ᐃᓄᐃᑦ ᓇᖕᒥᓂᖅᓱᕈᓐᓇᑦᑎᐊᖁᓪᓗᒋ5 
ᓄᓇᖏᓐᓂᒃ ᓇᐅᑦᑎᖅᓱᖅᑎᐅᖁᓪᓗᒋᓪᓗ ᓄᓇᑦᑎᓐᓂ, ᐃᒪᑦᑎᓐᓂ,  
ᓯᑯᑦᑎᓐᓂ ᐆᒪᔪᑦᑎᓐᓂᓪᓗ. 

ᑭᒡᒐᖅᑐᐃᔾᔪᑎᒋᔪᒪᔭᑦᑎᓐᓄᑦ ᑐᒃᓯᕋᐅᑎᕗᑦ ᐃᓄᖕᓂᒃ-ᓯᕗᓕᖅᑕᐅᓗᓂ 
ᑲᒪᒋᔭᖓᕈᓐᓇᕐᓂᖅ ᐊᕕᒃᑐᖅᓯᒪᓂᒃᑰᕋᔭᖅᑐᖅ, ᐃᑲᔪᕐᓗᒋᑦ ᓄᓇᓕᖕᓂᑦᑐᑦ.

ᓄᓇᓕᖕᓂ, ᓄᓇᓕᖕᓂ ᑲᑎᒪᔨᖃᕐᓗᑎᒃ ᑭᒡᒐᖅᑐᐃᓗᑎᒃ 
ᐃᓄᖕᓂᒃ ᐱᓕᕆᔨᐅᓂᐊᖅᑐᑦ ᐃᓄᐃᑦ ᐃᒃᓯᕚᖃᑕᐅᔪᓐᓇᕐᓗᑎᒡᓗ 
ᒐᕙᒪᒃᑯᑦ ᑭᒡᒐᖅᑐᐃᔨᖏᓐᓂᒃ ᐱᓕᕆᖃᑎᒌᓪᓚᕆᒌᒋᐊᖃᕐᓂᖅ 
ᐊᑐᖅᑕᐅᔭᕆᐊᖃᓪᓚᕆᖕᓂᐊᖅᑐᖅ. ᑕᒪᐃᓐᓂᒃ ᐃᑲᔪᖅᑐᐃᓂᐊᕐᒪᑦ 
ᐸᖅᑭᒃᓯᓂᕐᒧᑦ ᓇᑉᐸᖅᑎᕆᐊᓕᖕᓂᒃ ᓄᓇᓕᖕᓂ ᐊᑐᕐᓗᓂᓗ 
ᐃᓄᐃᑦ ᖃᐅᔨᒪᔭᖏᓐᓂᒃ, ᐊᓐᓂᕆᔭᖏᓐᓂᒃ ᑕᑯᔪᒪᔭᖏᓐᓂᓪᓗ 
ᖃᓄᖅᑑᕈᑎᖃᖅᑎᓪᓗᒋᑦ.

ᓄᓇᓕᖕᓂ ᑲᑎᒪᔨᑦ ᐃᑲᔪᖅᑐᐃᓂᐊᖅᑐᑦ ᐊᕕᒃᑐᖅᓯᒪᓂᖏᑎᒍᑦ ᓄᓇᕗᑦ 
ᓴᖅᑭᑦᑏᓂᒃᑯᑦ ᕿᑭᖅᑕᓂ ᐃᓄᐃᑦ ᓇᐅᑎᖅᓱᖅᑏᑦ ᑲᑎᒪᔨᖏᓐᓂᒃ.

ᕿᑭᖅᑕᓂ ᓇᐅᑦᑎᖅᓱᖅᑏᑦ ᑲᑎᒪᔨᖏᑦ ᐃᓚᖃᕐᓂᐊᖅᑐᑦ 
ᓂᕈᐊᖅᑕᐅᓯᒪᓗᓂ ᕿᑭᖅᑕᓃᒃᑯᑦ ᓯᕗᓕᖅᑏᑦ ᑲᑭᒪᔨᖓ, ᑎᓴᒪᓪᓗ 
ᓄᓇᓕᖕᓂ ᑲᑎᒪᔨᐅᔪᑦ ᑭᒡᒐᖅᑐᐃᔨᐅᓪᓗᑎᒃ ᕿᑭᖅᑕᓂ ᓄᓇᓕᖕᓂ. 
ᑲᑎᒪᔩᑦ ᑐᓴᕆᐊᖃᑦᑕᕐᓂᐊᖅᑐᑦ ᖃᓄᐃᓕᐅᖅᑕᐅᖁᔭᐅᔪᓂᒃ 
ᓇᐅᑦᑎᖅᓱᖅᑎᓂᒃ,ᐃᒪᖅ, ᓄᓇᓕᖕᓂᓪᓗ ᐆᒪᔪᕐᓂᐊᖅᑎᒃᑯᓐᓂ 
ᑕᒪᐃᓐᓂᒡᓗ ᕿᑭᖅᑕᓂ ᓄᓇᓖᑦ ᑲᑎᒪᔨᖏᑦ ᐃᓄᐃᑦ ᑕᑯᔪᒪᔭᖏᓐᓂᒃ 
ᖃᐅᔨᒪᓂᖏᓐᓂᓪᓗ ᓴᐳᔾᔨᓇᓱᖕᓂᕐᒧᑦ ᑭᓱᖃᖅᑎᐅᓂᕐᒧᓪᓗ ᐱᔪᒪᔭᐅᔪᑦ 
ᖃᓄᖅᑑᕈᑎᖃᖅᐸᒡᓗᑎᒃ.

ᑲᑎᒪᔩᑦ ᐱᒻᒪᕆᐅᒻᒪᕆᖕᓂᐊᖅᑐᖅ ᐊᖅᑯᑎᓕᐅᕐᓗᑎᒃ 
ᐱᓕᕆᖃᑎᒌᒍᑎᐅᓂᐊᖅᑐᒥᒃ ᓄᓇᓕᖕᓂ ᑕᐅᑐᖕᓂᖃᖅᑐᒥᒃ.

ᕿᑭᖅᑕᓂᒃ ᓇᐅᑦᑎᖅᓱᖅᑏᑦ ᑲᑎᒪᔨᖏᑦ ᓯᕗᓕᖅᑎᐅᓂᐊᖅᑐᑦ 
ᑕᕆᐅᓕᕆᓂᕐᒥᒃ ᓄᓇᓕᕆᓂᕐᒧᓪᓗ ᐸᕐᓇᐅᑎᓂᒃ, ᑭᓱᖃᕐᕕᐅᔪᓂᒡᓄ 
ᐱᔪᒪᕕᐅᕙᒃᑐᓂᒃ ᐊᐅᓚᑦᑎᔨᐅᓗᑎᒃ ᑲᓇᑕᐅᑉ ᒐᕙᒪᖏᓐᓂᒃ 
ᐱᓕᕆᖃᑎᖃᕐᓗᑎᒃ ᐊᕕᒃᑐᖅᓯᒪᓂᑦᑎᒍᑦ ᓄᓇ ᐱᓕᕆᔾᔪᑎᐅᓗᓂ.

ᕿᑭᖅᑕᓂ ᐃᓄᐃᑦ ᓇᐅᑦᑎᖅᓱᖅᑏᑦ ᑲᑭᑭᒪᔨᖏᑦ 
ᓂᐱᓪᓗᐊᑕᕆᔭᐅᓂᐊᕐᒪᑕ ᐃᓄᐃᑦ ᒪᓕᒐᖏᓐᓂᒃ, ᖃᐅᔨᒪᓂᖏᓐᓂᒃ, 
ᐊᑐᖅᑕᐅᖁᔭᖏᓐᓂᒃ ᐱᖅᑯᓯᓕᕆᔾᔪᑎᓂᔨᓗ ᐃᓄᐃᑦ ᓇᐅᑦᑎᖅᓱᖅᑏᑦ 
ᑭᓱᖃᖅᑎᐅᓂᕗᓪᓗ ᐱᔾᔪᑎᐅᓗᓂ ᑕᒪᐃᓐᓂ ᐊᕕᒃᑐᖅᓯᒪᓂᐅᔪᓂᒃ ᓄᓇᒥ.  

ᐃᓄᐃᑦ ᐱᖁᔭᖏᑦ ᒪᓕᒐᖏᓪᓗ ᐋᖅᑭᒃᓯᒪᓕᖅᐸᑕ, ᕿᑭᖅᑕᓂ 
ᓇᐅᑦᑎᖅᓱᖅᑏᑦ ᑲᑎᒪᔨᖏᑦ ᐱᔪᓇᐅᑎᖃᒻᒪᕆᒡᓗᑎᒃ 
ᖃᓄᖅᑑᕈᑎᖃᒻᒪᕆᒋᐊᖃᖅᐳ ᐊᑐᓕᖁᔨᔪᓐᓇᕐᓗᑎᒃ ᑭᒡᒐᖅᑐᕐᓗᒋᑦ 
ᐃᓄᐃᑦ ᕿᑭᖅᑕᓂ ᒐᕙᒪᑐᖃᒃᑯᑦ ᒥᓂᔅᑕᖏᓐᓄᑦ. ᐃᑲᒧᕐᓗᒋᑦ ᐃᓄᖕᓂ-
ᓯᕗᓕᖅᑕᐅᓗᓂ, ᐃᓄᐃᑦ ᐱᖁᔭᖏᑦ ᖃᐅᔨᒪᔭᖏᓪᓗ ᐊᔾᔨᒌᒃᑎᑦᑎᔪᒥᒃ 
ᖃᓄᖅᑑᕈᑎᖃᕆᐊᖃᖅᐳᑦ.

ᕿᑭᖅᑕᓂ ᐃᓄᐃᑦ ᓇᐅᑦᑎᖅᓱᖅᑏᑦ ᑲᑎᒪᔨᖏᑦ ᐅᑯᓂᖓ 
ᐱᓕᕆᐊᖃᓪᓗᐊᑕᕐᓂᐊᖅᑐᑦ, ᐃᓚᒋᔭᖃᕐᓗᑎᒃ: 

• ᐃᓄᐃᑦ ᖃᐅᔨᒪᔭᖏᓐᓂᒃ ᖃᐅᔨᒪᔪᑦ ᕿᑭᖅᑕᓂ ᓄᓇᖓᓂ 
ᐱᓕᕆᖃᑎᒋᑦᑎᐊᕐᓗᒋᑦ ᑎᑎᕋᖅᑕᐅᓯᒪᑦᑎᐊᖁᓪᓗᒋᑦ ᐃᓄᐃᑦ 
ᐱᖁᔭᖏᑦ, ᖃᐅᔨᒪᔭᖏᑦ, ᒪᓕᖁᔭᖏᑦ, ᐱᖅᑯᓯᓕᕆᔾᔪᑎᒋᓪᓗ 
ᓴᐳᔾᔨᕕᐅᔪᓄᑦ, ᐸᕐᓇᐃᓂᕐᒧᑦ, ᐊᐅᓚᑦᑎᔨᐅᓂᕐᒧᑦ 
ᐊᐅᓚᑦᑎᓂᕐᒧᓪᓗ.

• ᑐᒃᓯᕋᕐᓗᑎᒃ ᓄᑖᓂᒃ ᓴᐳᔾᔭᐅᔭᕆᐊᖃᕐᒥᔪᓂᒃ 
ᐃᓚᓕᐅᑎᑕᐅᔪᓐᓇᖅᑐᑦ ᓴᐳᔾᔭᐅᓯᒪᓕᕇᖅᑐᓂᒃ 
ᕿᑭᖅᑕᓂ ᓄᓇᖓᓂ.

• ᑭᒡᒐᖅᑐᕐᓗᒋᑦ ᐊᖅᑯᑎᓕᐅᕐᓗᒋᓪᓗ ᐃᓄᐃᑦ ᓇᐅᑦᑎᖅᓱᖅᑏᑦ, 
ᑕᕆᐅᖃᕐᕖᑦ, ᓄᓇᐃᑦ, ᑭᓱᖃᕐᕖᓪᓗ ᐸᕐᓇᐅᑎᖏᓐᓂᒃ 
ᐊᐅᓚᑕᐅᔾᔪᑎᖏᓐᓂᒃ ᐊᑐᕐᓗᑎᒃ ᐃᓄᐃᑦ ᐱᖁᔭᖏᓐᓂᒃ, 
ᖃᐅᔨᒪᓂᖏᓐᓂᒃ, ᒪᓕᖁᔭᖏᓐᓂᒃ ᐱᖅᑯᓯᓕᕆᔾᔪᑎᖏᓐᓂᒡᓗ.

• ᐃᑲᔪᖅᑐᕐᓗᒋᒃ ᐊᔪᕆᖅᓱᐃᓗᒋᓪᓗ ᓄᓇᓕᖕᓂ ᐃᓄᐃᑦ 
ᑲᑎᒪᔨᖏᑦ ᐸᖅᑭᔨᐅᖃᑕᐅᔭᕆᐊᖃᕐᓂᕐᒧᑦ ᑲᑎᒪᔩᑦ 
ᐸᕐᓇᐅᑎᓕᕆᓂᕐᒥᒃ, ᐊᐅᓚᑦᑎᔨᐅᓂᕐᒥᒃ, ᐊᐅᓚᔾᔭᐃᔨᐅᓂᕐᒥᓪᓗ 
ᓴᐳᔾᔭᐅᓯᒪᕕᐅᔪᓂᒃ.

• ᓇᑉᐸᖅᑎᖅᑕᐅᔭᕆᐊᓖᑦ ᐃᒡᓗᕐᔪᐊᑦ ᐋᖅᑭᒃᓱᖅᑕᐅᓗᑎᒃ 
ᐊᕕᒃᑐᖅᓯᒪᓂᒃᑯᑦ ᓄᓇᓕᖕᓂᓪᓗ ᐃᓄᐃᑦ ᓯᕗᓕᖅᑎᖏᑦ 
ᖃᓄᖅᑑᖅᑎᓪᓗᒋᑦ, ᐱᓗᐊᖅᑐᒥᒃ ᓴᐳᔾᔨᓇᓱᖕᓂᕐᒧᑦ 
ᑭᓱᖃᖅᑎᐅᓂᑦᑎᓐᓄᓪᓗ ᐸᖅᑭᔭᕆᐊᓕᖕᓂᒃ.

• ᐅᖃᐅᔾᔪᖅᑕᐅᓗᑎᒃ ᑮᓇᐅᔭᓕᐅᕈᑕᐅᔪᓂᒃ 
ᐃᒪᕐᒥᒃᐱᓗᐊᖅᑐᒥᒃ ᐃᑲᔪᖅᑐᕐᓗᒋᑦ ᐃᓕᓐᓂᐊᖅᑎᓪᓗᒋᓪᓗ 
ᐃᓄᐃᑦ ᓇᖕᒥᓂᖅ ᑮᓇᐅᔭᓕᐅᕈᓐᓇᕐᓂᖏᓐᓂᒃ, 
ᐃᓚᐅᑎᑕᐅᓗᓂ ᓂᕿᒃᓴᖃᕈᓐᓇᑦᑎᐊᕐᓂᖅ ᐃᓄᐃᑦ 
ᓇᐅᑦᑎᖅᓱᖅᑎᑖᖅᑐᖅᑐᐃᓐᓇᐅᓗᑎᒃ ᓄᓇᓕᖏᓐᓂᒃ.

ᐊᕕᒃᑐᖅᓯᒪᓂᒃᑯᑦ ᐃᓄᐃᑦ 
ᐃᑲᔪᖅᑐᖅᑕᐅᓂᖏᑦ ᓄᓇᓕᖏᓐᓂᒃ

ᕿᑭᖅᑕᓂ ᑕᒪᐃᓐᓂ, ᑕᐅᑐᖕᓂᖃᕆᐊᖃᖅᑐᒍᑦ ᐊᔾᔨᒌᒃᑎᑦᑎᓂᕐᒥᒃ 
ᓄᓇᓕᖕᓂᓪᓗ ᐊᐅᓚᑕᐅᔪᓐᓇᑦᑎᐊᕐᓗᑎᒃ ᓴᐳᔾᔨᕕᐳᔪᑦ, 
ᐱᓗᐊᖅᑐᒥᒃ ᑲᑎᙵᐅᖅᑎᓪᓗᒋᑦ ᐊᕕᒃᑐᖅᓯᒪᓂᒃᑯᑦ ᐱᓕᕆᐊᑦ, 
ᖃᐅᔨᓴᖅᑐᓕᕆᔾᔪᑎᖃᑦᑎᐊᕐᓗᑎᒃ ᐊᕙᑎᕗᑦ ᐊᓯᔾᔨᖅᐸᓪᓕᐊᓂᖓᓂᒃ 
ᐅᓗᕆᐊᓇᖅᓯᕙᓪᓕᐊᔪᓂᒡᓗ, ᐃᔨᐅᓕᕐᓗᑎᒃ ᑐᓵᔨᐅᓕᕐᓗᑎᒡᓗ  
ᓄᓇᑦᑎᓐᓂ, ᐃᒪᑦᑎᓐᓂ, ᓯᑯᑦᑎᓐᓂ ᐆᒪᔪᑦᑎᓐᓂ ᐊᑐᑦᑎᐊᒻᒪᕆᒡᓗᑎᒡᓗ 
ᐃᓄᐃᑦ ᖃᐅᔨᒪᔭᖏᓐᓂᒃ.

ᐊᕕᒃᑐᖅᓯᒪᓂᒃᑯᑦ ᐸᖅᑭᒃᖠᓂᖅ ᑕᒪᐃᓐᓄᑦ ᑐᕌᖓᓂᖅᓴᐅᔪᓐᓇᕐᒪᑦ, 
ᐃᓚᐅᑎᑦᑎᓂᕐᓗ ᐃᑲᔪᖅᑐᐃᓂᕐᓗ ᐊᑐᕐᓗᑎᒃ ᑕᕆᐅᑉ ᖃᓄᐃᓕᖓᓂᖓᑕ 
ᐸᕐᓇᒃᑕᐅᔾᔪᑎᖏᓐᓂᒃ ᐊᑐᖅᑕᐅᔪᓐᓇᖅᓯᖕᒥᓗᓂ ᐊᓯᑦᑎᓐᓄᑦ 
ᐊᕕᒃᑐᖅᓯᒪᓂᐅᔪᓄᑦ ᐱᓗᐊᖅᑐᒥᒃ ᖃᐅᔨᓴᕈᑎᐅᔪᑦ ᓯᕗᓂᒃᓴᑦᑎᓐᓂ 
ᓴᐳᔾᔭᐅᓯᒪᔪᓂᒃ ᑭᓱᑦᑎᓐᓂᓪᓗ ᐲᔭᐃᕙᓪᓕᐊᔪᒪᔪᓄᑦ ᐱᓕᕆᐊᓂᒃ.

ᐊᕕᒃᑐᖅᓯᒪᓂᒃᑯᑦ ᐃᓄᐃᑦ ᖃᐅᔨᒪᔭᑐᖃᓕᕆᔾᔪᑎᐅᓗᓂ 
ᓇᐅᑦᑎᖅᓱᖅᑏᓪᓗ ᐃᓕᓴᖅᓯᓗᑎᒃ ᕿᑭᖅᑕᓂ ᓄᓇᓕᑦ 
ᑲᑎᙵᐅᕐᓂᓕᐊᓘᓂᖏᓐᓂᒃ ᐱᓕᕆᖃᑎᒌᑦᑎᐊᕈᑎᒋᔭᕆᐊᓕᖓ 
ᐊᑕᐅᓯᐅᖃᑎᒌᒡᓗᑎᒃ ᓴᐳᔾᔨᓇᓱᒃᑎᐅᓂᐊᕈᑦᑕ ᐊᓐᓇᐅᒪᕕᐅᕙᒃᑐᓂᒃ 
ᑕᒪᐃᓐᓂᒃ ᐃᓄᐃᑦ ᖃᐅᔨᒪᔭᑐᖃᖓ ᐊᑐᖅᑕᐅᓗᓂ.

ᐊᒃᓱᕈᓐᓇᕈᑏᑦ ᓲᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᑕᐅᔾᔪᑏᑦ 
ᐅᒥᐊᕐᔪᐊᓪᓗ ᐅᓄᕐᓂᖅᓴᒻᒪᕇᑦ ᐊᖅᑯᓵᖅᐸᓕᕐᒪᑕ ᑕᕆᐅᑦᑎᓐᓄᑦ 
ᑲᑎᔾᔪᑎᐅᒃᑲᓐᓂᕈᑎᐅᔭᕆᐊᓕᒃ ᐊᐅᓚᑦᑎᔪᓐᓇᑦᑎᐊᖁᓪᓗᑕ 
ᐊᓐᓇᐅᒪᔾᔪᑎᐅᕙᒃᑐᓂᒃ.

ᐱᓕᕆᖃᑎᒌᖕᓂᖅᓴᐅᓕᕐᓗᑕ ᑲᓇᑕᒥ ᐃᓄᖕᓂ 
ᓯᕗᓕᖅᑕᐅᓗᓂ ᓴᐳᔾᔨᓇᓱᐊᕐᓂᕐᒧᑦ ᓄᓇᖃᖅᑲᖅᑐᓂᒃ 
ᓴᐳᔾᔭᐅᓯᒪᔪᑦ ᓇᓗᓇᐃᖅᑕᐅᓯᒪᓪᓗᑎᒡᓗ 
ᓴᐳᔾᔭᐅᓯᕖᑦ ᐊᑐᕐᓗᒍ

ᓴᐳᔾᔨᔪᓐᓇᓛᒥᒃ ᑕᒪᐃᓐᓄᑦ ᐊᕕᒃᑐᖅᓯᒪᓂᒃᑰᖅᑐᓄᑦ ᓴᙱᒃᑎᒋᐊᕋᓱ-
ᖕᓂᐊᕈᑎᒡᓗ ᐃᓄᐃᑦ ᓯᕗᓕᖅᑎᐅᔪᓐᓇᕐᓂᖏᑦ ᑭᒡᒐᑦᑐᐃᔨᐅᔭᕆᐊᖃᖅᐳᑦ 
ᓴᐳᔾᔭᐅᓯᒪᔭᕆᐊᓕᓕᒫᓂᒃ, ᕿᑭᖅᑕᓃᒃᑯᑦ ᑐᒃᓯᕋᖅᐳᑦ ᑲᓇᑕ ᑕᑯᕚᓪᓕᖁᓪᓗᒍ 
ᐃᓄᐃᒃ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐃᑲᔫᓯᐊᖅᑖᖅᑐᒃᓴᐅᓂᖏᓐᓂᒡᓗ 
ᐊᖏᖃᑎᒌᒍᑏᑦ ᐋᔩᖃᕈᑕᐅᕙᒃᑐᓂᒃ ᐱᔾᔪᑎᒋᓪᓗᒍ ᑕᕆᐅᑉ ᓇᓗᓇᐃᖅᑕ-
ᐅᓯᒪᓂᖏᑦ ᓴᐳᔾᔭᐅᓯᒪᓕᕇᕐᒪᑕ ᐅᑯᐊᓗ ᐃᓚᓕᐅᔾᔭᐅᓗᑎᒃ ᓴᕐᕙᕐᔪᐊᖅ 
ᕿᑭᖅᑕᐃᓪᓗ ᐃᓚᐅᑎᑕᐅᔭᕆᐊᖃᕐᒪᑕ ᑕᕆᐅᓕᕆᓂᕐᒥ ᓇᓗᓇᐃᖅᑕᐅᓯᒪᖕᒪᑕ 
ᐅᕙᓂ ᐱᖁᔭᖅᑎᒍᑦ ᓄᓇᖃᖅᑳᖅᑐᓂᒃ ᓴᐳᔾᔭᐅᓯᒪᔪᖅ ᓴᐳᔾᔭᐅᓯᒪᔪᕐᓗ 
ᓇᓗᓇᐅᖅᑕᐅᓯᒪᓂᖏᓐᓂᒃ ᓄᓇᒥᐅᑕᓄᓪᓗ ᓴᐳᔾᔭᐅᓯᒪᔪᑦ, ᐃᒪᐅᑎᑕᐅᓗᑎᒃ 
ᕿᑭᖅᑕᐃᑦ ᓄᓇᕗᑦ ᒐᕙᒪᖓᑕᓗ ᐱᓕᕆᖅᑳᕆᐊᓕᖏᑦ ᓲᕐᓗ ᐊᒡᒍᑎᓐᓂ 
ᑐᒃᓯᕋᖅᑕᐅᓯᒪᔪᖅ ᓄᓇᕗᑦ ᒥᕐᖑᐃᖅᓯᕕᒃᓴᖓ. ᕿᑭᖅᑕᓃᒃᑯᓐᓂᒃ, 
ᐱᓕᕆᔭᐅᔪᓐᓇᕐᒪᑕ ᐱᓕᕆᖃᑎᒌᓕᐊᓪᓚᒡᓗᑎᒃ ᓄᓇᕗᑦ ᒐᕙᒪᖓᓂᒃ, 
ᑕᒪᐃᓐᓂᓗ ᒐᕙᒪᐅᔪᓂᒃ, ᐱᓕᕆᖃᑎᒋᓗᒋᓪᓗ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ 
ᐊᕙᑎᓕᕆᓂᕐᒧᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐱᓕᕆᕕᖓ 
ᓯᕗᓕᖃᑕᐅᖁᓪᓗᒋᑦ.

ᓇᓗᓇᐃᖅᑕᐅᓯᒪᑦᑎᐊᕈᑎᒃ ᓴᖅᑭᑦᑏᓗᑎᒡᓗ ᐊᖏᖃᑎᒌᒍᑎᒥᒃ 
ᑕᒪᐃᓐᓄᑦ ᐊᖏᖅᑕᐅᓯᒪᓗᓂ, ᕿᑭᖅᑕᓃᒃᑯᑦ ᐅᒃᐱᕈᓱᒃᑐᑦ 
ᓄᓇᖃᖅᑳᖅᑐᓂᒃ ᓴᐳᔾᔭᐅᓯᒪᔪᖅ ᓴᐳᔾᔭᐅᓯᒪᔪᓪᓗ ᓇᓗᓇᐃᖅᑕᐅᓯᒪᕕᖏᑦ 
ᐱᓕᕆᔾᔪᑎᐅᑦᑎᐊᕈᓐᓇᕐᒪᑕ ᕿᑭᖅᑕᓂ ᓱᓕᔪᒃᑰᕐᓂᖅᓴᐅᖁᓪᓗᒋᑦ, ᐃᓄᐃᓪᓗ 
ᓇᖕᒥᓂᖅᓱᕈᓐᓇᖁᓪᓗᒋᑦ ᓯᕗᓂᒃᓴᑐᖃᒪᑦ ᓴᐳᔾᔭᐅᓯᒪᖁᓪᓗᒍ ᑕᕆᐅᖅ 
ᓄᓇᒥᐅᑕᓪᓗ ᓴᐳᔾᔭᐅᓯᒪᕕᖏᑦ ᐊᒃᓱᕉᑎᒋᓗᒋᓪᓗ ᐃᓄᖕᓂᒃ ᑕᒪᓐᓇ 
ᐃᑲᔪᖅᑐᖅᑕᐅᖁᔭᐅᒻᕆᖕᒪᑦ ᑲᓇᑕ ᓴᐳᔾᔨᔨᐅᖁᒋᓪᓗᒍ 25% ᓄᓇᐅᑉ ᑕᕆᐅᓪᓗ 
ᓇᓗᓇᐃᖅᑕᐅᓯᒪᓂᖏᓐᓂᒃ ᐅᑯᐊᓗ ᐊᕐᕌᒍ 2025ᒧᑦ, 30%ᓪᓗ ᐊᕐᕌᒍ 2030ᒥ

ᕿᑭᖅᑕᓃᒃᑯᓐᓄᑦ, ᑐᙵᕕᖃᕐᓂᐊᕈᑦᑕ ᓄᓇᖅᑳᖅᑐᓄᑦ ᓴᐳᔾᔭᐅᓯᒪᔪᓂᒃ 
ᓇᓗᓇᐃᖅᑕᐅᓯᒪᔪᕐᓗ ᓴᐳᔾᔭᐅᓯᒪᔪᓂᒃ ᐊᔪᙱᑎᑦᑎᔭᕆᐊᖃᕐᓂᐊᖅᐳᖅ 
ᐃᓄᐃᑦ ᓇᖕᒥᓂᖅᓱᕈᓐᓇᕐᓂᖏᓐᓂᒃ ᐊᑐᕐᓗᑎᒃ ᐃᓄᖕᓂᒃ ᓯᕗᓕᖅᑕᐅᓗᓂ 
ᐸᐸᑦᑎᔨᐅᓂᐊᕐᓂᕐᒧᑦ ᓴᐳᔾᔭᐅᓯᒪᔪᓂᒃ, ᑲᔪᓯᓂᖃᑦᑎᐊᖅᑎᑦᑎᓕᕐᓗᓂ 
ᐃᓄᖕᓂᒃ ᐊᓐᓇᐅᒪᕕᐅᔪᓪᓗ ᐊᓐᓇᐅᒪᕕᐅᔪᓐᓇᐃᓐᓇᖁᓪᓗᒋᑦ, ᐃᓄᐃᓪᓗ 
ᐱᔪᓐᓇᐅᑎᖏᓐᓂᒃ ᐊᑐᖅᓴᑦᑎᐊᕐᓗᓂ. ᕿᑭᖅᑕᓃᒃᑯᑦ ᐃᑲᔪᖅᑐᐃᔪᑦ ᐱᖓᓱᓂᒃ 
ᐱᒻᒪᕆᐅᔪᑦ ᓄᓇᖃᖅᑳᖅᑐᓂᒃ ᓴᐳᔾᔭᐅᓯᒪᔪᓂᒃ ᓇᓗᓇᐃᖅᑕᐅᓯᔪᓪᓗ 
ᓴᐳᔾᔭᐅᓯᒪᓕᖅᑐᓂᒃ ᐅᖃᐅᓯᕆᔭᐅᓯᒪᓪᓗᓂ ᑕᒪᓐᓇ ᑲᓇᑕᒥ ᐅᖃᐅᔾᔪᖅᑐᐃᔩᑦ 
ᑲᑎᒪᔨᖏᓐᓂᒃ ᐱᔾᔪᑎᒋᓪᓗᐳ ᑕᕆᐅᑉ ᓴᐳᔾᔭᐅᓯᒪᓂᖓᓄᑦ ᐊᑐᖅᑕᐅᔭᕆᐊᓖᑦ 
ᓄᓇᖃᖅᑖᖅᑐᓪᓗ ᖃᐅᔨᒪᔨᑕᖏᓐᓂᒃ:

1. ᓄᓇᖃᖅᑳᖅᑐᓂᒃ ᓯᕗᓕᖅᑕᐅᔪᖅ; 

2. ᐊᒃᓴᖅᑐᐃᔾᔪᑕᐅᓂᐊᕐᒪᑕ ᓯᕗᓂᒃᓴᑐᖃᕐᒪᑦ 
ᐱᓕᕆᔭᐅᓂᐊᕐᓂᖏᓐᓂᒃ ᓱᓕᔪᒃᑰᕐᓗᑎᒃ ᐊᑐᖅᑎᒻᒪᕆᒡᓗᒍᓗ 
ᓄᓇᖃᖅᑳᖅᑐᑦ ᐱᔪᓐᓇᐅᑎᖏᑦ ᐱᔭᒃᓴᕆᔭᖏᓪᓗ; ᐊᒻᒪ,

3. ᓴᐳᔾᔭᐅᓯᒪᔪᒧᑦ ᐱᓇᓱᐊᖅᑕᐅᓂᐊᖅᑐᓂᒃ 
ᓇᓗᓇᐃᖅᓯᓯᒪᓪᓚᕆᒃᑲᓗᐊᕐᒪᖔᑕ.  

ᑲᑎᖦᖢᒋᑦ, ᑕᒪᐃᓐᓂ ᐅᓪᓗᒥ 
ᑐᒃᓯᕋᖅᑕᐅᓯᒪᔪᓪᓗ ᓴᐳᔾᔭᐅᔭᕆᐊᓖᑦ 
ᕿᑭᖅᑕᓂ ᓇᓗᓇᐃᖅᑕᐅᓯᒪᒪᑕ 
23.15%ᖑᖕᒪ ᓄᓇᒥᐅᑕᓄᑦ 
ᓴᐳᔾᔭᐅᓯᒪᔪᑦ ᐊᒻᒪᓗ 30.75% ᖑᓪᓗᓂ 
ᑕᕆᐅᑉ ᓴᐳᔾᔭᐅᓯᒪᓂᖓᓄᑦ ᑲᓇᑕᒥ 
ᓇᓗᓇᐃᖅᑕᐅᓯᒪᔪᖅ. 

ᐊᕕᒃᑐᖅᓯᒪᓂᒃᑯᑦ ᐃᓄᐃᑦ ᐱᓕᕆᓂᖏᑦ ᑕᒪᐃᓐᓂᒃ 
ᐃᓄᐃᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 
ᐃᑲᔫᓯᐊᖅᑖᖅᑐᓕᕆᓂᕐᒧᓪᓗ ᐊᖏᖃᑎᒌᒍᑎᓂᒃ

ᐊᑐᖅᑕᐅᓪᓚᕆᖕᓂᐊᕈᓂ ᐊᕕᒃᑐᖅᓯᒪᓂᒃᑯᑦ ᓴᐳᔾᔭᐅᓯᒪᔪᓕᕆᓂᖅ, 
ᕿᑭᖅᑕᓃᒃᑯᑦ ᐃᓚᐅᖁᔨᓪᓚᕆᒃᑲᓗᐊᖅᐳᑦ ᑲᓇᑕᒥ ᑕᒪᐃᓐᓂᒃ 
ᐊᑐᖅᑕᐅᓕᕇᖅᑐᑦ ᐃᓄᐃᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 
ᐃᑲᔫᓯᐊᖅᑖᕈᑎᓕᕆᓂᕐᒧᓪᓗ ᐊᖏᖃᑎᒌᒍᑏᑦ 
ᐋᔩᖃᕈᑕᐅᒃᑲᓐᓂᕆᐊᖃᓪᓚᕆᒃᑐᑦ ᐃᑲᔪᕐᓗᒋᑦ ᐃᓄᖕᓂᒃ-ᓯᕗᓕᖅᑕᐅᓗᑎᒃ 
ᐊᕕᒃᑐᖅᓯᒪᓂᒃᑯᑦ ᓄᓇᐃᓪᓗ ᓇᑉᐸᖅᑎᕆᔭᕆᐊᖃᖅᑎᓪᓗᒋᑦ ᐱᔭᒃᓴᖏᓐᓂᒃ.

ᕿᑭᖅᑕᓃᒃᑯᑦ, ᐃᓚᐅᑎᓪᓗᒍ ᐋᔩᖃᕈᑕᐅᒃᑲᓐᓂᕆᐊᖃᕐᓂᖏᑦ 
ᐃᓄᐃᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐊᖏᖃᑎᒌᒍᑏᑦ 
ᐅᑯᓄᖓ ᐊᐅᔪᐃᑦᑐᖅ, ᖁᑦᑎᖕᓂᖅᐹᖅ ᓯᕐᒥᓕᒃ ᑲᓇᑕᐅᑉ 
ᒥᕐᖑᐃᖅᓯᕕᖏᑦ ᐋᔩᕋᕈᑕᐅᓯᒪᔪᑦ ᓄᓇᕗᑦ ᐱᙳᖅᑎᑕᐅᓚᐅᖏᑎᓪᓗᒍ 
ᓄᑖᙳᖅᑎᑕᐅᔭᕆᐊᖃᕐᒪᑕ ᐃᑲᔪᖅᑐᐃᓂᖅᓴᐅᓕᕐᓗᓂ ᐃᓄᐃᑦ 
ᓇᐅᑦᑎᖅᓱᖅᑏᑦ ᓴᐳᔾᔭᐅᓯᒪᔪᓕᕆᓂᓪᓗ ᐱᓕᕆᐊᕆᔭᐅᔪᒪᓂᖏᓐᓄᑦ.

ᑎᑎᕋᖅᓯᒪᔪᖅ 2: ᓇᓗᓇᐃᖅᓯᒪᔪᖅ 2: ᐃᓄᐃᑦ 
ᓇᐅᑦᑎᖅᓱᖅᑏᑦ ᑕᒪᐃᓐᓄᑦ ᕿᑭᖅᑕᓂ ᓄᓇᓕᖏᓐᓃᓕᕐᓗᓂ

ᑭᒡᒐᖅᑐᖅᑕᐅᓂᐊᕈᓂ ᐃᓄᐃᑦ ᓇᐅᑦᑎᖅᓱᖅᑏᑦ 
ᓇᐅᑦᑎᖅᓱᖅᑏᓪᓗ ᐱᐅᔪᓂᒃ ᐱᓕᕆᓯᒪᓕᕐᓂᖏᑦ ᓱᓕᔪᒃᑰᕐᓂᒃᑯᑦ, 
ᐱᓕᕆᖃᑎᒌᓕᖅᐹᓪᓕᕆᐊᓖᒃ ᑲᓇᑕ ᕿᑭᖅᑕᓂ ᐃᓄᐃᓪᓗ 
ᐃᓕᓴᕆᓗᒍᓗ ᐃᓄᐃᑦ ᓇᐅᑦᑎᖅᓱᖅᑎᐅᖏᓐᓇᐅᔭᕐᓂᖏᑦ ᓄᓇᑦᑎᓐᓂ, 
ᑕᕆᐅᑦᑎᓐᓂ, ᓯᑯᑦᑎᓐᓂ ᐆᒪᔪᑦᑎᓐᓂᓪᓗ. ᕿᑭᖅᑕᓃᒃᑯᑦ ᑐᒃᓯᕋᖅᑐᑦ 
ᐊᖏᒡᓕᒋᐊᖅᑕᐅᖁᓪᓗᒍ ᐃᓄᐃᑦ ᓇᐅᑦᑎᖅᓱᖅᑏᑦ ᐱᔭᒃᓴᖓ 
ᑕᒪᐃᓐᓂᓕᒫᕐᓗ ᓄᓇᓖᑦ ᕿᑭᖅᑕᓂ ᓇᐅᑦᑎᖅᓱᖅᑎᑖᖅᑐᐃᓐᓇᐅᓗᑎᒃ 
ᓴᐳᔾᔨᔨᐅᖏᓐᓇᖁᓪᓗᒋᑦ.

ᓇᐅᑦᑎᖅᓱᖅᑏᑦ ᐱᓕᕆᐊᖏᑦ ᐃᑲᔪᕐᔪᐊᖅᓯᒪᓕᕐᒪᑕᒪ ᑲᒪᒋᔭᖃᕐᓂᕐᒧᑦ, 
ᐊᔾᔨᒌᒃᑎᑦᑎᓂᕐᒧᑦ ᖃᓄᐃᖏᑦᑎᐊᖅᑎᑦᑎᓂᕐᒧᓪᓗ ᐊᕐᓇᐅᓚᕕᐅᔾᔪᑎᓂᒃ 
ᐃᓄᐃᑦ ᑲᒪᒌᓐᓇᐅᔭᖅᑐᖏᑦ ᓴᐳᑏᓐᓇᐅᔭᖅᑕᖏᓪᓗ ᐊᕐᕌᒍᓵᓗᖕᓄᑦ.

ᐊᒻᒪᓗ, ᓇᐅᑦᑎᖅᓱᖅᑏᑦ ᐱᓕᕆᕙᓪᓕᐊᔭᖏᑦ ᐃᑲᔪᖅᑐᐃᖕᒪᑕ 
ᐱᖅᑯᓯᓕᕆᓂᕐᓄᑦ, ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ 
ᓄᐊᑦᑎᕙᓪᓕᐊᓂᕐᓄᑦ, ᓂᕿᒃᓴᖃᑦᑎᐊᖅᑎᑦᑎᓂᕐᒧᑦ, ᐃᓄᓕᕆᓂᕐᒧᓪᓗ 
ᑮᓇᐅᔭᓕᐅᕈᓐᓇᕐᓂᕐᒧᓪᓗ ᕿᑭᖅᑕᓂ ᓄᓇᓕᐅᔪᓄᑦ.

ᓇᐅᑦᑎᖅᓱᖅᑏᑦ ᐱᒻᒪᕆᐊᓗᖕᓂᒃ ᐱᓕᕆᐊᒃᓴᖃᕐᒪᑕ 
ᓂᕿᒃᓴᖃᖅᑎᑦᑎᓪᓗᑎᒃ ᓲᕐᓗ ᐃᖃᓗᖕᓂᒃ, ᓇᑦᑎᕐᓂᒃ ᐊᓯᖏᓐᓂᓪᓗ 
ᐆᒪᔪᓂᒃ ᓄᓇᖅᑲᑎᒌᓄᑦ ᓂᕿᒋᔭᐅᓂᐊᖅᑐᓂᒃ ᓄᓇᓕᖕᓂᓪᓗ 
ᐊᓯᖏᓐᓃᑦᑑᒐᓗᐊᓄᑦ ᓂᕿᒃᓴᖃᖁᑦᑎᐊᖁᒋᓪᓗᒋᑦ, ᓂᕿᖃᖏᓕᐅᕐᓂᖅ 
ᒥᑭᒡᓕᒋᐊᖅᑕᐅᓪᓗᓂ ᐊᑐᖏᓐᓂᖅᓴᐅᓪᓗᓕᖅᑎᑦᑎᓂᕐᓗ 
ᓂᐅᕕᖅᑕᐅᕙᒃᑐᓂᒃ ᓂᕿᑦᑎᐊᕙᐅᖏᓐᓂᖅᓴᐅᔪᓂᒃ ᐱᕈᖅᑐᕕᓂᕐᓂᒡᓗ.

ᓇᐅᑦᑎᖅᓱᖅᑏᑦ ᓇᓕᖅᑲᕇᒃᑎᑦᑎᖕᒥᖕᒪᑕ ᒪᒃᑯᑦᑐᑦ ᐃᓐᓇᐃᓪᓗ 
ᐱᓕᕆᖃᑎᒌᒃᐹᓪᓕᕈᑎᒃᓴᖏᓐᓂᒃ, ᖃᐅᔨᒪᓂᐅᔪᑦ ᐃᓕᓐᓂᐊᕈᑎᐅᓪᓗᑎᒃ 
ᖃᐅᔨᒪᓂᖅᑖᕈᑕᐅᓪᓗᑎᒃ. ᐊᔪᖏᑦᑎᐊᕐᓃᑦ ᐃᓄᐃᓪᓗ ᖃᐅᔨᒪᔭᑐᖃᖏᑦ 
ᑭᓯᐊᓂ ᐃᓐᓇᐃᑦ ᐱᓕᕆᖃᑕᐅᑎᓪᓗᒋᑦ ᐃᓕᓐᓂᐊᕈᑕᐅᓕᕈᓐᓇᕐᒪᑕ 
ᒪᒃᑯᑦᑐᓄᑦ ᐃᓕᑦᑐᒪᑦᑎᐊᕐᒥᔪᓄᑦ ᐱᖅᑯᓯᑐᖃᖏᓐᓂᒃ.

ᐃᓕᖅᑯᓯᐅᑉ ᒥᔅᓵᓄᑦ 
ᑐᑭᓯᐅᒪᑎᑦᑎᔩᑦ ᑐᓵᔩᓪᓗ

ᓄᓇᓕᓐᓂᑦ ᐃᓚᒋᔭᐅᑎᑦᑎᓂᖅ 
ᐊᒻᒪᓗ ᐃᓅᓱᑦᑐᓂᑦ 

ᐃᓕᓐᓂᐊᑎᑦᑎᖃᑦᑕᕐᓂᖅ

ᓇᐅᑦᑎᓱᕐᓂᖅ, ᖃᐅᔨᓴᕐᓂᖅ 
ᐊᒻᒪᓗ ᑎᑎᖅᑭᕆᓂᖅ

ᓄᐊᑦᑎᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ

ᓂᕿᔅᓴᕐᓯᐅᕐᓂᖅ 
ᓂᕿᔅᓴᖃᖅᑎᑦᑎᓂᕐ

ᐸᕐᓴᐃᔩᑦ 
(ᐱᖏᓐᓇᑦᑐᓕᕆᔩᑦ)

ᒪᒃᑯᑦᑐᑦ ᓄᓇᖏᑕ ᓯᓚᑖᓄᐊᕈᑎᔭᕌᖓᑦᑎᒍᑦ ᓄᓇᑦᑎᓐᓄᑦ 
ᐱᐅᓯᕚᓪᓕᕈᑕᐅᖕᒪᑦ, ᓯᕗᓕᑦᑎᓐᓂᓪᓗ ᖃᐅᔨᒪᔭᐅᔪᑐᖃᕕᓃᑦ 
ᐃᓕᑕᐅᓪᓗᑎᒃ, ᖃᐅᔨᔾᔪᑎᐅᓪᓗᓂ ᖃᐅᔨᒪᓂᕗᑦ ᓱᓕ ᐆᒪᖕᒪᑦ, ᐊᑑᑎᖕᒪᑦ 
ᓴᖅᑎᑦᑏᔾᔪᑎᐅᖏᓐᓇᕐᒪᑦ ᐱᔭᐅᖏᓐᓇᖅᖢᓂᓗ ᐅᓪᓗᒥᒧᑦ.

ᓇᐅᑦᑎᖅᓱᖅᑏᑦ ᖃᐅᔨᓴᐃᔨᐅᖕᒪᑕ ᓯᑰᑉ ᖃᓄᐃᓕᖓᓂᖏᓐᓂᒃ 
ᐊᒃᑕᕐᓇᖏᑦᑎᐊᖅᑐᒥᒃ ᐊᖑᓇᓱᒃᑏᑦ ᐊᖅᑯᑎᖃᖁᓪᒋᑦ, ᐸᖅᓴᐃᔨᓄᓪᓗ 
ᐃᑲᔪᖅᑎᐅᕙᒃᑭᓪᓗᑎᒃ ᐱᔭᕆᐊᖃᕌᖓ. ᐃᓄᖕᓂ-ᓯᕗᓕᖅᑕᐅᓗᓂ 
ᑭᒡᓕᓯᓂᐊᕐᓂᖅ ᖃᐅᔨᓴᖅᑐᓕᕆᓂᕐᓗ ᐱᓕᕆᔭᐅᖅᑳᕆᐊᖃᖅᐳᖅ ᐅᓪᓗᒥ 
ᖃᓄᐃᓕᐅᕈᑎᓄᑦ ᖃᐅᔨᓴᐃᓐᓇᕐᓗᒋᑦ ᐊᓯᔾᔨᖅᐸᓪᓕᐊᔾᔪᑎᔪᑦ ᓯᑯᑦᑎᓐᓄᑦ 
ᐆᒪᔪᐃᓪᓗ ᖃᓄᐃᖏᑦᑎᐊᕈᑎᖏᓐᓄᑦ.

ᓯᐊᒻᒪᒃᑎᑕᐅᒍᓂ ᓇᐅᑦᑎᖅᓱᖅᑏᑦ ᐱᓕᕆᐊᖏᑦ ᐃᑲᔪᕐᓂᐊᕐᒪᑕ ᐃᓄᖕᓂᒃ 
ᐊᕕᒃᑐᖅᓯᒪᓂᖏᑎᒎᕐᓗᑕ ᓴᐳᔾᔨᑦᑎᐊᕋᓱᐊᕐᓂᕐᒧᑦ, ᐃᓕᓴᖅᓯᓯᒪᖕᒪᑦ 
ᐊᕙᑎᕗᑦ ᐊᓐᓇᐅᒪᕕᓪᓗᐊᑕᐅᓂᖓᓂᒃ, ᕿᑭᖅᑕᓂ ᓄᓇ, ᑕᕆᐅᖅ, ᓯᑯ 
ᐆᒪᔪᓪᓗ ᐊᑕᐅᓯᐊᖃᑎᒌᒃᑐᐊᓘᖕᒪᑕ. ᓇᐅᑎᖅᓱᐃᓂᖅ ᐊᕙᑎᑦᑎᓐᓂ 
ᐊᐅᓚᑕᐅᔪᓐᓇᖏᒻᒪᑦ ᐅᖓᓯᒃᑐᒥᐅᑕᓄᑦ ᐊᐅᓚᑕᐅᔪᓐᓇᕐᓂᖅᓴᐅᖕᒪᑦ 
ᓇᔫᑎᔪᑦ ᑕᑯᔨᐅᓗᑎᒃ ᑐᓵᕙᓪᓕᐊᔨᐅᓗᑎᒡᓗ ᓇᐅᑦᑎᖅᓱᖅᑏᑦ ᐊᑐᕐᓗᒋᑦ 
ᑕᒪᐃᓐᓂᒃ ᓄᓇᓕᖕᒥᐅᑦ ᐱᓕᕆᖃᑎᒌᓕᕐᓗᑎᒃ.

ᓇᐅᑦᑎᖅᓱᖅᑏᑦ ᐱᐅᔪᒥᒃ ᐊᒃᑐᐃᖕᒪᑕ ᐅᓪᓗᑕᒫᖅ ᐃᓅᓯᕆᔭᐅᔪᓂᒃ 
ᕿᑭᖅᑕᓂ ᐃᓄᖕᓄᑦ. ᐊᑐᕐᓗᒍ ᕿᑭᖅᑕᓃᒃᑯᑦ ᐃᓄᐃᑦ 
ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐃᑲᔫᓯᐊᖅᑖᖅᑐᓕᕆᓂᕐᒧᓪᓗ 
ᐊᖏᖃᑎᒌᒍᑏᑦ, ᐃᓄᐃᑦ ᐃᖅᑲᓇᐃᔭᖅᑐᓕᕆᔭᐅᓂᖏᑦ 
ᐊᖏᓛᖑᖕᒪᕆᖕᒪᑦ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐃᑲᔪᕈᑎᓂᒃ 
ᐊᑐᕐᓗᒍ ᐊᖏᖃᑎᒌᒍᑎ.

ᓇᐅᑦᑎᖅᓱᖅᑏᑦ ᓯᐊᒻᒪᒃᑎᑕᐅᒍᓂ ᐃᑲᔪᕐᓂᖅᓴᐅᓂᐊᕐᒪᑦ ᐃᓄᖕᓄᑦ 
ᓴᐳᔾᔭᐅᔭᕆᐊᓖᑦ ᓇᓗᓇᐃᔭᖅᑕᐅᑦᑎᐊᕐᓗᑎᒃ, ᐃᑲᔪᕐᓗᒍ ᕿᑭᖅᑕᓃᒃᑯᑦ 
ᑕᑯᔪᒪᔭᖓ ᐊᔾᔨᒌᖏᑦᑐᓂᒃ ᑮᓇᐅᔭᓕᐅᕈᓐᓇᐅᑎᓕᕆᑎᓪᓗᒋᑦ, ᐃᓄᐃᑦ 
ᓇᐅᑦᑎᖅᓱᖅᑎᑖᕈᑎᖏᓐᓄᑦ ᓄᓇᓖᓪᓗ ᖃᓄᐃᖏᑦᑎᐊᕈᑎᖏᓐᓄᑦ.

ᕿᑭᖅᑕᓃᒃᑯᑦ ᑕᑯᖑᐊᖅᑕᖓ ᓇᐅᑦᑎᖅᓱᖅᑏᑦ ᑲᔪᓰᓐᓇᖁᓪᓗᒋᑦ 
ᐃᒪᐃᓕᖓᔭᕆᐊᖃᖅᐳᖅ:

• ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᐊᑦᑎᕙᓪᓕᐊᓗᓂ, ᐊᑐᕐᓗᒋᓪᓗ 
ᖃᐅᔨᒪᓂᖅᑖᕈᑕᐅᔪᑦ ᐊᐅᓚᑦᑎᔩᑦ ᖃᓄᖅᑑᕈᑎᖏᓐᓄᑦ;

• ᐃᑲᔪᕐᓂᐊᕐᒪᑦ ᐃᓄᖕᓂ-ᓯᕗᓕᖅᑕᐅᓗᓂ ᑭᒡᓕᓯᓂᐊᕐᓂᖅ 
ᖃᐅᔨᓴᖅᑐᓕᕆᓂᕐᓗ ᑭᒡᓕᓯᓂᐊᖃᑎᒌᖃᑎᖃᕐᓂᕐᒥᒃ ᐊᑐᕐᓗᓂ;

• ᐃᑲᔪᕐᓂᐊᕐᒪᑦ ᐃᓄᐃᑦ ᓂᕿᒃᓴᖃᑦᑎᐊᕈᑎᒃᓴᖏᓐᓄᑦ;

• ᐃᑲᔪᕐᓂᐊᕐᒪᑦ ᐅᑭᐅᖃᑎᒌᖏᑦᑐᑦ ᖃᐅᔨᒪᓂᕐᒥᖕᓂᒃ 
ᖃᐅᔨᒪᓂᖅᑖᖁᓪᓗᒋᑦ- ᐆᓂᒃᑳᖅᑐᐊᒃᑯᑦ, ᐅᖃᐅᓯᒃᑯᑦ, ᓄᓇᐃᑦ 
ᐊᑎᖏᑎᒍᑦ, ᐊᖑᓇᓱᖕᓂᕐᒧᓪᓗ ᖃᐅᔨᒪᔭᐅᔭᕆᐊᓕᖕᓄᑦ 
(ᐱᓗᐊᖅᑐᒥᒃ ᐃᓐᓇᐃᑦ ᒪᒃᑯᑦᑐᓪᓗ ᐱᓕᕆᖃᑎᒌᓕᕐᓂᖏᓐᓂᒃ);

• ᐃᑲᔪᕐᓂᐊᕐᒪᑦ ᐅᒥᐊᕐᔪᐊᑦ ᖃᐅᔨᓴᖅᑕᐅᓂᖏᓐᓂᒃ ᓄᓇᓕᖕᒥᐅᓪᓗ 
ᐅᒥᐊᕐᔪᐊᕐᒦᑦᑐᓂᒃ ᑐᓴᐅᒪᖃᑎᒌᑦᑎᐊᕆᐊᖃᕐᓂᖏᓐᓂᒃ;

• ᐃᖅᑲᓇᐃᔮᒃᓴᓂᒃ ᐱᓕᒻᒪᒃᓴᐅᑎᓂᒡᓗ ᓴᖅᑭᑦᑎᓂᐊᕐᒪᑦ 
ᓴᐳᔾᔨᔾᔪᑎᐅᓂᐊᖅᑐᑦ ᓴᐳᔾᔭᐅᓯᒪᔪᓂᒃ, ᖃᐅᔨᓴᐃᓗᑎᒃ 
ᐅᒥᐊᕐᔪᐊᓪᓗ ᐊᑐᕆᐊᓕᖏᓐᓂᒃ ᐊᑐᖅᑎᑦᑎᓗᑎᒃ, 
ᐃᑲᔪᖅᑐᕐᓗᒋᓪᓗ ᓄᓇᓕᖕᓂ ᑮᓇᐅᔭᓕᐅᕈᑕᐅᔪᓐᓇᖅᑐᑦ;

• ᓴᐳᔾᔨᓕᐅᓗᑎᒃ ᓇᔪᒐᕆᔭᐅᔪᑦ ᐃᓕᖅᑯᓯᖏᓐᓄᑦ 
ᐅᑎᖅᑎᑕᐅᒋᐊᕐᓂᖏᓐᓂᒃ ᓴᐳᔾᔭᐅᓗᑎᒡᓗ 
ᐅᓗᕆᐊᓇᖅᑐᒦᓕᖅᑐᑦ ᓄᖑᑐᐃᓐᓇᕆᐊᖃᕋᓱᒋᔭᐅᓕᖅᑐᓪᓗ 
ᐆᒪᔪᑦ; ᐊᒻᒪ,

• ᑭᐅᔨᐅᑲᐅᑎᒋᔪᓐᓇᕐᓗᑎᒡᓗ ᐃᑲᔪᓕᑲᐅᑎᒋᔪᓐᓇᕐᓗᑎᒡᓗ 
ᐸᖅᓴᖅᑕᐅᔭᕆᐊᓕᖕᓂᒃ ᑐᐊᕕᕐᓇᖅᑐᓕᕆᓂᕐᒥᒡᓗ.



ᐃᒃᐱᐊᕐᔪᒃ

ᖃᐅᓱᐃᑦᑐᖅ

ᐊᐅᓱᐃᑦᑐᖅ

ᒥᑦᑎᒪᑕᓕᒃ

ᑲᖏᖅᑐᒑᐱᒃ

ᑭᕙᓪᓕᖅ

ᓄᓇᕕᒃ, ᑯᐸᐃᒃ

ᕿᑎᕐᒥᐅᑦ

ᐸᓐᓂᖅᑑᖅ

ᐃᖃᓗᐃᑦ

ᑭᒻᒥᕈᑦ

ᓴᓂᑭᓗᐊᖅ

ᑭᙵᐃᑦ

ᐃᒡᓗᓕᒃ

ᓴᓂᕋᔭᒃ

ᕿᑭᖅᑕᕐᔪᐊᖅ

ᕿᑭᖅᑖᓗᒃ

ᐅᓪᓗᒥᐅᔪᖅ ᐃᓄᐃᑦ 
ᓇᐅᑦᓯᖅᑐᖅᑏᑦ ᐱᓕᕆᐊᖓ

ᐊᕕᑦᑐᖅᓯᒪᔪᓂ ᐃᓄᐃᑦ 
ᓇᐅᑦᓯᖅᑐᖅᑕᖏᑦ ᐊᖏᓪᓕᒋᐊᖅᑕᐅᖁᔭᐅᓂᖓ

ᕿᑭᖅᑕᐃᑦ ᑐᒃᓯᕋᖅᑕᐅᓯᒪᓂᖓ
(ᑭᓪᓕᔅᓴᖓ ᓱᓕ ᓇᓗᓇᐃᖅᑕᐅᔭᕆᐊᓕᒃ)

ᓴᕐᕙᕐᔪᐊᕐᒥ ᖃᐅᔨᓴᕐᓂᖅ
(ᑭᓪᓕᔅᓴᖓ ᓱᓕ ᓇᓗᓇᐃᖅᑕᐅᔭᕆᐊᓕᒃ)\)

 ᑕᓪᓗᕈᑎᐅᑉ ᐃᒪᖓ

ᖁᑦᑎᑦᑑᑉ ᐃᒪᖓ/ ᑐᕙᐃᔪᐃᑦᑐᖅ
(ᑭᓪᓕᔅᓴᖓ ᓱᓕ ᓇᓗᓇᐃᖅᑕᐅᔭᕆᐊᓕᒃ)

ᐃᑲᔪᖅᑐᐃᓐᓇᕈᑦᑎᒍᑦ ᓇᐅᑦᑎᖅᓱᖅᑏᑦ ᓴᙱᒃᑎᒋᐊᕈᑕᐅᔪᓐᓇᕐᒪ ᐃᓄᐃᑦ 
ᓇᖕᒥᓂᖅᓱᓕᕈᓐᓇᕐᓂᖏᓐᓄᑦ ᐸᖅᑭᔨᐅᓗᑎᒡᓗ ᓄᓇᖏᓐᓂᒃ ᐃᒪᖏᓐᓂᓪᓗ. 
ᓇᐅᑦᑎᖅᓱᖅᑏᑦ ᐃᑲᔪᕐᒪᑕ ᓄᓇᓖᑦ ᖃᓄᐃᖏᑦᑎᐊᖅᑐᒦᒋᐊᖃᕐᓂᖏᓐᓄᑦ, 
ᐃᓱᒪ ᑎᒥᓗ ᖃᓄᐃᖏᑦᑎᐊᕐᓗᓂ ᐃᑲᔪᕐᒪᑕᓗ ᐃᓅᓯᓕᕆᓂᕐᒧᑦ 
ᑮᓇᐅᔭᓕᐅᕈᑎᖃᕈᓐᓇᕐᓂᕐᒧᓪᓗ.

ᕿᑭᖅᑕᓃᒃᑯᑦ ᓯᐊᒻᒪᒃᑎᕆᖁᔨᕗᑦ ᓇᐅᑦᑎᖅᓱᖅᑏᑦ 
ᓄᓇᓕᖕᓃᑦᑐᐃᓐᓇᐅᓕᖁᓪᓗᒋᑦ ᕿᑭᖅᑕᓂ.

ᕿᑭᖅᑕᓃᒃᑯᑦ ᑐᒃᓯᕋᖅᐳᑦ ᓯᐊᒻᒪᒃᑎᖅᑕᐅᖁᓪᓗᒍ ᓇᐅᑦᑎᖅᓱᖅᑏᑦ 
ᑎᓴᒪᐅᔪᖅᑐᓄᑦ ᓄᓇᓕᖕᓄᑦ ᓇᐅᑦᑎᖅᓱᖅᑎᖃᖏᑦᑐᓄᑦ (ᑭᙵᐃᑦ, ᑭᒻᒥᕈᑦ, 
ᐃᒡᓗᓕᒃ, ᐃᖃᓗᐃᑦ, ᐸᖕᓂᖅᑑᖅ, ᕿᑭᖅᑕᕐᔪᐊᖅ, ᓴᓂᑭᓗᐊᖅ ᓴᓂᕋᔭᒡᓗ).

ᕿᑭᖅᑕᓃᒃᑯᑦ ᑕᐅᑐᙳᐊᖅᑕᖓ ᓇᐅᖅᑎᖅᓱᖅᑎᖃᐅᓕᕐᓗᓂ 
ᑕᒪᐃᓐᓂᒃ ᓄᓇᓕᖕᓂᒃ ᐱᓕᕆᖃᑎᒌᒍᓐᓇᕐᓗᓂ ᐊᔪᖏᑦᑎᐊᖅᑐᓂᒃ 
ᐃᓐᓇᕐᓂᖅ, ᐊᖑᓇᓱᒃᑎᓂᒃ ᓄᓇᓕᖕᒥᐅᓂᓪᓗ ᐃᑲᔪᖅᑐᕈᓇᖅᑐᓂᒃ 
ᓇᐅᑦᑎᖅᓱᖅᑐᓕᕆᑎᓪᓗᒋᑦ.

ᓯᐊᒻᒪᒃᑎᑕᐅᓯᒪᓕᖅᐸᑦ ᓇᐅᑦᑎᖅᓱᖅᑏᑦ ᕿᑭᖅᑕᓃᒃᑯᓐᓂ 
ᓇᐅᖅᑎᖅᓱᐃᔪᓕᕆᔨᓄᑦ ᐊᐅᓚᑕᐅᓗᓂ ᐃᑲᔪᕐᓂᐊᕐᒪᑦ ᓇᐅᑦᑎᖅᓱᖅᑏᑦ 
ᐱᓕᕆᐊᖏᓐᓄᑦ, ᐱᓕᒻᒪᒃᓴᐅᑎᓕᐅᕐᓂᕐᒧᑦ, ᓇᑉᐸᖅᑎᕆᐊᓖᓪᓗ 
ᓇᓗᐅᓇᐃᔭᖅᑕᐅᓂᖏᑎᒍᑦ, ᐃᓚᐅᖃᑦᑕᓕᕐᓗᑎᒡᓗ ᐊᕕᒃᑐᖅᓯᒪᓂᒃᑯᑦ 
ᓇᐅᑎᖅᓱᐃᔨᓂᒃ ᐱᓕᕆᖃᑎᑖᕐᓗᑎᒡᓗ ᑭᒡᓕᓯᓂᐊᖅᑐᓕᕆᓂᕐᒧᑦ 
ᖃᐅᔨᓴᐃᓂᕐᒧᑦ, ᐸᕐᓴᐃᔭᕆᐊᖃᕐᓂᕈᑎᒡᓗ ᐅᐸᓗᖓᐃᔭᐅᑎᖏᓐᓄᑦ, 
ᕿᑭᒃᓴᖅᓯᐅᕐᓂᕐᒧᑦ, ᑕᕆᐅᓪᓗ ᐅᓗᕆᐊᓇᖅᑐᒦᑎᑦᑎᑦᑕᐃᓕᒪᓂᕐᒧᑦ 
ᐸᓯᔭᒃᓴᐃᔪᓐᓇᕈᑎᓄᓪᓗ ᒪᓕᒐᖅᑎᒎᖅᑎᓄᑦ.

ᕿᑭᖅᑕᓃᒃᑯᑦ ᑐᒃᓯᕋᖅᑐᑦ ᓇᐅᑦᑎᖅᓱᖅᑏᑦ ᓯᐊᒻᒪᒃᑎᑕᐅᕙᓪᓕᐊᓕᕈᑎᒃ 
ᐃᓚᔭᐅᓗᑎᒃ ᑎᓴᒪᐅᔪᖅᑐᑦ ᓄᓇᓕ ᕿᑭᖅᑕᓂ ᑐᒡᓕᕆᓕᖅᑕᖓᓂ 
ᐱᓕᕆᐅᖑᔪᒪᔪᒧᑦ. ᓯᐊᒻᒪᒃᑎᕆᓂᐊᖅᑎᓪᓗᒍᑦ ᓇᐅᑦᑎᖅᓱᐃᔪᓕᕆᕐᒥᒃ 
ᐱᖓᓱᓄᑦ ᓄᓇᓕᖕᓄᑦ ᐱᒋᐊᕈᓐᓇᖅᓯᓂᐊᖅᑐᑦ ᑕᐃᒃᑯᐊ ᑕᓪᓕᒪᑦ ᐊᓯᐊᒍᑦ 
ᐱᒋᐊᖅᑎᑕᐅᓛᕆᓪᓗᑎᒃ.

ᕿᑭᖅᑕᓃᒃᑯᑦ ᓴᙱᒃᑏᒋᐊᕐᒪᑕ ᐃᓄᐃᑦ ᓇᐅᑦᑎᖅᓱᐃᔨᐅᖁᓪᓗᒋᑦ 
ᓴᖅᑭᑕᐅᔾᔪᑎᒋᔪᒪᕚ ᓇᐅᒃᑎᖅᓱᖅᑏᑦ ᕿᑭᖅᑕᓂ.

ᕿᑭᖅᑕᓃᒃᑯᑦ ᐃᓕᓴᖅᓯᔪᑦ ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖃᑦᑕᕐᓂᖏᓐᓂᒃ 
ᐱᒋᐊᖅᑎᑦᑎᓕᖅᖢᑎᒡᓗ ᓇᐅᑦᑎᖅᓱᖅᑎᒃᓴᓂᒃ ᓴᓂᑭᓗᐊᕐᒥ 
ᐊᖏᒡᓕᒋᐊᕈᑎᐅᓂᐊᖅᑐᑦ ᐱᓕᕆᐊᖏᓐᓄᑦ ᓄᓇᓕᖕᓄᓪᓗ 
ᖃᓄᐃᖏᑦᑎᐊᖁᓪᓗᒋᑦ ᖃᐅᔨᓴᖅᑕᐅᖏᓐᓇᖁᓪᓗᒋᑦ ᐊᓐᓇᐅᒪᕕᐅᔪᖅ 
ᐃᒃᐱᖕᓇᖅᓯᓴᕋᐃᓐᓂᖓ ᐊᓯᔾᔨᖅᑐᓄᑦ ᖃᐅᔨᓴᖅᑕᐅᓗᓂ 
ᕿᑭᖅᑕᓂ ᐃᓄᖏᓐᓄ.

ᓇᐅᑦᑎᖅᓱᖅᑕᐅᑦᑎᐊᖁᓪᓗᒋᓪᓗ ᓄᓇᕗᑦ, ᑕᕆᐅᕗᑦ, ᓯᑯᕗᑦ ᐆᒪᔪᕗᓪᓗ 
ᐱᒻᒪᕆᕐᔪᐊᖑᖕᒪᑕ ᐃᓄᐃᑦ ᐱᖅᑯᓯᖏᓐᓄᑦ ᐊᒃᑐᐊᖓᓂᖃᒻᒪᕆᒃᖢᑎᒡᓗ 
ᓯᕗᓕᕆᓚᐅᖅᑕᑦᑎᓐᓄᑦ.

ᐅᓪᓗᒥ, ᐃᓄᐃᑦ ᓇᐅᑦᑎᖅᓱᖅᑏᑦ ᐱᓕᕆᓂᖃᓪᓚᕆᖕᒪᑕ ᐃᓄᐃᑦ 
ᐱᖅᑯᓯᖏᓐᓂᒃ, ᓄᓇᓖᓪᓗ ᖃᓄᐃᖏᑦᑐᒦᒋᐊᖃᕐᓂᖏᓐᓂᒃ 
ᖃᐅᔨᓴᐃᓂᕐᒧᓪᓗ ᑭᐅᒋᐅᕐᓗᑎᒡᓗ ᐊᕙᑎᑦᑎᓐᓂ ᐃᓱᒫᓘᑎᐅᔪᓂᒃ, 
ᐱᓕᕆᔭᐅᙳᐊᓗᐊᕐᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓂᖓ.

ᐱᙳᖅᑎᓪᓚᑦᑖᕐᓂᐊᕈᑦᑎᒍᑦ ᑲᔪᓯᓂᖃᑦᑎᐊᕈᓐᓇᕐᓗᓂᓗ 
ᑮᓇᐅᔭᖅᑕᖃᕆᐊᓕᒃ ᓇᐅᑦᑎᖅᓱᖅᑏᑦ ᐱᓕᕆᐊᖏᓐᓄᑦ, ᐃᓄᐃ 
ᐸᖅᑭᔨᐅᓂᖏᓐᓂᒃ ᐊᑐᕐᓗᓂ ᑕᐅᑐᖕᓂᖃᕐᓂᐊᕐᒪᑦ ᐃᓄᐃᑦ ᒪᓕᒐᖏᓐᓂᒃ, 
ᐃᓕᖅᑯᓯᖏᓐᓂᒃ ᐊᑐᖅᓯᒪᔭᖏᓐᓂᓪᓗ ᐱᓕᕆᖅᑳᖅᑕᐅᔭᕆᐊᓖᑦ.

ᑎᑎᕋᖅᓯᒪᔪᖅ 2: ᓇᓗᓇᐃᖅᓯᒪᔪᖅ 3:  
ᐃᓄᖕᓂᒃ ᓯᕗᓕᖅᑕᐅᓗᓂ ᐸᖅᑭᔨᐅᓂᖅ  
ᐊᕕᒃᑐᖅᓯᒪᓂᒃᑯᑦ ᐊᖏᓂᖃᕐᓗᓂ 

2017ᒥ ᐃᓄᖕᓄᑦ ᓄᓇᒋᔭᐅᓂᖓ ᓇᓗᐅᓇᐃᖅᑕᐅᓯᒪᓕᖅᑐᖅ 
ᐃᓄᐃᑦ ᓄᓇᖏᓐᓂᒃ ᐱᓕᕆᖃᑎᒌᒃᑐᓂᒃ ᑕᑯᖅᑯᔾᔨᖕᒪᑦ 
ᐱᓕᕆᖃᑎᒌᒋᐊᖃᕐᓂᖏᓐᓂᒃ ᓄᑖᖑᖅᑎᑕᐅᒋᐊᕐᓗᓂ ᐃᓄᐃᑦ-
ᓄᓇᖁᑎᖓ ᐃᓄᖕᓂᒃ ᑲᓇᑕᐅᓪᓗ ᒐᕙᒪᖓᓂᒃ, ᓴᖅᑭᑦᑏᖃᑎᒌᖁᓪᓗᒋᑦ 
ᐱᓕᕆᖃᑎᒌᒍᒪᔭᖏᓐᓂᒃ ᑲᔪᓯᓂᖃᑦᑎᐊᖁᓪᓗᒋᑦ ᐃᓄᐃᑦ, ᑲᓇᑕᓗ 
ᐃᑲᔪᖅᑕᐅᓪᓗᓂ ᐃᑲᔪᕈᒪᓪᓗᓂᓗ ᐱᓕᕆᖃᑎᒌᖕᓂᐅᓂᐊᖅᑐᒥᒃ 
ᓴᖅᑭᑦᑏᓂᒃᑯᑦ ᐃᓄᓕᕆᓂᕐᒥᒃ-ᑮᓇᐅᔭᓕᐅᕈᓐᓇᐅᑎᒃᓴᓂᒃ 
ᐱᖅᑯᓯᓕᕆᓂᕐᒧᓪᓗ ᐊᔾᔨᒌᒃᑐᓂᒃ ᑐᓂᓯᒪᔭᐅᖁᓪᓗᒋᑦ ᐃᓄᐃᑦ  
ᐊᓯᖏᓪᓗ ᑲᓇᑕᒥᐊᑕᑦ”.3 

ᐃᓄᐃᑦ, ᓴᐳᔾᔨᓇᓱᐊᕈᑎᒋᔭᖓ ᓴᖅᑭᑦᑏᖁᓪᓗᒋᑦ 
ᐃᓄᓕᕆᓂᕐᒥᒃ ᑮᓇᐅᔭᓕᐅᕈᓐᓇᐅᑎᒃᓴᒥᒃ ᐱᖅᑯᓯᓕᕆᓂᕐᒧᓪᓗ 
ᑐᓂᔭᐅᓯᒪᖁᓪᓗᒋᑦ ᑲᓇᑕᒥᐅᓪᓗ.

3  ᑲᓇᑕᐅᑉ ᒐᕙᒪᖓ, ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᕕᐊᓗᐃᑦ ᑲᑐᔾᔨᖃᑎᒌᖏᑦ, ᒪᑭᕕᒃᑯᑦ, ᓄᓇᑦᓯᐊᕗᑦ ᒐᕙᒪᖓ, ᓄᓇᕗᑦ ᑐᙵᕕᒃᑯᓪᓗ,  
ᐃᓄᖕᓄᑦ ᓄᓇᒋᔭᐅᓂᖓ ᓇᓗᐅᓇᐃᖅᑕᐅᓯᒪᓕᖅᑐᖅ ᐃᓄᐃᑦ ᓄᓇᖏᓐᓂᒃ ᐱᓕᕆᖃᑎᒌᒃᑐᓂᒃ(ᕕᕗᐊᕆ 9, 2017)

ᕿᑭᖅᑕᓃᒃᑯᑦ ᐅᒃᐱᕈᓱᒃᑐᑦ ᓇᖅᐸᖅᑎᕆᐊᓕᖕᓂᒃ ᐱᔭᕆᐊᖃᕐᒪᑕ 
ᐃᓄᐃᑦ ᓇᐅᑦᑎᖅᓱᐃᔪᓕᕆᓂᐊᖅᑎᓪᓗᒋᑦ ᐊᔾᔨᒌᖏᑦᑑᑎᓂᒃ 
ᑲᔪᖏᕈᓐᓇᑦᑎᐊᕐᓗᓂ ᑮᓇᐅᔭᓕᐅᕈᓐᓇᐅᑎᖃᕐᓗᑎᒃ ᐱᔭᐅᔭᕆᐊᖃᕐᒪᑕ 
ᐱᒋᐊᕈᑕᐅᓗᓂ ᓇᑉᐸᖅᑎᕆᐊᓖᑦ ᐃᓚᐅᑎᑕᐅᓗᓂ ᑕᕝᕙᓂ 
ᑎᑎᕋᖅᑕᐅᓯᒪᔪᓂᒃ.

ᑮᓇᐅᔭᖃᖅᑎᑕᐅᓪᓗᐊᕆᐊᖃᖅᑯᑦ ᓇᑉᐸᖅᑎᕆᓂᕐᒧᑦ ᐃᑲᔪᕐᓂᐊᕐᒪᑕ, 
ᓱᓕᔪᒃᑰᕆᐊᖃᕐᓂᖏᑦ, ᐊᓐᓇᐅᒪᕖᑦ ᑭᒡᒐᖅᑐᖅᑕᐅᔭᕆᐊᖃᕐᓂᖏᓐᓄᑦ, 
ᐊᕙᑎᑦᑎᓐᓄᓪᓗ ᖃᐅᔨᓴᖅᑐᓕᕆᓂᖅ ᐱᓕᕆᔭᐅᔭᕆᐊᖃᕐᒪᑦ 
ᑭᐅᓵᓕᔾᔪᑎᐅᓗᓂᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᑖᒃᑯᐊ 
ᐃᑲᔪᖅᑐᖅᑕᐅᒃᐸᑕ ᐃᑲᔪᖅᑐᐃᓂᐊᕐᒥᖕᒪᑦ ᐊᔾᔨᒌᖏᑦᑐᓂᒃ 
ᐃᓄᖕᓂᒃ-ᓯᕗᓕᖅᑕᐅᓗᓂ ᑮᓇᐅᔭᓕᐅᕈᑎᖃᕈᓐᓇᕐᓂᖅ 
ᓄᓇᑦᑎᓐᓂ. ᑐᒃᓯᕋᐅᑎᐅᔪᑦ ᓇᑉᐸᖅᑎᕆᓂᕐᒧᑦ ᐱᕚᓪᓕᖅᑎᑦᑎᓂᖅ, 
ᕿᑭᖅᑕᓃᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᓯᕗᓂᑐᖄᓗᖕᒧᑦ 
ᐊᐅᓚᑦᑎᔨᐅᔭᕆᐊᖃᕐᓂᖏᓐᓂᒃ ᐸᖅᑭᔨᐅᓗᑎᒡᓗ ᐃᒡᓗᕐᔪᐊᓂᒃ.

ᐱᓕᕆᓂᐊᕐᓂᖅ ᐃᓚᐅᑎᑦᑎᖕᒪᑦ ᐆᒪᓂᖃᑦᑎᐊᕐᓗᓂ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓗᓂᓗ ᐃᓄᓕᕆᓂᕐ-ᑮᓇᐅᔭᓕᐅᕈᓐᓇᕐᓂᕐᓗ, 
ᐱᖅᑯᓯᓕᕆᓂᕐᒥᒃ, ᐊᕙᑎᑦᑕᓗ ᖃᓄᐃᓕᖓᓂᖓᓂᒃ ᐃᓕᔭᐅᑦᑎᐊᒻᒪᕆᒃᑯᑎᒃ 
ᓄᓇᖃᕐᓂᕐᒧᑦ ᐊᖏᖃᑎᒌᒍᑎᒧᑦ ᓱᓕᔪᒃᑰᕐᓂᐊᕐᓂᕋᐃᓂᒃᑯᓪᓗ”.

– ᐃᓄᖕᓄᑦ ᓄᓇᒋᔭᐅᓂᖓ ᓇᓗᐅᓇᐃᖅᑕᐅᓯᒪᓕᖅᑐᖅ ᐃᓄᐃᑦ ᓄᓇᖏᓐᓂᒃ ᐱᓕᕆᖃᑎᒌᒃᑐᓂᒃ

“

ᓇᑉᐸᖅᑎᕆᐊᓖᑦ ᐱᒻᒪᕆᐅᖕᒪᑕ ᐃᑲᔪᕐᓂᐊᕐᓂᖏᓐᓂᒃ 
ᐃᓄᐃᑦ ᓇᐅᑦᑎᓱᐃᔾᔪᑎᓕᕆᓂᖏᓐᓂᒃ ᓇᑉᐸᖅᑎᕆᐊᓖᓪᓗ 
ᐱᔭᐅᔭᕆᐊᖃᕐᓂᖏᓐᓂᒃ ᐃᓄᖅᓴᕈᑕᐅᓕᖃᑦᑕᖅᑐᑦ ᐃᓄᐃᑦ 
ᑮᓇᐅᔭᓕᐅᕈᓐᓇᐅᑎᖏᓐᓂᒃ, ᐱᖅᑯᓯᖏᓐᓂᒃ ᓄᓇᓕᓪᓗ ᐱᔪᒪᔭᖏᓐᓂᒃ. 
ᐃᑲᔪᖅᑐᖅᑕᔭᕆᐊᓕᒃ ᑲᔪᓯᓂᖃᑦᑎᐊᕈᓐᓇᖁᓪᓗᒍ ᐊᔪᖏᑦᑎᐊᕐᓗᑎᒡᓗ 
ᖃᓄᐃᓕᐅᕈᑏᑦ ᓇᑉᐸᖅᑎᕆᕙᓪᓕᐊᓕᕐᓗᑎᒡᓗ ᐱᔭᐅᔭᕆᐊᖃᒻᒪᕆᒃᑐᓂᒃ 
ᐃᓄᖕᓄᑦ. ᕿᑭᖅᑕᓃᒃᑯᑦ ᑐᒃᓯᕋᖅᑐᑦ ᑲᓇᑕ ᐃᑲᔪᖁᔭᐅᓪᓗᓂ ᐅᑯᓂᖓ 
ᐱᔭᕆᐊᖃᓛᓂᒃ: 

• ᐊᔾᔨᒌᖏᑦᑐᓄᑦ ᐊᑐᖅᑕᐅᔪᓐᓇᕐᓗᓂ ᐃᒡᓗᕐᔪᐊᖅᑖᖅᑐᕐᓗᑎᒃ 
ᑎᓴᒪᐅᔪᖅᑐᑦ ᓄᓇᓖᑦ ᐃᓄᐃᑦ ᓇᐅᑦᑎᖅᓱᖅᑏᑦ 
ᐱᓕᕆᕕᖃᑦᑎᐊᖁᓪᓗᒋᑦ, ᓄᓇᓕᖕᓂᓪᓗ ᐱᔭᐅᔭᕆᐊᓖᑦ 
ᓲᕐᓗ ᑎᑎᕋᕐᕕᒃᓴᖅ, ᓯᕐᓗᐊᖃᐅᕆᐊᖃᕐᓃᑦ ᐱᕿᖁᑎᓄᑦ, 
ᑲᒪᒋᔭᐅᓂᒃᓴᖏᓪᓗ, ᐊᐅᓚᐅᑎᓕᕆᕕᒃ ᐃᖅᑲᓇᐃᔭᕐᕕᒡᓗ, 
ᓂᕿᓕᕆᕕᒃ ᑐᖅᑯᖅᑐᐃᕕᒡᓗ ᓂᕿᓄᑦ, ᓄᓇᓕᖕᓂ 
ᐅᐸᒃᑕᐅᔪᓐᓇᕐᓗᓂ, ᐃᓐᓇᕐᓄᑦ ᑲᑎᕕᐅᔪᓐᓇᕐᓗᓂ, 
ᐳᓛᕆᐊᕐᕕᐅᔪᓐᓇᕐᓗᓂᓗ; 

• ᐊᐅᓚᑕᐅᓂᖓ ᑲᒪᒋᔭᐅᔾᔪᑎᒃᓴᖏᓐᓄᓪᓗ ᐊᑭᖓ ᐃᒡᓗᕐᔪᐊᑎᖅ 
ᐃᑲᔪᕐᓂᕐᒪᑦ ᐃᓄᐃᑦ ᓇᐅᑦᑎᖅᓱᖅᑏᑦ ᐱᓕᕆᐊᖏᓐᓂᒃ;

• ᓯᕗᓂᒃᓴᑐᖃᕐᒧᑦ ᐊᑐᖅᑕᐅᔪᓐᓇᕐᓗᑎᒃ ᐃᒡᓗᕐᔪᐊᑦ ᐃᑲᔪᕐᓗᒋᑦ 
ᐃᓄᐃᑦ ᓇᐅᑦᑎᖅᓱᖅᑏᑦ ᐱᓕᕆᐊᖏᑦ ᐃᓚᐅᑎᓪᓗᒍ 
ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᕐᒧᓪᓗ ᐊᑭᓕᕆᐊᓖᑦ; 

• ᓇᑉᐸᖅᑎᕆᐊᓖᑦ ᐃᑲᔪᕐᓗᒋᑦ ᐃᓄᐃᑦ ᓇᐅᑦᑎᖅᓱᖅᑏᑦ 
ᐱᓕᕆᔨᖏᑦ ᐃᓄᐃᓪᓗ ᓇᐅᑦᑎᖅᓱᖅᑏᑦ-ᓇᐅᑦᑎᖅᓱᐃᖅᑏᑦ 
ᐱᓕᕆᐊᖅ, ᓲᕐᓗ ᐃᒡᓗᖃᕆᐊᖃᕐᓂᖏᑦ, ᐃᓚᐅᓗᓂ ᐃᒡᓗᕐᔪᐊᖅ 
ᑕᓪᓗᕈᑎᐅᑉ ᐃᒪᖓᓂ ᓄᓇᓖᑦ ᐱᔭᕆᐊᖃᖅᐸᑕ, ᐊᒻᒪᓗ,

• ᐃᒡᓗᕐᔪᐊᖅᑖᕆᐊᖃᖅᐸᑕ ᐃᓄᐃᑦ ᓇᐅᑦᑎᖅᓱᖅᑏᑦ 
ᐃᓄᒋᐊᒃᓯᕙᓪᓕᐊᓂᖅ ᐊᓯᔾᔨᐅᑕᐅᒍᓂ ᐃᓄᓕᕆᓂᕐᒧᑦ-
ᑮᓇᐅᔭᓕᐅᕈᓐᓇᕐᓂᕐᒧᑦ ᐊᕙᑎᑦᑕᓘᓐᓃᑦ 
ᖃᓄᐃᓕᖓᓕᕐᓂᖓᓂᒃ ᒪᓕᒡᓗᓂ.

ᕿᑭᖅᑕᓃᒃᑯᑦ ᑭᒡᒐᖅᑐᐃᔨᐅᖕᒪᑕ ᑕᒪᐃᓐᓂᒃ ᒐᕙᒪᒃᑯᑦ 
ᐱᓇᓱᐊᖅᑕᖏᓐᓂᒃ ᓇᑉᐸᖅᑎᕆᐊᓕᖕᓄᑦ ᑮᓇᐅᔭᓂᒃ ᐃᓕᓴᖅᓯᓪᓗᑎᒡᓗ 
ᐊᖏᖃᑎᒌᒍᑏᑦ ᐱᓕᕆᖃᑎᒌᒍᑕᐅᔭᕆᐊᖃᕐᒪᑕ ᒐᕙᒪᒃᑯᑦ 
ᐱᓕᕆᕕᖏᓐᓂᒃ ᐃᓄᐃᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 
ᐃᑲᔫᓯᐊᖅᑖᕈᑎᓕᕆᓂᕐᒧᓪᓗ ᐊᖏᖃᑎᒌᒍᑎᐅᑉ ᐋᔩᕋᕈᑕᐅᓂᖓᑕ 
ᐊᓯᐊᒎᕐᓗᑎᒃ ᓄᓇ ᓇᑉᐸᖅᑎᕆᕕᐅᓂᐊᖅᑎᓪᓗᒍ ᕿᑭᖅᑕᓂ ᑖᒃᑯᐊ 
ᐊᓯᔾᔨᕐᕕᖃᕆᐊᖃᕐᓂᐊᖅᑐᑦ ᑕᕝᕙᓂ ᑐᒃᓯᕋᐅᑎᐅᔪᒥᒃ. ᕿᑭᖅᑕᓃᒃᑯᑦ 
ᐱᓕᕆᖃᑎᖃᑦᑎᐊᕈᒪᕗᑦ ᑲᓇᑕᒥ ᐃᑲᔪᕐᓗᒋᑦ ᐃᓄᐃᑦ ᓇᐅᑦᑎᖅᓱᖅᑏᑦ 
ᐱᓕᕆᐊᖏᑦ ᓄᓇᓕᖃᑦᑎᐊᖁᔨᓕᕐᓗ.

ᐱᔾᔪᑎᒋᓪᓗᒍᑦᑕᐅᖅ, ᓴᓂᑭᓗᐊᕐᒥ ᐱᓕᕆᕕᐅᓂᐊᖅᑐᖅ, ᕿᑭᖅᑕᓃᒃᑯᑦ 
ᐃᑲᔪᖅᑕᐅᔪᒪᕗᑦ ᒐᕙᒪᒃᑯᓐᓂ ᐊᐅᓚᑕᐅᖏᓐᓇᖁᓪᓗᒍ ᓄᓇᕗᑦ 
ᑕᕆᐅᓕᕆᓂᕐᒥᒃ ᓇᑉᐸᖅᑎᕆᐊᓖᑦ ᐃᓚᐅᓗᑎᒃ ᐱᓕᕆᖅᑳᖅᑕᐅᔭᕆᐊᓕᒃ 
ᓴᓂᑭᓗᐊᕐᒥ ᑐᓚᒃᑕᕐᕕᒃᑖᕆᐊᖃᕐᓂᖓ.

ᕿᑭᖅᑕᓃᒃᑯᑦ ᐃᑲᔪᖅᑕᐅᔪᒪᒋᕗᑦ ᑲᓇᑕ ᑐᓂᓯᓂᐊᓪᓚᑦᑖᕋᓗᐊᕐᒪᖔᑦ 
ᐊᐅᓱᐃᑦᑐᕐᒥᐅᑦ ᖃᐅᓱᐃᑦᑐᕐᒥᐅᓪᓗ ᑐᓚᒃᑕᕐᕕᒃᑖᖁᓪᓗᒋᑦ ᕿᑭᖅᑕᓂ 
ᓄᓇᓕᖏᓐᓃᑦᑐᑎᑐᑦ.

ᕿᑭᖅᑕᓃᒃᑯᑦ ᐱᓕᕆᓂᐊᕈᑏᑦ ᐱᒻᒪᕆᐅᒋᖕᒪᒋᑦ ᓄᓇᕗᒻᒥ 
ᓇᑉᐸᖅᑎᖅᓯᒪᙱᓗᐊᕐᓃᑦ ᐱᓕᕆᔭᐅᖁᓪᓗᒋᑦ ᑕᐃᒪᐃᓐᓂᖓᓄᑦ 
ᐃᑲᔪᖅᑕᐅᒃᑲᓐᓂᕈᒪᔪᑦ ᐊᓯᖏᑦᑕᐅᖅ ᓇᑉᐸᖅᑎᕆᕕᐳᖁᓪᓗᒋᑦ 
ᓇᓗᓇᐃᖅᑕᐅᓯᒪᔪᑐᑦ ᑕᕝᕙᓂ ᑐᒃᓯᕈᐅᑎᒥᒃ.

ᓇᐅᑦᑎᖅᑐᖅᑏᑦ 
ᑭᓱᑐᐃᓐᓇᕐᓄᑦ−ᐊᑐᖅᑕᐅᖃᑦᑕᓂᐊᖅᑐᖅ ᐃᓪᓗ ᐃᖅᑲᓇᐃᔭᕐᕕᒃ

ᑎᑎᕋᖅᓯᒪᔪᖅ 2: ᓇᓗᓇᐃᖅᓯᒪᔪᖅ 4:  
ᑲᔪᓯᓂᖃᑦᑎᐊᕈᓐᓇᕐᓂᖅ ᐃᓄᖕᓂᓪᓗ  
ᓯᕗᓕᖅᑕᐅᓗᓂ ᓴᐳᔾᔨᔨᐅᓂᖅ 

ᑲᔪᓯᓂᖃᑦᑎᐊᕐᓂᐊᕈᓂ ᐃᓄᐃᑦ ᓇᐅᑦᑎᖅᓱᖅᑏᑦ ᓴᐳᔾᔨᔨᐅᓂᖏᑦ 
ᓄᓇᒥ ᐃᒪᑦᑎᓐᓂᓪᓗ ᑲᔪᓯᓂᖃᑦᑎᐊᖁᒍᑎᒍᓪᓗ ᑮᓇᐅᔭᓕᐅᕈᓐᓇᕐᓂᖅ 
ᐱᒻᒪᕆᐅᕗᖅ ᐱᓕᕆᔭᕆᐊᖃᕐᓂᕗᑦ ᓴᐳᔾᔨᔨᐅᓂᕐᒧᑦ ᐱᔭᐅᔪᒪᔪᓂᒃ 
ᐸᖅᑭᔨᐅᖏᓐᓇᕐᓂᕐᓗ ᐊᓐᓇᐅᒪᕕᐅᕙᒃᑐᓂᒃ ᕿᑭᖅᑕᓂ. 
ᖃᓄᐃᖏᑦᑎᐊᕐᓗᓂ ᐅᑎᕐᔭᕈᓐᓇᕐᓗᓂᓗ ᕿᑭᖅᑕᓂ ᐃᑲᔪᖅᑐᐃᓗᑎᒃ 
ᐊᔾᔨᒌᖏᑦᑐᑦ ᐊᓐᓇᐅᒪᖃᑎᒌᒃᐸᖕᓂᖏᑦ ᓴᐳᔾᔭᐅᓯᒪᓕᖅᑐᓂᒃ 
ᑭᓱᖃᑦᑎᐊᕆᐊᖃᕐᒪᑕ ᐃᑲᔪᖅᑕᐅᖁᓪᓗᒍ ᓴᐳᔾᔭᐅᓯᒪᔪᖅ 
ᑮᓇᐅᔭᓕᐅᕈᑕᐅᔪᓐᓇᕐᓂᖓ ᐊᓐᓇᐅᒪᕕᐅᖏᓐᓇᕈᓐᓇᕐᓂᖓᓗ 
ᓇᐅᑦᑎᖅᓱᖅᑎᐅᓂᒃᑯᑦ ᓯᕗᓕᖅᑕᐅᓗᑎᒃ ᓄᓇᓕᖕᓂ.

ᐱᓇᓱᓪᓚᕆᖕᓂᐊᕈᑦᑎᒍᑦ ᐃᓄᓕᕆᓂᖅᑮᓇᐅᔭᓕᐅᕈᓐᓇᕐᓂᕐᓗ, 
ᐱᖅᑯᓯᓕᕆᓂᖅ ᖃᓄᐃᖏᑦᑎᐊᖁᔨᓂᕐᓗ ᐃᓄᖕᓂᒃ ᑲᓇᑕᒥᐅᓂᒡᓗ 
ᐱᔾᔪᑎᐅᒻᒪᕆᖕᒪᑦ ᕿᑭᖅᑕᓃᒃᑯᓐᓂ. ᐱᔭᐅᓪᓚᕆᒡᓗᓂ ᑲᔪᓯᓂᖃᕈᓐᓇᕐᓂᖓ, 
ᑲᔪᓰᓐᓇᕈᓐᓇᕐᓂᖓ, ᑮᓇᐅᔭᕋᖅᑎᑕᐅᔭᕆᐊᖃᕐᓂᖓᓗ ᐱᒻᒪᕆᖕᒪᑕ 
ᐃᓄᐃᑦ ᓇᐅᑦᑎᖅᓱᖅᑏᑦ ᐱᓕᕆᐊᖏᓐᓂᒃ ᓴᖅᑭᑦᑏᔾᔪᑎᒋᓗᒍ ᓴᐳᑎᓗᒍᓗ 
ᓴᐳᔾᔭᐅᓯᒪᓕᖅᑐᑦ ᕿᑭᖅᑕᓂ ᑕᒪᓐᓇ ᖃᐅᔨᒪᑦᑎᐊᕆᐊᖃᕋᑦᑎᒍᑦ 
ᐱᔾᔪᑎᐅᓪᓚᕆᖕᓂᖓᓂᒃ.

ᕿᑭᖅᑕᓂ ᐃᓄᐃᑦ ᓇᐅᑦᑎᖅᓱᖅᑎᐅᔭᕆᐊᖃᕐᒪᑕ ᓄᓇᒥ, ᐃᒪᕐᓂ, ᓯᑯᓂᒃ, 
ᐆᒪᔪᓂᒡᓗ ᐃᓱᖃᖏᑦᑐᒧᑦ ᑕᑎᒋᒐᑦᑎᒍᑦ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ 
ᐊᓐᓇᐅᒪᕕᐅᔪᑦ ᐱᖅᑯᓯᑦᑎᓐᓂ ᐃᓄᐃᓪᓗ ᐊᓐᓇᐅᒪᔾᔪᑎᖏᑦ.

ᑲᓇᑕ ᓄᓇᕐᔪᐊᕐᓗ ᑕᑎᒃᓴᕐᒥᖕᒪᑕ ᑲᒪᒋᔭᐅᑦᑎᐊᕆᐊᖃᕐᓂᖓ 
ᐊᓐᓇᐅᒪᔪᓕᕆᔨᓄᑦ ᐊᓐᓇᐅᒪᕕᐅᖃᑦᑕᖅᑐᑦ.

ᐱᓕᕆᔨᐅᓂᐊᖅᑎᓪᓗᑕ ᐊᓐᓇᐅᒪᔪᓕᕆᓂᕐᒥᒃ ᐅᖓᓯᒃᑐᒦᑦᑐᕐᓗ 
ᐃᒪᕐᒥ ᐳᓪᓚᓕᕆᓂᕐᒧᑦ ᐃᑲᔫᓯᐊᖅᑖᕈᑏᑦ ᐅᑭᐅᖅᑕᖅᑑᑉ ᑐᓂᓯᒪᔭᖏᑦ, 
ᕿᑭᖅᑕᓃᒃᑯᑦ ᑐᒃᓯᕋᖅᐳᑦ ᐱᓕᕆᖃᑎᖃᕈᒪᓪᓚᕆᒃᖢᑎᒃ ᑲᓇᑕᒥ 
ᓴᐳᔾᔨᒻᒪᕆᒋᐊᖃᕐᓂᕐᒧᑦ ᓯᕗᓂᒃᓴᑐᖄᓗᖕᒨᖓᓗᓂ ᓴᕐᕙᕐᔪᐊᖅ, 
ᕿᑭᖅᑕᐃᑦ, ᐊᒻᒪᓗ ᐊᓯᖏᑦ ᐱᓕᕆᔭᐅᓕᕇᖅᑐᑦ ᓴᐳᔾᔭᐅᓯᒪᔪᓕᕆᓃᑦ 
ᓄᓇᖃᖅᑖᑳᖅᑐᓂᒃ ᓴᐳᔾᔭᐅᓯᒪᓕᖅᑐᑦ ᓴᐳᔾᔭᐅᓯᒪᔪᓪᓗ 
ᓇᓗᓇᐃᖅᑕᐅᓯᒪᓂᖏᓐᓂᒃ.

ᕿᑭᖅᑕᓃᒃᑯᑦ ᓴᖅᑭᑦᑏᔾᔪᑎᒋᔮ ᐊᕕᒃᑐᖅᓯᒪᓂᒃᑯᑦ ᑐᙵᕕᒋᔭᐅᔪᖅ 
ᐃᓄᐃᑦ ᓇᐅᑦᑎᖅᓱᖅᑏᑦ ᐱᓕᕆᔨᐅᓂᖏᓐᓂᒃ ᐱᔾᔪᑎᒋᓪᓗᒍ ᐃᒪᕐᒥᒃ 
ᑮᓇᐅᔭᓕᐅᕈᑎᖃᕈᓐᓇᕐᓂᖅ ᐃᓚᐅᑎᑦᑎᓗᓂᓗ ᐱᒻᒪᕆᐅᔪᓂᒃ 
ᐊᓐᓇᐅᒪᕕᐅᕙᒃᑐᓂᒃ.

ᕿᑭᖅᑕᓃᒃᑯᑦ ᐃᓕᓴᖅᓯᓯᒪᔪᑦ ᐱᒻᒪᕆᐅᖕᒪᑦ ᐃᒪᐅᑉ ᐃᖅᑲᖓᓂ ᐳᓪᓛᓗᒃ 
ᐆᓇᖅᓯᔾᔪᑎᔪᓐᓇᖅᑐᖅ ᐃᖅᑲᖓᓂᒻᒪᑦ ᐊᓐᓇᐅᒪᕖᑦ ᑲᔪᓯᔪᓐᓇᑦᑎᐊᖁᓪᓗᒋᑦ ᐃᓄᐃᓪᓗ 
ᖃᓄᐃᖏᑦᑐᒦᑦᑎᐊᖁᓪᓗᒋᑦ ᑲᓇᑕᒥ ᐱᓕᕆᖃᑎᖃᑦᑎᐊᕐᓂᐊᑎᖅᑐᑦ ᐱᓕᕆᖃᑎᑦᑎᓐᓂᓪᓗ 
ᓴᐳᔾᔭᐅᑦᑎᐊᕋᓱᖕᓂᐊᕐᒪᑕ ᑕᕆᐅᑉ ᐃᖅᑲᖓᓃᑦᑐᑦ.

ᐱᓇᓱᖕᓂᕈᑦᑎᒍᑦ ᑲᓇᑕᒥ ᓄᓇᕐᔪᐊᕐᒥᓪᓗ ᓴᐳᔾᔭᐅᓯᒪᖁᔭᐅᔪᑦ 
25%ᖑᖕᒪᑦ ᐊᕐᕌᒍ 2025ᒥ ᐊᒻᒪᓗ 30%ᖑᕐᓗᓂ ᐊᕐᕌᒍ 2030ᒥ,  
ᑲᓇᑕ ᖃᐅᔨᒪᑦᑎᐊᕆᐊᖃᖅᐳᖅ ᐱᐅᓛᒥᒃ ᓴᐳᔾᔨᔾᔪᑎᖃᕆᐊᖃᕐᓂᖏᓐᓂᑦ 
ᑐᒃᓯᕋᖅᑎᓪᓗᒋ5. ᖃᐅᔨᒪᓇᓪᓚᕆᒃᑐᖅ ᓴᐳᔾᔭᐅᔭᕆᐊᓕᒃ 
“ᓴᐳᔾᔭᐅᓯᒪᓪᓚᕆᖕᒪᑦ ᐱᖁᔭᕐᔪᐊᑎᒍᑦ ᐊᓯᔾᔨᖅᑕᐅᔪᓐᓇᕐᓂᖓ 
ᐅᑎᖅᑎᑕᐅᑲᐅᑎᒋᔪᓐᓇᔾᔮᖏᒻᒪᑦ”.4 

ᑕᕆᐅᑉ ᐊᕙᑎᖓᓂ ᑐᒪᓐᓇ ᐅᓂᒃᑲᐅᓯᕆᔭᐅᓯᒪᑦᑎᕐᓂᖅᓴᖅ 
ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᓐᓂᒃ ᐊᓯᖏᓪᓗ ᓴᐳᔾᔭᐅᓯᒪᔪᑦ 
ᓴᐳᔾᔭᐅᓇᓱᖕᓂᐊᖅᑎᓪᓗᒋᑦ ᓯᕗᓂᒃᓴᑐᖃᕐᒧᑦ ᐱᖁᔭᕐᔪᐊᖅᑎᒎᕆᐊᖃᕐᒪᑕ 
(ᐃᓄᖏᓛᖅ ᐊᕐᕌᒍ 25).5

ᒪᓕᖃᑦᑕᕐᒪᑦ ᑮᓇᐅᔭᖃᖅᑎᑕᐅᓂᖅ ᐃᓄᐃᑦ ᐊᒃᑐᖅᑕᐅᓐᓇᕆᐊᖃᕐᓂᖏᓐᓄᑦ 
ᐃᑲᔫᓯᐊᖅᑖᖅᑐᓕᕆᓂᕐᒧᓪᓗ ᐊᖏᖃᑎᒌᒍᑎᓂᒃ ᐱᔾᔪᑎᐅᔪᓂᒡᓗ

4  ᑲᓇᑕᐅᑉ ᑐᕌᒐᖓ 1, ᖃᓄᖅᑑᕈᑏᑦ ᐃᑲᔪᖅᑐᐃᓂᐊᖅᑐᑦ: ᖃᐅᔨᓴᐃᓂᕐᒧᑦ ᓴᐳᔾᔭᐅᓯᒪᔪᓂᒃ ᑲᓇᑕᓕᒪᑉ ᒪᓕᒐᕆᔭᖏᓐᓂᒃ 
ᓴᐳᔾᔭᐅᓯᒪᔪᓄᑦ ᐊᓯᖏᓐᓄᓪᓗ ᓴᐳᔾᔭᐅ.ᕆᐊᓕᖕᓄᑦ ᓄᓇᒦᑦᑐᓂᒃ ᓄᓇᒥᓪᓗ ᐃᓚᖏᓐᓂᒃ (ᒫᔾᔨ2019), ᐃᑭᐊᖅᑭᕕᖕᒦᑦᑐᑦ: 
https://static1.squarespace.com/static/57e007452e69cf9a7af0a033/t/608072ffe432dc2f539ecf9e/1619030785401/DST_EN_03-2021%282%29.pdf 

5  ᐊᐅᓚᑦᑎᓂᕐᒧᑦ ᒪᓕᒃᑕᐅᔭᕆᐊᓖᑦ ᓇᓗᓇᐃᖅᓯᓂᐊᖅᑎᓪᓗᒋᑦ ‘ᐊᓯᖏᑦ ᐊᒃᑐᖅᑕᐅᓯᒪᔪᑦ ᓴᐳᔾᔭᐅᓯᒪᖁᔭᐅᓪᓗᑎᒃ’ ᑲᓇᑕᒥ ᑕᕆᐅᑉ ᐊᕙᑎᖏᓐᓂ (ᔮᓄᐊᕆ 22, 2020) ᐃᑭᐊᖅᑭᕕᖕᒦᑦᑐᑦ:  
https://waves-vagues.dfo-mpo.gc.ca/Library/4069060x.pdf 

ᐊᖏᖃᑎᒌᒍᑎᒧᑦ ᓴᖅᑭᑕᐅᖁᓪᓗᒋᑦ ᓴᐳᔾᔭᐅᓂᐊᖅᑐᒃ 
ᐋᖅᑭᒃᓯᒪᔭᕆᐊᖃᖅᖢᑎᒡᓗ ᓯᕗᓂᒃᓴᑐᖃᕐᒪᑦ, ᑲᔪᓯᓂᖃᕈᓐᓇᑦᑎᐊᕐᓂᖏᓐᓄᑦ, 
ᐊᓯᔾᔩᒋᐊᕐᕕᖃᕈᓐᓇᕐᓗᓂᓗ ᑮᓇᐅᔭᖃᖅᑎᑕᐅᓂᕐᒧᑦ ᐃᓄᐃᑦ 
ᓇᐅᑦᑎᖅᓱᖅᑏᑦ ᐱᓕᕆᐊᖏᑦ ᐅᕗᖓᐅᔨᖁᓪᓗᒋᑦ ᐸᖅᑭᔭᐅᑦᑎᐊᖁᓪᓗᒋᓪᓗ 
ᐊᓐᓇᐅᒪᕖᑦ ᐱᒻᒪᕆᐅᔪᑦ. ᑕᒪᓐᓇ ᐅᖃᐅᓯᖃᖏᑦᑐᖅ ᑮᓇᐅᔭᓕᕆᓂᕐᒧᑦ 
ᓴᖅᑭᑕᐅᓯᒪᔪᒥᒃ ᐊᑐᖅᑕᐅᓕᕇᖅᑐᖅ ᓴᐳᔾᔭᐅᓯᒪᕕᐅᔪᓄᑦ.

ᐊᕐᕌᒍᑦ 5-7 ᑮᓇᐅᔭᖃᖅᑎᑕᔭᕆᐊᖃᕐᓂᖅ ᓯᕗᓂᒃᓴᑦᑎᓐᓂ 
ᑮᓇᐅᔭᖅᑖᕈᑕᐅᔪᒪᔪᓂᒃ ᒪᓕᖕᓂᐊᕐᒪᑕ ᐋᔩᖃᕈᑕᐅᓯᒪᓂᖏᓐᓄᑦ, 
ᓴᖅᑎᑦᑏᓯᒪᖕᒪᖔᑕᓗ ᐃᓄᐃᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 
ᐃᑲᔫᓯᐊᖅᑖᕈᑎᓕᕆᓂᕐᒧᓪᓗ ᓴᐳᔾᔭᐅᓯᒪᕕᖕᓂ, 
ᐊᒃᓱᕈᕈᑕᐅᓂᐊᕐᒪᑦ ᐃᓄᐃᑦ ᓯᕗᓂᒃᓴᑐᖃᕐᒧᑦ ᐃᓄᓕᕆᓂᕐᒥᒃ 
ᑮᓇᐅᔭᓕᐅᕈᓐᓇᕐᓂᕐᒧᓪᓗ ᐱᖅᑯᓯᓕᕆᓂᕐᒧᓪᓗ ᐱᓇᓱᒃᑕᔪᓂᒃ, 
ᓴᐳᔾᔭᐅᖏᓐᓇᖁᔨᓯᒪᒐᓗᐊᖅᑎᓪᓗᒍ ᑲᓇᑕᒥᐅᓄᑦ.

 

ᕿᑭᖅᑕᓂᒃᑯᑦ ᑐᒃᓯᕋᖅᑐᑦ ᓴᐳᔾᔭᐅᖁᔭᐃᓐᓇᕆᓪᓗᒋᑦ ᑕᒪᕐᒥᒃ ᑲᑎᖦᖢᒋᑦ 
10%ᖑᓪᓗᐊᖅᑐᑦ

ᑲᓇᑕᐅᑉ ᑕᕆᐅᖏᓐᓂᒃ

ᕿᑭᖅᑕᓂ ᐊᕕᒃᑐᖅᓯᒪᓂᒃᑯᑦ ᓴᐳᔾᔨᔨᐅᓂᖅ

https://static1.squarespace.com/static/57e007452e69cf9a7af0a033/t/608072ffe432dc2f539ecf9e/1619030785401/DST_EN_03-2021%25282%2529.pdf
https://waves-vagues.dfo-mpo.gc.ca/Library/4069060x.pdf

ᑐᑭᓯᓇᑦᑎᐊᖁᓪᓗᒍ ᑲᔪᓯᓂᖃᑦᑎᐊᕐᓗᓂ ᓯᕗᓂᒃᓴᑐᖃᕐᒧᑦ 
ᑮᓇᐅᔭᖃᖅᑎᑕᐅᓂᖅ ᐱᔭᐅᔭᕆᐊᖃᕐᒪᑦ ᐃᑲᔪᖅᑕᐅᖁᓪᓗᒋᑦ ᐃᓄᐃᑦ 
ᑲᓇᑕᐅᓪᓗ ᐱᔪᒪᔭᖓ ᓯᕗᓂᒃᓴᑐᖃᕐᒧᑦ ᓴᐳᔾᔨᔨᐅᓂᐊᖅᑎᓪᓗᒋᑦ, 
ᐊᓐᓇᐅᒪᕕᐅᖏᓐᓇᕈᓐᓇᖁᓪᓗᒍ, ᐅᓗᕆᐊᓇᖅᑐᒥᖁᖏᔾᖢᒍ, 
ᓱᓕᔪᒃᑰᖏᓐᓇᖁᓪᓗᒍᓗ, ᐊᒻᒪᓗ ᐃᑲᔪᕐᓗᒋᑦ ᐃᓄᐃᑦ ᓇᐅᑦᑎᖅᓱᖅᑏᑦ, 
ᐱᓕᕆᔭᐅᓂᖏᑦ, ᓇᑉᐸᖅᑎᕆᐊᓖᓪᓗ ᐱᔭᕆᐊᓖᑦ ᐊᕙᑎᑦᑎᓐᓂ 
ᐅᓗᕆᐊᓇᖅᑐᒦᓕᑲᐅᑎᒍᔪᓐᓇᖅᑐᒥᒃ ᐊᒃᓱᕈᕐᓇᖅᑐᖃᖅᑎᓪᓗᒍ.

ᖁᓛᓂ ᐅᖃᖅᑕᐅᔪᖅ ᑭᐅᒋᐊᕐᓗᒍ, ᕿᑭᖅᑕᓃᒃᑯᑦ ᑐᒃᓯᕋᖅᑐᑦ 
ᐱᓕᕆᖃᑎᖃᑦᑎᐊᕈᒪᓪᓗᑎᒃ ᑲᓇᑕᒥ ᓴᖅᑭᑦᑏᓗᑎᒡᓗ 
ᖃᓄᖅᑑᕈᑎᐅᔪᓐᓇᖅᑐᓂᒃ ᑮᓇᐅᔭᕋᐃᓐᓇᕈᑕᐅᔪᓐᓇᕐᓗᓂ ᐃᓄᖕᓂᒃ 
ᓯᕗᓕᖅᑕᐅᓗᓂ ᓴᐳᔾᔭᐅᓯᒪᔪᓕᕆᓂᕐᒧᑦ. 

ᑲᑎᒪᔾᔪᑎᒋᓂᐊᕈᑦᑎᒍᑦ ᕿᑭᖅᑕᓃᒃᑯᑦ ᑐᑯᖅᑯᔾᔨᔪᒪᔪᑦ ᐊᑐᖅᑕᐅᕙᒃᑐᓂᒃ 
ᑮᓇᐅᔭᓕᕆᔾᔪᑎᐅᔪᓄᑦ ᐊᑭᑐᓗᐊᕆᐊᖃᖏᒻᒪᑕ ᑕᒪᐃᓐᓂ ᐃᐃᓚᐅᔪᑦ 
ᕿᑭᖅᑕᓃᒃᑯᑦ ᐱᓪᓚᑦᑖᕐᓂᐊᕈᑎᒃ ᐊᓯᔾᔨᖅᑕᕈᓐᓇᕐᓗᓂᓗ ᕿᑭᖅᑕᓃᒃᑯᑦ 
ᐱᔪᒪᔭᖏᑦ ᒪᓕᒃᑕᐅᓗᑎᒃ ᓴᐳᔾᔭᓯᒪᕖᑦ ᑮᓇᐅᔭᓕᐅᕐᕕᐅᔪᓐᓇᕐᓂᖏᓐᓄᑦ.

ᕿᑭᖅᑕᓃᒃᑯᑦ ᐃᓕᓴᖅᓯᔪᑦ ᐊᔾᔨᒌᖏᑦᑑᑎᐅᓂᐊᕐᒪᑕ ᑮᓇᐅᔭᓕᕿᔾᔪᑏᑦ 
ᓲᕐᓗ ᐊᐃᑦᑑᑏᑦ ᓇᖕᒥᓂᖅᓱᕐᓗᓂ ᑮᓇᔭᕆᔭᐅᔪᑦ, ᑲᓇᑕᒥ 
ᐊᑐᐃᓐᓇᐅᓪᓗᑎᒃ, ᐃᓄᐃᑦ ᐱᔪᓐᓇᖃᑕᐅᖁᓪᓗᒋᑦ ᓈᒻᒪᒃᑐᓂᒃ 
ᑮᓇᐅᔭᖅᑖᕈᑎᒃᓴᓂᒃ.

ᐅᔾᔨᕆᔭᕆᐊᓕᒃ, ᕿᑭᖅᑕᓃᒃᑯᑦ ᓇᓗᓇᐃᖅᑕᖏᑦ ᐱᓕᕆᔭᐅᔪᒃᓴᑦ 
ᓲᕐᓗ ᐃᖅᑲᓇᐃᔭᖅᑐᓕᕆᓂᖅ, ᐱᓕᒻᒪᒃᓴᐃᓂᖅ, ᐃᓕᓐᓂᐊᕈᑎᓕᐅᕐᓂᖅ, 
ᐸᖅᑭᔨᐅᓂᕐᓗ, ᒥᒃᓴᐅᓴᒃᑕᐅᓂᖏᑦ ᓇᓪᓕᖅᑯᓯᒪᐸᓗᖕᒪᑕ ᐊᕐᕌᒍᑕᒫᒧᑦ 
ᐊᑭᓕᕆᐊᓕᖕᓂᒃ, ᓇᑉᐸᖅᑎᕆᐊᓖᓪᓕ ᐊᐅᓚᔾᔪᑏᓪᓗ ᐊᓯᐊᒎᕆᐊᖃᕐᒪᑕ 
ᐃᓱᒪᒃᓴᖅᓯᐅᕈᑕᐅᓂᖏᑦ ᐃᓱᒪᖅᓱᕐᓇᕋᔭᕐᓂᖏᓪᓗ.

ᒐᕙᒪᓕᒫᒃᑯᑦ ᐱᔪᒪᔭᖓ ᑲᔪᓯᓂᖃᑦᑎᐊᕈᓐᓇᕐᓂᖅ

ᒪᓕᒡᓗᒍ ᒐᕙᒪᓕᒫᖑᔪᑦ ᐱᔪᒪᔭᖓᓂᒃ ᒪᓕᒃᖢᓂ, ᐃᓄᐃᓪᓗ 
ᓄᓇᖓᓄᑦ ᐊᑐᐊᒐᖅ, ᕿᑭᖅᑕᓃᒃᑯᑦ ᐱᓕᕆᖃᑎᖃᑦᑎᐊᕈᒪᔪᑦ ᑲᓇᑕᒥ 
ᐱᓕᕆᖃᑎᒋᖃᑦᑕᖅᑕᖏᓐᓂᓪᓗ, ᐃᓚᐅᓪᓗᑎᒃ ᓄᓇᕗᑦ ᒐᕙᓚᖓ 
ᓄᓇᕗᑦ ᑐᙵᕕᒃᑯᓪᓗ, ᐊᑕᐅᓯᐅᔪᒥᒃ ᐱᓕᕆᖁᓪᓗᑕ ᑮᓇᐅᔭᓕᕆᓂᕐᒧᑦ 
ᐱᔭᐅᔭᕆᐊᖃᓪᓚᕆᒃᑐᓄᓪᓗ ᓄᓇᕗᒻᒥᐅᓄᑦ.

ᑎᑎᕋᖅᓯᒪᔪᖅ 2: ᓇᓗᓇᐃᖅᓯᒪᔪᖅ 5:  
ᐃᖃᓗᓕᕆᓂᕐᒧᑦ ᓱᓕᔪᒃᑰᕐᓂᖅ

ᑲᓇᑕ ᓱᓕᔪᒃᑰᕈᑎᖃᕐᓂᐊᕐᓂᕋᖅᓯᒪᖕᒪᑦ ᓄᑖᖑᕆᐊᕐᓗᒍᓗ, ᑲᓇᑕᒥ-
ᑲᓇᑕᒧᑦ ᐱᓕᕆᔾᔪᑏᑦ ᓄᓇᖃᖅᑳᖅᑐᓂᒃ, ᐃᓕᓴᕆᓗᒍᓗ ᐱᔪᓐᓇᐅᑏᑦ, 
ᐃᒃᐱᒍᓱᑦᑎᐊᕐᓃᑦ, ᐱᓕᕆᖃᑎᒌᖕᓂᐊᕐᓃᑦ ᐃᓚᐅᑎᑦᑎᓗᓂᓗ ᓄᓇᕐᔪᐊᒥ 
ᐃᓕᓴᕆᔭᐅᓯᒪᓕᕐᓂᖓ ᓄᓇᖃᖅᑳᖅᑐᑦ ᐱᔪᓐᓇᐅᑎᖃᕐᓂᖏᓐᓂᒃ 
ᐊᒃᓱᕉᑕᐅᖃᑦᑕᖅᑐᑦ ᓴᓂᕐᕙᒡᓗᒋᑦ ᐃᓄᓕᕆᓂᕐᒧᑦᑮᓇᐅᔭᓕᐅᕈᓐᓇᕐᓂᕐᒧᑦ 
ᐊᑐᖅᑕᐅᔪᑦ ᐃᓄᖕᓂᒃ ᐊᔾᔨᒌᒃᑎᑐᑕᐅᓗᑎᒡᓗ ᐊᓯᖏᑎᑐᑦ 
ᑲᓇᑕᒥᐅᖑᔪᑎᒍᑦ.

ᐱᓕᕆᓂᐊᕐᓂᕗᑦ, ᓱᓕᔪᒃᑰᕐᓗᑕ ᑐᑭᖃᖅᐸᖅ ᐊᒃᓱᕈᕈᑕᐅᕙᓚᐅᖅᑐᑦ 
ᐱᓂᕐᓗᐃᔭᐅᔾᔪᑏᑦ ᐃᓄᖕᓂᒃ ᐊᑐᖅᑕᐅᓯᒪᔪᑦ ᒐᕙᓚᑐᖃᒃᑯᑦ 
ᐊᑐᐊᒐᖏᓐᓂᒃ ᖃᓄᖅᑑᕈᑎᓄᓪᓗ ᐃᓚᖃᕆᐊᖃᕆᕗᖅ 
ᐊᒃᓱᕈᕈᑕᐅᕙᓚᐅᖅᑐᓂᒃ ᐃᓄᐃᑦ ᐃᓚᐅᔪᒪᒐᓗᐊᖅᑎᓪᓗᒋᑦ 
ᐃᖃᓗᓕᕆᓂᕐᒥᒃ.

ᕿᑭᖅᑕᓂ ᐃᓄᐃᑦ ᐃᓕᓴᖅᓯᔪᑦ ᑕᐃᒪᙵᓂ 1993ᒥ 
ᑮᓇᐅᔭᓕᐅᒐᒃᓴᐅᒐᓗᐊᑦ ᔭᒐᐃᔭᐅᓯᒪᖕᒪᑕ ᐱᔪᓐᓇᖃᑕᐅᖏᓐᓂᖏᓐᓄᑦ 
ᐃᖃᓪᓕᐊᕈᑕᐅᔪᓐᓇᖅᑐᓂᒃ ᓚᐃᓴᓯᖃᕐᓗᑎᒃ ᓄᓇᕗᑦ ᐃᒪᖏᓐᓂᒃ 
ᑕᑯᓗᒍ ᐊᓯᖏᑦ ᑐᓂᔭᐅᓯᒪᔪᑦ ᐅᐊᓕᓂᐅᑉ ᑲᓇᖕᓇᐅᓪᓗ ᐃᒪᖏᓐᓄᑦ 
ᑮᓇᐅᔭᖃᖅᑎᑕᐅᓂᕐᓘᓐᓃᑦ ᓄᓇᖃᖅᑳᖅᑐᑦ ᐃᖃᓪᓕᕿᔪᓐᓇᕐᓂᖏᓐᓄᑦ 
ᓚᐅᓴᓯᑖᕈᑎᒃᓴᒥᒃ ᑕᐃᒪᐃᓯᒪᖕᒪᑕ ᒪᕐᕉᖕᓂᒃ ᑕᕆᐅᕕᖃᖅᑐᓂᒃ. 
ᐱᓗᐊᖅᑐᒥᒃ, ᑭᒡᓕᓯᓂᐊᖅᑕᐅᓯᒪᖏᓗᐊᕐᒪᑦ ᐅᓪᓗᒥ ᖃᓕᕋᓕᕆᓂᖅ 
ᑭᖑᒃᐸᓕᕆᓂᕐᓗ ᑲᔪᓯᓂᖃᑦᑎᐊᕈᓐᓇᕋᓗᐊᕐᒪᖔᑕ ᐃᖃᓗᓕᕆᓂᕐᒥᒃ.

ᑲᓇᑕᐅᑉ ᑭᒡᓕᓯᓂᐊᖅᑐᓕᕆᔨᒃᑯᖏᑦ 
ᒪᓕᒃᖢᒋᑦ, ᑮᓇᐅᔭᓕᐅᕈᑕᐅᓪᓗᑎᒃ 

ᐃᖃᓗᓕᕆᓂᖅ 
ᑮᓇᐅᔭᖅᑖᕈᑕᐅᓯᒪᖕᒪᑕ 
$112 ᒥᓕᐊᓐᓂᒃ ᓄᓇᕗᑦ 

ᑮᓇᐅᔭᖃᕈᑎᖏᓐᓂᒃ 2015ᒥ. 
ᓄᓇᕗᒻᒥ ᐃᖃᓗᓕᕆᓂᖅ 376ᓂᒃ 
ᐃᖅᑲᓇᐃᔮᓂᒃ ᓴᖅᑭᑦᑏᓯᒪᕗᖅ - 
40% ᐃᓅᓪᓗᑎᒃ ᐃᖅᑲᓇᐃᔭᖅᑏᑦ- 
ᑎᒍᒥᐊᖅᓯᓪᓗᑎᒃ ᑲᑎᓕᒫᖅᖢᒍ 
912ᓂᒃ ᐃᖅᑲᓇᐃᔮᒃᓴᓂᒃ 2019ᒥ.

ᒪᒥᐊᔾᔪᑎᕗᑦ ᐊᐅᓚᓂᖅᑖᕈᑎᒋᓂᐊᖅᑕᕗᑦ. 
ᐱᓕᕆᖃᑎᖃᕈᒪᑦᑎᐊᕋᑦᑕ ᐃᓕᔅᓯᓐᓂᒃ, 
ᐃᖅᑯᓪᓕᕈᑎᒋᒍᑦᑎᒍᑦ ᐱᓕᕐᓗᐅᔾᔪᑎᐅᓚᐅᖅᑐᑦ 
ᓴᙱᒃᑎᔾᔪᑎᒋᔪᓐᓇᕋᑦᑎᒍᑦ ᐃᓄᐃᑦ ᐱᖅᑯᓯᖓ 
ᐸᖅᑭᔨᐅᓂᖏᓐᓂᓪᓗ ᖃᓄᐃᖏᑦᑎᐊᕐᓂᖅᓴᓂᒡᓗ 
ᓄᓇᓕᖃᓕᕐᓗᑎᒃ. ᐱᓕᕆᖃᑎᖃᕈᒪᔪᒍᑦ 
ᐃᓕᔅᓯᓐᓂ ᓯᕗᓕᖅᓱᖅᑐᒃ ᐊᒃᓱᕈᕈᑏᑦ ᓄᓇᔅᓯᓐᓂ 
ᐅᓪᓗᒥᒧᑦ ᓱᓕ ᐊᑐᖅᑕᐅᔪᑦ ᒐᕙᒪᑐᖃᒃᑯᑦ 
ᐊᑐᐊᒐᖏᓐᓂᖔᖅᑐᑦ. ᐊᑐᕐᓗᒍ ᓴᐃᒪᖃᑎᒌᖕᓂᖅ 
ᑲᑎᓪᓗᑕ ᕿᑎᐊᓂ, ᐃᑲᔪᕈᓐᓇᕋᑦᑎᒍᑦ ᐃᓚᒌᑦ 
ᐃᓚᒌᓕᖅᐹᓪᓕᕈᑎᒃᓴᖏᑦ ᐊᑐᖅᓯᒪᔭᔅᓯᒍᑦ, 
ᐊᒃᑐᖅᑕᐅᔾᔪᑏᓪᓗ ᐊᑯᓂᐊᓗᒃ ᐱᓂᕐᓗᒃᑕᐅᔾᔪᑏᑦ 
ᐊᑐᐊᒐᖅᑎᒍᑦ ᐊᑐᖅᑕᐅᓯᒪᔪᑦ ᐃᓄᖕᓄᑦ 
ᑕᒫᓂ ᓄᓇᒥ, ᑐᓂᓯᔪᒪᕗᒍᑦ ᐃᑲᔪᕈᑎᒃᓴᓂᒃ 
ᐃᑲᔪᖅᑐᐃᔾᔪᑎᒃᓴᓂᒡᓗ ᕿᑭᖅᑕᓂ 
ᐃᓄᖏᓐᓄᑦ ᓇᖕᒥᓂᖅᓱᓕᕈᓐᓇᖁᓪᓗᒋᑦ 
ᖃᓄᐃᖏᑦᑎᐊᖅᑐᒥᓪᓗ ᓄᓇᖃᖁᓪᓗᒋᑦ.”

– ᒥᓂᔅᑕ ᑭᐅᕈᓕᓐ ᐱᓇᑦ ᑲᓇᑕᐅᑉ ᒐᕙᒪᖓᓂ 
ᑭᒡᒐᖅᐃᓪᓗᓂ, ᒪᒥᐊᔾᔪᑎᒋᔮ ᕿᑭᖅᑕᓂ ᓱᓕᔪᒃᑯᑦ 

ᑭᒡᓕᓯᓂᐊᕈᑎᖏᓐᓂᖔᖅᑐᑦ (2019)

“



ᐊᕕᒃᑐᖅᓯᒪᓂᒃᑯᑦ ᐸᖅᑭᒃᓯᓂᕐᒧᑦ ᑭᒡᒐᖅᑐᐃᔾᔪᑏᑦ 2022 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ36

ᕿᑭᖅᑕᓂ ᐃᖃᓗᓕᕆᓂᕐᒧᑦ ᓱᓕᔪᒃᑰᕐᓂᕐᒧᑦ ᐊᖏᖃᑎᒌᒍᑎ 
ᐃᖃᓗᓕᕆᓂᕐᒧᑦ ᐱᔭᐅᔪᓐᓇᖅᑐᓂᒃ ᐃᓄᐃᑦ ᐱᔪᓐᓇᕐᓂᐊᖅᑐᑦ, 
ᐃᑲᔪᖃᑎᒌᒡᕕᖃᕐᓗᑎᒃ ᑲᓇᑕᒥ, ᓴᖅᑭᑦᑎᓂᐊᖅᑐᑦ ᓱᓕᔪᒃᑰᕈᑎᓪᓚᕆᖕᓂᒃ 
ᐱᔾᔪᑎᒋᓪᓗᒍ ᐃᖃᓗᓕᕆᓂᖅ ᐅᑯᓂᖓ ᐱᔭᐅᔪᒪᔪᓂᒃ:

• ᒥᑭᒡᓕᒋᐊᕐᓗᒍ ᐃᓄᓕᕆᓂᖅᑮᓇᐅᔭᓕᕆᓂᕐᓗ ᐃᓄᖅᓴᕈᑏᑦ 
ᓴᖅᑭᑦᑏᓗᓂ ᐃᓗᐃᑦᑑᓂᖅᓴᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ 
ᑮᓇᐅᔭᓕᐅᕈᑎᑦᑎᐊᕙᓂᒡᓗ ᓴᖅᑭᑦᑏᓗᑎᒃ ᐃᒪᓐᓇ:

• ᐊᖏᒡᓕᒋᐊᕐᓗᒍ ᕿᑭᖅᑕᓂ ᐃᓄᐃᑦ ᐃᓚᐅᑎᑕᐅᓂᖏᑦ 
ᐃᓚᐅᔪᓐᓇᕐᓂᖏᓪᓗ ᑮᓇᐅᔭᓕᐅᕈᑎᖃᖅᑐᓂᒃ 
ᐃᖃᓗᓕᕆᓂᕐᒥ, ᐃᓚᐅᑎᑕᐅᓗᓂᓗ 
ᐃᖅᑲᓇᐃᔭᕆᐊᓚᐅᖏᓐᓂᖏᓐᓂᒃ ᐱᓕᒻᒪᒃᓴᖅᑕᐅᓂᖅ 
ᐃᖅᑲᓇᐃᔭᕈᓐᓇᖅᓯᓂᕐᓗ ᐊᔾᔨᒌᖏᑦᑐᓂᒃ 
ᐅᒥᐊᕐᔪᐊᓂᒃ ᐃᑲᔪᖅᑎᐅᓂᕐᒧᑦ, ᐊᒻᒪᓗ, ᐅᒥᐊᕐᔪᐊᒥ 
ᐊᖓᔪᖅᑳᖑᖃᑕᐅᓂᕐᒧᑦ; ᐊᒻᒪᓗ,

• ᐱᕚᓪᓕᖅᑎᑦᑎᒋᐊᕐᓂᕈᑦᑕ ᓄᓇᓕᖕᓂ ᐃᖃᓗᓕᕆᓂᕐᒥᒃ 
ᐃᓚᐅᑎᓯᒪᔭᕆᐊᓕᒃ ᐃᖅᑲᓇᐃᔮᖅᑖᕈᑕᐅᔪᓐᓇᖅᑐᑦ 
ᓄᓇᕗᑦ ᓄᓇᖓᓄᑦ ᐊᒃᑐᐊᔪᑦ ᓄᓇᑦᑎᓐᓄᓪᓗ 
ᓄᓇᕐᔪᐊᕐᒥᐅᓄᓪᓗ ᓂᐅᕕᒃᓴᖃᕈᓐᓇᕐᓃᑦ. 

• ᕿᑭᑦᑕᓂ ᐃᓄᐃᑦ ᐅᓄᖅᓯᒋᐊᕐᓗᒋᑦ ᐃᖅᑲᓇᐃᔭᕈᓐᓇᖅᑐᑦ 
ᑮᓇᐅᔭᕋᐃᓐᓇᕈᓐᓇᕐᓃᓪᓗ ᐃᖃᓗᓕᕆᓂᕐᒧᑦ ᖃᐅᔨᓴᐃᓂᕐᒥᒃ 
ᑕᒪᐃᓐᓂ ᐃᒪᑦᑎᓐᓂ ᐃᒪᕕᖕᒥᓪᓗ, ᐃᓚᐅᑎᑦᑎᔪᖅ ᐅᑯᓂᖓ: 

• ᖃᐅᔨᒋᐊᖅᑕᐅᓗᑎᒃ ᐱᔭᐅᔪᒪᒐᔭᕐᒪᖔᑕ ᓄᓇᕗᑦ 
ᐃᒪᖓᓂᒃ ᐃᖃᓗᓕᕆᓂᐅᖃᑦᑕᖅᑐᖅ ᑭᖑᒃᐸᓄᒃ, 
ᐊᒻᒨᒪᔪᕐᓂᒃ, ᖂᖅᓱᔫᓂᒃ,ᑕᓪᓗᕈᓐᓇᕐᓂᒃ, ᐊᒡᒐᒋᐊᓂᒡᓗ; 
ᖃᐅᔨᓴᐃᒃᑲᓐᓂᕆᐊᖃᕆᓪᓗᑎᒡᓗ ᓇᓗᓇᐅᔭᖅᑕᐅᓗᑎᒃ 
ᐃᒪᑦᑎᓐᓂ ᐃᖃᓗᓕᕆᓂᖅ ᐱᒋᐊᖅᑕᐅᓯᒪᓕᖅᐸᑦ 
ᖃᓄᐃᒃᑲᔭᕐᒪᖔᑦ ᓄᓇᓖᓪᓗ ᐊᔪᕋᔭᖏᒃᑲᓗᐊᕐᒪᖔᑕ 
ᓇᑉᐸᖅᑎᖅᑕᐅᔭᕆᐊᓕᖕᓂᒃ ᐃᖃᓗᓕᕆᓂᕐᒧᑦ 
ᐃᑲᔪᖅᑐᐃᓂᐊᕐᓗᓂ;

• ᑕᕆᐅᕕᖕᒧᐊᕈᓐᓇᕆᐊᒃᓴᖏᓐᓂᓪᓗ ᐃᖃᓗᓕᕆᓂᖅ 
ᖃᐅᔨᓴᖅᑕᐅᓗᓂ ᑮᓇᐅᔭᖅᑖᕈᓐᓇᐃᓐᓇᕈᑏᓪᓗ 
ᐱᔭᕆᐊᖃᕆᓪᓗᓂ ᖃᐅᔨᓴᖅᑕᐅᖁᓪᓗᒋᑦ ᖃᓕᕋᓕᕆᕖᑦ 
ᑭᖑᒃᐸᓕᕆᓃᓪᓗ; ᐊᒻᒪ,

• ᓴᖅᑭᑦᑏᓗᓂ ᓯᕗᓂᑐᖃᕐᒧᑦ, ᑮᓇᐅᔭᖃᖅᑎᑕᐅᑦᑎᐊᕐᓗᓂ 
ᐃᓄᐃᑦ ᖃᐅᔨᒪᔭᑐᖃᖓ ᖃᓪᓗᓈᓪᓗ ᖃᐅᔨᒪᔭᖏᑦ 
ᑕᕆᐅᑉ ᖃᓄᐃᖏᑦᑎᐊᕋᓗᐊᕐᓂᖏᓐᓄᑦ 
ᐃᖃᓗᓕᕆᓂᕐᒧᓪᓗ ᐱᒻᒪᕆᐅᔪᑦ ᓯᕗᓂᒃᓴᑦᑎᓐᓂ 
ᐃᖃᓗᓕᕇᓐᓇᕈᓐᓇᖁᓪᓗᒋᑦ ᑕᕆᐅᑉ ᐊᕙᑎᖏᓐᓂᒃ 
ᐆᓇᖅᓯᕙᓪᓕᐊᓂᖅ ᓱᒃᑲᔪᐊᓘᑎᓪᓗᒍ ᓄᓇᕐᔪᐊᕐᒥ. 

• ᓴᙱᒃᑎᒋᐊᕐᓗᒋᑦ ᕿᑭᖅᑕᓂ ᐃᓄᐃᑦ ᐊᔪᖏᑦᑎᐊᕈᑎᒃᓴᖏᑦ 
ᐃᖃᓗᓕᕆᓂᕐᒧᑦ ᐅᑯᓂᖓ ᐃᓚᖃᕐᓗᓂ:

• ᓴᖅᑭᑦᑏᓗᑎᒃ ᑲᔪᓰᓐᓇᕈᓐᓇᖅᑐᒥᒃ 
ᐱᕚᓪᓕᕈᑎᐅᓂᐊᕐᓗᓂ ᒪᓕᒐᒃᓴᓂᒃ 
ᓇᓗᓇᐃᖅᓯᔾᔪᑎᐅᓂᐊᕐᓗᓂ ᐃᓚᐅᑎᑦᑎᓗᓂᓗ 
ᐱᓕᕆᐊᒃᓴᓂᒃ ᐊᒃᑐᐃᖏᓐᓂᖅᓴᐅᓗᓂ, ᐆᒪᔪᓂᒡᓗ 
ᐃᓕᖅᑯᓯᖏᓐᓂᒃ ᐊᓐᓇᐅᒪᑎᑦᑏᓐᓇᕈᓐᓇᕐᓗᓂ 
ᐃᑲᔪᖅᑐᖅᑕᐅᓯᓐᓇᖅᑎᓪᓗᒋᑦ ᓄᓇᓕᖕᓂ 
ᑮᓇᐅᔭᓕᐅᕈᑕᐅᔪᓐᓇᖅᑐᑦ ᑕᒪᐃᓐᓂ ᓄᓇᑦᑕ ᐃᒪᖏᓐᓂᒃ 
ᑕᕆᐅᕕᐅᓪᓗ ᐃᒪᖏᓐᓂᒃ ᐃᖃᓗᓕᕆᓂᕐᒥᒃ.

• ᒥᒃᓴᐅᓴᒃᑕᐅᔪᓐᓇᕐᓗᑎᒃ ᐊᐅᓚᓂᖃᑦᑎᐊᕈᓐᓇᕐᓗᑎᒡᓗ 
ᑲᒪᒋᔭᐅᓂᖓ ᐊᐅᓚᑕᐅᓂᖓᓗ ᐃᖃᓗᓕᕆᓂᕐᒥᒃ.

• ᐅᓄᖅᓯᒋᐊᕐᓗᒋᑦ ᓄᓇᓕᖕᓂ ᖃᓄᐃᖏᑦᑎᐊᖅᑐᒦᑎᑦᑎᓃᑦ 
ᓂᕿᖃᖏᓕᐅᕐᓂᕐᓗ ᓄᖑᑉᐹᓪᓕᖅᑎᓪᓗᒍ.

• ᐊᕕᒃᑐᖅᓯᒪᑦᑎᐊᕐᓂᖅᓴᓂᒡᓗ ᑐᓂᓯᕕᐅᕙᒡᓗᓂ ᓄᓇᕗᒻᒥ 
ᐃᖃᓗᓕᕆᔭᐅᔪᓐᓇᖅᑐᑦ, ᑲᔪᓯᓂᖃᐃᓐᓇᕈᓐᓇᕐᓗᓂᓗ ᑕᒪᓐᓇ 
ᐊᕕᒃᓯᕕᐅᑦᑎᐊᕈᓐᓇᕐᓂᖅ ᐅᓄᖅᓯᕙᓪᓕᐊᓂᐊᖅᑎᓪᓗᒋᑦ 
ᐃᖃᓗᓕᕆᔾᔪᑏᑦ ᓄᓇᕗᑦ ᐃᒪᖏᓐᓂᒃ.

ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐃᖅᑲᖅᑐᐃᕕᒃᑯᑦ ᐱᔪᓐᓇᐅᑎᑖᖅᓯᒪᖕᒪᑕ ᐃᖃᓗᒍᓐᓇᕐᓂᕐᒧᑦ 
ᐃᒪᑐᖃᖏᓐᓂᒃ ᐃᖃᓗᒐᓱᒍᓐᓇᕐᓂᕐᒧᓪᓗ ᐊᓐᓇᐅᒪᔾᔪᑎᒃᓴᖏᓐᓂᒃ. ᐱᒻᒪᕆᐅᖕᒪᑦ 
ᒐᕙᒪᕗᑦ ᓈᒻᒪᒃᓴᕆᐊᖃᕐᒥᖕᒪᑕ ᐱᔪᓐᓇᐅᑎᒋᔭᐅᔪᓂᒃ. ᐱᓕᕆᑦᑎᐊᕋᓱᒃᑲᓗᐊᕐᒥᒐᑦᑕ 
ᓄᓇᖃᖅᑳᖅᑐᑦ ᐱᓕᕆᖃᑎᒋᔭᐅᓂᖏᑦ ᖁᕕᐊᓱᖁᒋᓪᓗᒋᑦ ᐱᔪᓐᓇᐅᑎᖏᓐᓂᒃ 
ᐊᖑᓇᓱᒃᑏᓪᓗ ᐃᓚᐅᑎᑕᐅᑦᑎᐊᕐᓗᑎᒃ ᐊᓯᔾᔨᖅᑕᐅᕙᓪᓕᐊᖃᑦᑕᖅᑎᓪᓗᒋᑦ ᓂᕕᖓᑖᑦ 
ᐊᒃᑐᖅᑕᐅᔾᔪᑎᐅᑐᐃᓐᓇᕆᐊᓕᖕᓂᒃ ᑐᓴᐅᒪᖃᑕᐅᖃᑦᑕᕐᓂᐊᕐᒪᑕ. ᒐᕙᒪᒃᑯᑦ ᐱᖁᔭᕐᔪᐊᑎᒍᑦ 
ᑎᓕᔭᐃᓯᒪᔪᑦ ᑕᒪᑐᒧᖓ.”

– 44ᒋᓕᖅᑕᖓᓂ ᑲᓇᑕᐅᑉ ᑲᑎᒪᕕᕐᔪᐊᖓᓂ, ᓯᕗᓪᓕᖅᐹᒥ ᑲᑎᒪᓂᕐᒥ ᑲᑎᒪᔾᔪᑎᕕᓃᑦ ᕼᐋᓐᓱᑦ ᑎᑎᕋᖅᑕᐅᓯᒪᓂᖓ. 50, 
ᒥᓂᔅᑕ ᔪᐊᐃᔅ ᒧᕇ, ᐃᒪᕐᒥᐅᑕᓕᕆᓂᕐᒧᑦ ᒥᓂᔅᑕ (ᒫᔾᔨ 31, 2022, 14:55 ᐊᒻᒪ 15:01)

“

ᕿᑭᖅᑕᓃᒃᑯᑦ ᑐᑭᓯᒋᐊᕐᓂᐊᖅᑐᑦ ᕿᑭᖅᑕᓂ ᐃᖃᓗᓕᕆᓂᖅ ᓱᓕᔪᒃᑰᕐᓗᓂ 
ᐊᖏᖃᑎᒌᒍᑎᖓ ᐱᔾᔪᑎᖃᕋᓗᐊᕐᒪᖔᑦ ᑮᓇᐅᔭᓕᐅᕈᓐᓇᐅᑎᒃᓴᕕᓂᑦ 
ᔭᒐᐃᔭᐅᓯᒪᓂᖏᓐᓂᒃ ᓄᓇᓕᓪᓗ ᐱᕚᓪᓕᖅᑎᑕᐅᔪᓐᓇᕐᓂᖏᓐᓂᒃ 
ᓄᓇᑦᑎᓐᓂ ᐱᔾᔪᑎᒋᓪᓗᒍ ᐱᓂᕐᓗᒃᑕᐅᓂᐅᓚᐅᖅᑐᖅ ᐃᓄᖕᓄᑦ 
ᐃᖃᓗᓕᕆᓂᖅ ᐱᔾᔪᑎᐅᑎᓪᓗᒍ.

ᑮᓇᐅᔭᑦ ᐱᔭᐅᔪᑦ ᕿᑭᖅᑕᓂ ᐃᖃᓗᓕᕆᓂᕐᒧᑦ ᓱᓕᔪᒃᑰᕐᓗᑎᒃ 
ᐊᖏᖃᑎᒌᒍᑎᒃᑯᑦ ᐊᑐᖅᑕᐅᓂᐊᕋᓗᐊᕐᒪᖔᑕ ᐃᑲᔪᕈᑕᐅᓗᑎᒃ ᕿᑭᖅᑕᓂ 
ᐃᓄᖏᓐᓄᑦ ᐅᓪᓗᒥ ᓯᕗᓂᒃᓴᑦᑎᓐᓄᓪᓗ. ᐱᔾᔪᑎᓪᓗᐊᑕᐅᖕᒥᖕᒪᑦ 
ᑮᓇᐅᔭᖅᑖᕈᑕᐅᔪᖅ ᑭᒡᒐᖅᑐᐃᔾᔪᑎᐅᓪᓚᕆᒋᐊᖃᕐᓂᖓ ᑕᒪᐃᓐᓂᓕᒫᖅ, 
ᐊᔾᔨᒌᒃᑐᒥᒃ ᐊᕕᒃᑐᐃᓂᒃᑯᑦ, ᑲᔪᓯᓂᖃᑦᑎᐊᕈᓐᓇᖅᑐᒥᓪᓗ 
ᐃᓚᐅᑎᑕᐅᑦᑎᐊᖁᓪᓗᒋᑦ ᕿᑭᖅᑕᓂ ᐃᓄᖏᑦ ᐃᖃᓗᓕᕆᓂᕐᒥᒃ (ᓄᓇᑦᑕ 
ᐃᒪᖏᓐᓂᒃ, ᖃᓂᒋᔮᓃᒃᑐᓂᒃ, ᑕᕆᐅᕕᖕᒥᓪᓗ)ᓇᓗᓇᐃᖅᑕᐅᓯᒪᔪᑦ 
ᐱᔭᐅᔪᒪᔪᓂᒃ ᑕᕝᕙᓂ ᑎᑎᕋᖅᑕᐅᓯᒪᔪᒥᒃ.

ᕿᑭᖅᑕᓃᒃᑯᑦ ᑕᐅᑐᙳᐊᕐᒪᑕ ᕿᑭᖅᑕᓂ ᐃᖃᓗᓕᕆᓂᖅ ᓱᓕᔪᒃᑰᕐᓗᓂ 
ᐊᖏᖃᑎᒌᒍᑎ ᓴᖅᑭᑦᑏᔭᕆᐊᖃᕐᒪᑦ ᕿᑭᖅᑕᓂ ᓱᓕᔪᒃᑰᕐᓗᓂ 
ᐊᖏᖃᑎᒌᒍᑎᒥᖔᖅᑐᑦ ᑮᓇᐅᔭᒃᑯᕕᖃᕆᐊᖃᕐᒪᑕ ᕿᑭᖅᑕᓃᒃᑯᑦ 
ᓂᕈᐅᒃᑐᑦ ᑮᓇᐅᔭᖅᑖᖅᑎᑕᐅᓂᐊᕐᓂᖏᓐᓂᒃ ᐊᑕᐅᑦᑎᒃᑯᑦ ᐃᓚᖃᕐᓗᓂ 

ᐊᕐᕌᒍᑕᒫᑦ ᑮᓇᐅᔭᖅᑖᕆᔭᐅᔪᒃᓴᒥᒃ ᕿᑭᖅᑕᓂ ᐃᓄᖏᓐᓄᑦ 
ᑕᕆᐅᕕᖕᒦᑦᑐᓄᑦ ᑐᓂᔭᐅᓯᒪᓂᐊᕋᓗᐊᕐᒪᖔᑕ ᐊᕕᒃᑐᖅᓯᒪᑦᑎᐊᖅᑐᓂᒃ 
ᓄᓇᖃᖅᑳᖅᑐᑦ ᑲᓇᑕᒥ ᑐᓂᔭᐅᓯᒪᔾᔪᑎᒋᔭᖏᑕ ᐊᔾᔨᖓᓂ 
ᐃᖃᓗᓕᕆᑎᓪᓗᒋᑦ ᑕᕆᐅᕕᐅᑉ ᐅᐊᖕᓇᖓᓂ ᑲᓇᖕᓇᖓᓂᓪᓗ.

ᑮᓇᐅᔭᑦ ᑐᓂᔭᐅᔪᑦ ᐊᑐᕐᓗᒍ ᕿᑭᖅᑕᓂ ᐃᖃᓗᓕᕆᓂᖅ 
ᓱᓕᔪᒃᑰᕐᓗᓂ ᐊᖏᖃᑎᒌᒍᑎ ᐊᔾᔨᒋᔭᐅᖏᒃᑲᓗᐊᕐᒪᖔᑦ 
ᑮᓇᐅᔭᓂᒃ ᓴᓂᕐᕙᒃᑕᐅᓯᒪᓪᓗᑎᒃ ᐊᓯᖏᓐᓄᑦ ᐃᓄᐃᑦ 
ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓂᒃ ᐃᑲᔫᓯᐊᖅᑖᖅᑐᓕᕆᓂᕐᒧᓪᓗ 
ᐊᖏᖃᑎᒌᒍᑎᖓᓂ ᐊᒃᑐᐊᔪᑦ ᓴᖅᑭᑕᐅᓇᓱᒃᑎᓪᓗᒍ 
ᓴᐳᔾᔭᐅᓯᒪᔪᓕᕆᓂᕐᒥᒃ, ᓄᓇᕗᑖᕐᓂᕐᒧᑦ ᐊᖏᖃᑎᒌᒍᑎᒦᑦᑐᖅ. 
ᑕᐃᒪᑦᑑᒐᓗᐊᖅ, ᑭᓯᐊᓂ, ᑕᒪᐃᓐᓂ ᐃᒪᕐᒥ ᑮᓇᐅᔭᓕᐅᕈᑎᖃᕈᓐᓇᕐᓂᖅ 
ᐱᔭᐅᔪᒪᔪᖅ ᕿᑭᖅᑕᓂ ᐊᕕᒃᑐᖅᓯᒪᓂᖓᒍᑦ ᑕᐃᒪᐃᓐᓂᖓᓄᓪᓗ 
ᐱᒻᒪᕆᐅᕗᖅ ᕿᑭᖅᑕᓃᒃᑯᑦ ᐊᖏᖃᑎᒋᔾᔪᑎᒋᔮ ᑐᕌᖓᔭᕆᐊᖃᖅᐳᖅ 
ᓴᐳᔾᔭᐅᓯᒪᔪᓕ’ᕿᓂᕐᒧᑦ.

 

ᐃᖃᓗᓕᕆᓂᖅ

ᐃᖃᓗᓕᕆᓂᐅᑉ 
ᑲᒪᒋᔭᐅᓂᖓ

ᓚᐅᓴᓯᑖᕈᑎᓄᑦ ᐅᑎᖅᑎᑕᐅᔾᔪᑏᑦ 
(ᐊᑕᐊᓯᐊᕐᓗᓂ ᐊᑭᓕᖅᑕᐅᓂᐊᖅᑐᖅ)

ᔭᒐᐃᓯᒪᓂᕐᒧᑦ ᐃᖃᓗᓕᕆᓂᕐᒥᒃ 
ᐊᕐᕌᒍᑕᒫᑦ ᐊᑭᓕᖅᑕᐅᔾᔪᑎ

ᐃᖃᓗᓕᕆᓂᕐᒧᑦ 
ᓱᓕᔪᒃᑰᕐᓗᓂ ᑮᓇᐅᔭᑦ

ᐃᖅᑲᓇᐃᔭᖅᑐᓕᕆᓂᖅ/
ᐱᓕᒻᒪᒃᓴᐅᑎᓕᕆᓂᖅ

ᐃᒪᑦᑎᓐᓂ/ᑕᕆᐅᕕᖕᓂᓪᓗ 
ᐃᖃᓗᓕᕆᓂᖅ 

ᑭᒡᓕᓯᓂᐊᖅᑕᐅᓂᖓ

ᐃᓚᔭᐅᓯᒪᔪᖅ A – ᕿᑭᖅᑕᓃᒃᑯᑦ 
ᑮᓇᐅᔭᖅᑖᖏᓐᓄᑦ ᑐᒃᓯᕋᐅᑏᑦ
ᑲᑎᖦᖢᒋᑦ ᐱᔭᐅᔪᒪᔪᑦ ᕿᑭᖅᑕᓃᒃᑯᑦ ᑮᓇᐅᔭᖅᑖᕈᑎᖏᓐᓄᑦ ᑐᒃᓯᕋᐅᑏᑦ ᖁᓛᓂ ᑎᑎᕋᖅᓯᒪᕗᑦ ᐊᕐᕌᒍᑦ 7 ᐅᖓᑖᓄᑦ ᐊᑐᖅᑕᐅᓂᐊᕐᓗᑎᒃ.

ᕿᑭᖅᑕᓃᒃᑯᑦ ᑕᑯᙳᐊᖅᑐᑦ ᓯᕗᓂᒃᓴᑐᖃᕐᒧᑦ ᓴᐳᔾᔨᓂᐊᕐᓂᖏᓐᓂᒃ ᑲᓇᑕᒥ ᐃᓚᐅᑎᑦᑎᔭᕆᐊᖃᕐᒪᑦ ᓯᕗᓂᒃᓴᑐᖃᕐᒧᑦ ᐃᑲᔪᕐᓂᐊᕐᓂᖏᓐᓂᒃ  
ᐃᓄᖕᓂᒃ ᑲᔪᓯᓂᖃᕈᓐᓇᑦᑎᐊᖁᓪᓗᒋᓪᓗ ᓇᐅᑦᑎᖅᓱᖅᑏᑦ ᐱᓕᕆᐊᖏᑦ ᐊᓯᖏᓪᓗ ᐃᑲᔫᑎᓂᐊᖅᑐᑦ.

ᐃᓄᐃᑦ ᓇᐅᑦᑎᖅᓱᖅᑏᑦ

$87,300,000

ᓇᑉᐸᖅᑎᕆᐊᓖᑦ 
ᐃᑲᔪᕐᓗᒋᑦ

$134,000,000

ᐃᓄᖕᓂᒃ-ᓯᕗᓕᖅᑕᐅᓗᓂ 
ᑲᒪᒋᔭᖃᕐᓂᖅ 

$47,300,000

 $268.6 ᒥᓕᐊᓐ 
ᑲᑎᖦᖢᒋᑦ ᕿᑭᖅᑕᐃᑦ ᓴᕐᕙᕐᔪᐊᒧᓪᓗ ᐃᓄᐃᑦ 

ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐃᑲᔫᓯᐊᖅᑖᖅᑐᓕᕆᓂᕐᒧᓪᓗ 
ᐊᖏᖃᑎᒌᒍᑎᖓᓄᑦ ᓴᓂᕐᕙᒃᑕᐅᓯᒪᔪᑦ

ᐃᓄᖕᓂᒃ ᓯᕗᓕᖅᑕᐅᓗᓂ 
ᑲᓚᒋᔭᖃᖅᑎᓪᓗᒋᑦ  
ᐊᕕᒃᑐᖅᓯᒪᓂᒃᑯᑦ 

$47.3 ᒥᓕᐊᓐ
ᕿᑭᖅᑕᓃᒃᑯᑦ ᐃᑲᔪᖅᑐᐃᔪᑦ ᓴᖅᑭᑕᐅᖁᓪᓗᒍ ᕿᑭᖅᑕᓂ ᐃᓄᐃᑦ 
ᓇᐅᑦᑎᖅᓱᖅᑏᑦ ᑲᑎᒪᔨᑖᖁᓪᓗᒋ5, ᐃᓄᖕᓂᒃ-ᓯᕗᓕᖅᑕᐅᓗᓂ 
ᐸᖅᑭᔭᐅᔭᕆᐊᖃᕐᓂᖓ ᐊᕕᒃᑐᖅᓯᒪᓂᒃᑯᑦ ᐃᑲᔪᖅᑐᐃᓂᕐᒪᑦ 13ᓂᒃ 
ᓄᓇᓕᖕᓂ ᑭᒡᒐᖅᑐᖅᑎᑖᕐᓗᓂ. 

ᓄᓇᓕᖕᓂ, ᓄᓇᓕᖕᓂ ᑲᑎᒪᔩᑦ ᐃᓄᖕᓂᒃ ᑭᒡᒐᖅᑐᐃᔨᐅᓂᐊᖅᑐᑦ 
ᐱᓕᕆᓂᔨᐅᓂᐊᖅᑐᑦ ᐃᓄᐃᑦ ᐱᔭᒃᓴᕆᔭᖏᓐᓂᒃ ᑲᑎᒪᖃᑎᖃᖅᐸᒡᓗᑎᒡᓗ 
ᒐᕙᒪᒃᑯᑦ ᓯᕗᓕᖅᑎᖏᓐᓂᒃ ᑲᑐᔾᔨᖃᑎᒌᒃᓗᑎᒃ. 

ᐊᕕᒃᑐᖅᓯᒪᓂᒃᑯᑦ ᑲᑐᔾᔨᖃᑎᒌᖕᓂᖅ ᐃᓗᐃᑦᑑᑎᑦᑎᓂᖅᓴᐅᓂᐊᕐᒪᑦ, 
ᐃᓚᐅᑎᑦᑎᓗᓂᓗ ᓴᐳᔾᔭᐅᓯᒪᕕᖕᓂᒃ ᐃᑲᔪᖅᑕᐅᓗᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᑐᕐᓗᑎᒃ ᐊᒻᒪᓗ ᑕᕆᐅᑉ ᐃᖅᑲᖓᓃᑦᑐᓂᕆᓂᕐᒧᑦ 
ᐸᕐᓇᐃᔾᔪᑎᐅᓂᐊᖅᑐᒃᓴᓂᒃ ᐊᑐᖅᑕᐅᔪᓐᓇᕐᓗᓂ ᑕᕆᐅᕐᒥᐅᖃᑎᒌᓄᑦ.

ᐃᓄᐃᑦ ᓇᐅᑦᓯᖅᑐᖅᑏᑦ 
ᐱᓕᕆᐊᖏᑦ ᑕᒪᐃᓐᓄᑦ 
ᕿᑭᖅᑖᓗᖕᒥ ᓄᓇᓕᐅᔪᓄᑦ

$87.3 ᒥᓕᐊᓐ
ᐃᑲᔪᖅᑐᐃᓐᓇᕆᐊᖃᕐᓂᖓ ᓇᐅᑦᑎᖅᓱᖅᑏᑦ ᐱᓕᕆᐊᖏᑦ 
ᐱᒻᒪᕆᕐᔪᐊᖑᖕᒪᑦ ᓴᙱᒃᑎᒋᐊᕐᓂᐊᕈᑦᑎᒍᑦ ᐃᓄᐃᑦ 
ᓇᖕᒥᓂᖅᓱᕈᓐᓇᕐᓂᖏᑦ ᐊᐅᓚᑦᑎᔪᓐᓇᕐᓂᖏᓪᓗ ᓄᓇᑦᑎᓐᓂ,  
ᐃᒪᑦᑎᓐᓂ, ᓯᑯᑦᑎᓐᓂ ᐆᒪᔪᑦᑎᓐᓂᓪᓗ. 

ᕿᑭᖅᑕᓃᒃᑯᑦ ᑐᒃᓯᕋᖅᑐᑦ ᐅᓄᖅᓯᒋᐊᖁᓪᓗᒋᑦ ᓇᐅᑦᑎᖅᓱᖅᑏᑦ 
ᐱᓕᕆᐊᖏᑦ ᑕᒪᐃᓐᓂᓗ ᕿᑭᖅᑕᓂ ᓄᓇᓖᑦ ᓇᐅᑦᑎᖅᓱᖅᑎᑖᖁᓪᓗᒋᑦ 
ᐃᑲᔪᖅᑐᐃᓪᓚᕆᖁᓪᓗᒍ ᑲᔪᓯᓂᖃᕈᓐᓇᑦᑎᐊᖅᑐᒥᒃ ᓴᐳᔾᔭᐅᓯᒪᔪᓕᕆᓂᖅ. 
ᓇᐅᑦᑎᖅᓱᖅᑏᑦ ᐃᓚᖃᖅᐳᑦ ᐅᑯᓂᖓ:

• ᐃᖅᑲᓇᐃᔮᖃᖅᑎᑦᑎᖕᒪᑦ 8ᓂᒃ ᕿᑭᖅᑕᓂ ᓄᓇᓕᖏᓐᓂᒃ 
ᐃᑲᔪᕐᓗᒍᓗ ᐃᖅᑲᓇᐃᔮᒃᓴᖅᑖᒃᑲᓐᓂᕈᑕᐅᔪᓐᓇᕐᓂᖓ: 
$ 47.6 ᒥᓕᐊᓐ

• ᐊᐅᓚᑕᐅᔾᔪᑎᖓ: $17.5 ᒥᓕᐊᓐ

• ᓇᐅᑦᑎᖅᓱᖅᑎᒃᓴᑦ ᐱᓕᒻᒪᒃᓴᖅᑕᐅᓂᖏᑦ: $3.5 ᒥᓕᐊᓐ

• ᐱᓕᕆᐊᒧᑦ ᐱᕚᓪᓕᕈᑎᒃᓴᑦ: $17.6 ᒥᓕᐊᓐ

• ᑐᓴᐅᒪᔾᔪᑎᓕᕆᓂᖅ: $1 ᒥᓕᐊᓐ

ᓇᑉᐸᖅᑎᕆᐊᓕᖕᓄᑦ 
ᐃᑲᔪᕈᑎᐅᓂᐊᖅᑐᖅ

$134 ᒥᓕᐊᓐ
ᕿᑭᖅᑕᓃᒃᑯᑦ ᐅᒃᐱᕈᓱᖕᒪᑕ ᓄᓇᒥ ᑕᕆᐅᕐᒥᓪᓗ ᓇᑉᐸᖅᑎᖅᑕᐅᔭᕆᐊᓖᑦ 
ᐱᔭᐅᔭᕆᐊᖃᕐᒪᑕ ᐱᔾᔪᑎᒋᓪᓗᒋᑦ ᓇᐅᑦᑎᖅᓱᖅᑏᑦ ᐊᔾᔨᒌᖏᑦᑐᓂᓪᓗ 
ᑮᓇᐅᔭᓕᐅᕈᑎᖃᕈᓐᓇᑦᑎᐊᕐᓂᖏᑦ ᐅᖃᐅᓯᕆᔭᐅᒻᒪᕆᒋᐊᖃᖅᐳᑦ 
ᓇᑉᐸᖅᑎᕆᕙᓪᓕᐊᓂᐊᖅᑎᓪᓗᒋᑦ ᐊᑐᖅᑕᐅᔪᒃᓴᓂᒃ ᑕᒡᕙᓂ 
ᑎᑎᕋᖅᓯᒪᔪᒥᒃ. 

ᓇᑉᐸᖅᑎᖅᑕᐅᔭᕆᐊᖃᓪᓚᕆᖕᓂᖏᑦ ᑮᓇᐅᔭᖃᖅᑎᑕᐅᔪᑦ ᐃᑲᔪᕐᓂᕐᒪᑕ 
ᓱᓕᔪᒃᑰᕆᐊᖃᕐᓂᕐᒥᒃ, ᐊᓐᓇᐅᒪᕕᐅᔪᑦ ᐸᖅᑭᔭᐅᑦᑎᐊᕆᐊᖃᕐᓂᖓᓂᒃ 
ᖃᐅᔨᓴᖅᑐᓕᕆᓂᕐᓗ ᐱᓕᕆᔭᐅᔭᕆᐊᖃᕐᓂᖓᓂᒃ 
ᑭᐅᑲᐅᑎᒋᔪᓐᓇᕐᓗᑎᒡᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᖃᐅᔨᔭᐅᕙᓪᓕᐊᔪᓂᒃ. 

ᑐᒃᓯᕋᕐᓂᐊᖅᑎᓪᓗᑕ ᓇᑉᐸᖅᑎᕆᐊᓕᖕᓂᒃ, ᕿᑭᖅᑕᓃᒃᑯᑦ ᓯᕗᓂᒃᓴᑐᖃᕐᒧᑦ 
ᑲᔪᓯᓂᖃᑦᑎᐊᕈᓐᓇᕐᒪᖔ ᐃᒡᓗᕐᔪᐊᑦ ᐸᖅᑭᔭᐅᓂᖏᑦ ᐃᑲᔪᕐᓂᐊᖅᑐᑦ 
ᓇᐅᑦᑎᖅᓱᐃᔪᓕᕆᓂᕐᒧᑦ. ᐊᑭᖓ ᐱᓕᕆᔭᒃᓴᖃᕐᓂᐊᖅᑎᓪᓗᒋᑦ ᑕᕆᐅᕐᒥ 
ᓇᑉᐸᖅᑎᕆᔭᕆᐊᖃᕐᓂᖏᒥᒃ ᐱᓕᕆᔭᐅᖅᑳᕆᐊᖃᖅᐳᖅ ᓴᓂᑭᓗᐊᑎᖅ 
ᕿᑭᖅᑕᓃᒃᑯᑦ ᑎᑎᕋᖅᓯᒪᔭᖏᓐᓂᒃ ᐃᓚᐅᑎᑕᐅᖏᒻᒪᒃ ᑮᓇᐅᔭᐃᑦ ᖁᓛᓂ 
ᓇᓗᓇᐃᖅᑕᐅᓯᒪᓂᖏᓐᓂᒃ.

ᑕᓪᓗᕈᑎᐅᑉ ᐃᒪᖓᑕ  
ᑮᓇᐅᔭᖏᑦ  
ᐅᖓᕙᐅᔾᔨᓂᖓ

$37.3 ᒥᓕᐊᓐ
ᕿᑭᖅᑕᓂᒃᑯᑦ ᐃᓕᓴᖅᓯᔪᑦ ᐅᓪᓗᒥ ᓄᓇᓕᖕᓂ ᓇᑉᐸᖅᑎᕆᐊᓕᑦ 
ᐊᐅᓚᑕᐅᑦᑎᐊᖁᓪᓗᒍ ᓇᐅᑦᑎᖅᓱᖅᑏᑦ ᐱᓕᕆᐊᖏᑦ ᑲᓇᑕ 
ᐃᑲᔪᖅᑐᐃᑦᑎᐊᕋᓱᒋᐊᖃᕐᒪᑦ ᑮᓇᐅᔭᖅᑖᖅᑎᑦᑕᐅᓯᒪᓂᖅ 
ᐅᖓᕙᐅᔾᔨᑎᓪᓗᒍ ᐅᓪᓗᒥ ᐊᑐᖅᑕᐅᔪᑦ ᑕᓪᓗᕈᑎᐅᑉ ᐃᒪᖓᓂ ᑮᓇᐅᔭᓄᑦ. 
ᐃᓚᖃᖅᖢᓂ $20 ᒥᓕᐊᓐᓂᒃ ᐅᖓᕙᐅᔾᔨᓚᐅᕐᒪᑕ ᓴᓇᔭᐅᑎᓪᓗᒍ 
ᐊᓯᔾᔨᒌᖏᑦᑐᓄᑦ ᐊᑐᖅᑕᐅᔪᓐᓇᕐᓗᓂ ᐃᒡᓗᕐᔪᐊᖅ ᖃᐅᔨᒪᔭᐅᓚᐅᖏᑦᑐᑦ 
ᐊᑭᑦᑐᕈᑎᐅᒐᔭᕐᓂᖓᓂᒃ ᐱᔾᔪᑎᐅᓪᓗᓂ ᓄᕙᖕᓇᕐᔪᐊᒧᑦ 
ᐊᐳᕈᑎᐅᓚᐅᖅᑐᖅ ᑮᓇᐅᔭᓪᓗ ᐊᓯᔾᔨᖅᐸᓪᓕᐊᕙᖕᓂᖏᑦ.

ᐊᒻᒪᓗᑦᑕᐅᖅ, ᓴᓇᔭᐅᓂᖓ ᓄᓇᓕᖕᓂ ᑐᓚᒃᑕᕕᒃᓴᑦ ᐊᐅᓱᐃᑦᑐᕐᒥ 
ᖃᐅᓱᐃᑦᑐᒥᓪᓗ ᐊᒃᑐᖅᑕᐅᔾᔪᑎᓂᐊᖅᑰᕐᒪᑕ ᐅᖓᕙᐅᔾᔨᓂᕐᒧᑦ $17.3 
ᒥᓕᐊᓐᓗᐊᓂᒃ ᐱᔭᐅᔭᕆᐊᖃᒻᒪᕆᒃᖢᑎᒡᓗ ᑐᓚᒃᑕᕐᕖᑦ ᓄᓇᓕᖕᓂ 
ᐊᓯᖏᓐᓃᑦᑐᑎᑐᑦ ᓄᓇᓕᖕᓂ ᓄᓇᕗᒻᒥ.

ᑲᔪᓯᓂᖃᕈᓐᓇᑦᑎᐊᕐᓂᖓ 
ᐃᓄᖕᓂᒃ ᓯᕗᓕᖅᑕᐅᓗᓂ 
ᓴᐳᔾᔭᐅᓯᒪᔪᓕᕆᓂᖅ: 
ᐊᕐᕌᒍᑕᒫᑦ ᐊᑭᖓ   

$27.85 ᒥᓕᐊᓐ
ᑲᔪᓯᓂᖃᑦᑎᐊᕐᓂᐊᕈᓂ ᓇᐅᑦᑎᑦᓱᖅᑏᑦ ᓄᓇᒥ ᐃᒪᓂᒡᓗ 
ᑲᔪᓯᓂᖃᑦᑎᐊᖁᒍᑦᑎᒍᓪᓗ ᑮᓇᐅᔭᓕᐅᕈᑕᐅᔪᓐᓇᕐᓂᖓ ᐱᒻᒪᕆᐅᕗᖅ 
ᓴᐳᔾᔭᐅᔪᓄᑦ ᐱᔭᕆᐊᓖᑦ ᐊᓐᓇᐅᒪᕕᖃᑦᑎᐊᖏᓐᓇᖁᓪᓗᒋᓪᓗ 
ᕿᑭᖅᑕᓂ ᐊᕕᒃᑐᖅᓯᒪᓂᖃᕐᕕᖓ. ᕿᑭᖅᑕᓃᒃᑯᑦ ᑐᒃᓯᕋᖅᑐᑦ 
ᑭᐅᔾᔪᑎᐅᑦᑎᐊᕈᓐᓇᖁᓪᓗᒍ ᑲᔪᓯᓂᖃᑦᑎᐊᕈᓐᓇᕐᒪᖔᑦ ᓯᕗᓂᒃᓴᑐᖃᕐᒧᑦ 
ᐃᓄᐃᑦ ᐃᓚᐅᔪᓐᓇᕐᓂᖏᑦ ᓴᐳᔾᔭᐅᓯᒪᔪᓕᕆᓂᕐᒥᒃ ᒪᓕᒡᓗᒍ ᐊᓯᖏᑦ 
ᓴᐳᔾᔭᐅᓯᒪᔪᓕᕆᔾᔪᑏᑦ ᓴᖅᑎᑦᑏᓯᒪᔭᕆᐊᖃᕐᒪᑕ ᓴᐳᔾᔭᐅᓯᒪᕖᑦ 
ᓯᕗᓂᒃᓴᑐᖃᕐᒪᑦ ᓴᐳᔾᔨᓂᐊᕋᓗᐊᕐᒪᖔᑕ (ᐅᓄᖏᓛᖅ ᐊᕐᕌᒍᑦ 25). 
ᕿᑭᖅᑕᓃᒃᑯᑦ ᑕᑯᔪᒪᔭᖓᓂᒃ ᓯᕗᓂᒃᓴᑐᖃᕐᒧᑦ ᓴᐳᔾᔨᓂᖅ ᑕᑎᖃᕐᓂᐊᕐᒪᑦ 
ᑲᔪᓯᓂᖃᕈᓐᓇᑦᑎᐊᕐᓂᕐᒥᒃ ᐃᓄᖕᓕᓪᓗ ᐃᓚᐅᑎᑦᑎᑦᑎᐊᕐᓂᖓᓂᒃ.

ᑲᔪᓰᓐᓇᑐᒥᒃ ᐊᑭᓕᖅᓱᐃᖏᓐᓇᕆᐊᓕᑦ 
ᑲᔪᓰᓐᓇᖅᑎᑦᑎᓂᕐᒧᑦ ᐱᓕᕆᑎᓪᓗᒋᑦ:

• ᐊᕐᕌᒍᑕᒫᑦ ᐊᑭᓕᖅᑕᐅᔭᕆᐊᓖᑦ ᓇᐅᑦᑎᖅᓱᐃᔪᓕᕆᓂᕐᒧᑦ: $19 
ᒥᓕᐊᓐ/ᐊᕐᕌᒍᒧᑦ ᐃᓚᖃᕐᓗᓂ ᑮᓇᐅᔭᑦ ᖃᓄᐃᓕᖓᓂᖓᓂᒃ

• ᐊᐅᓚᔾᔪᑏᑦ ᑲᒪᒋᔭᖃᕈᑏᑦ ᐃᒡᓗᕐᔪᐊᓂᒃ: $2.1 ᒥᓕᐊᓐ/ᐊᕐᕌᒍᒧᑦ

• ᐊᕐᕌᒍᑕᒫᑦ ᐊᑭᖓ ᐃᓄᖕᓂᒃ ᓯᕗᓕᖅᑕᐅᓗᓂ ᑲᒪᒋᔭᐅᓂᖓ: 
$6.75 ᒥᓕᐊᓐ

ᐃᖃᓗᓕᕆᓂᖅ 
ᓱᓕᔪᒃᑰᕐᓗᓂ  
ᐊᖏᖃᑎᒌᒍᑎ ᐊᑭᖓ 
ᓇᓗᓇᐃᖅᑕᐅᓯᒪᖏᑦᑐᖅ

ᓇᓗᓇᐃᖅᑕᐅᓛᑐᐃᓐᓇᖅᑐᖅ
ᕿᑭᖅᑕᓃᒃᑯᑦ ᑕᑯᔪᒪᔪᑦ ᕿᑭᖅᑕᓂ ᐃᖃᓗᓕᕆᓂᖅ ᓱᓕᔪᒃᑰᕐᓗᓂ  
ᐊᖏᖃᑎᒌᒍᑎᖓ ᐃᓚᖃᕐᓂᐊᕋᓗᐊᕐᒪᖔᑦ ᔭᒐᐃᔭᐅᓯᒪᔪᓂᒃ 
ᑮᓇᐅᔭᓕᐅᕈᑕᐅᔪᓐᓇᓚᐅᖅᑐᓂᒃ ᓄᓇᓕᖕᓂᓪᓗ 
ᐱᕚᓪᓕᖅᑎᑦᑎᓇᓱᖕᓂᕐᒧᑦ ᐊᕕᒃᑕᐅᓯᒪᕕᑦᑎᓐᓂ ᐱᔾᔪᑎᒋᓪᓗᒍ 
ᐱᓂᕐᓗᒃᑕᐅᔾᔪᑎᐅᓚᐅᖅᑐᑦ ᐃᓄᐃᑦ ᐃᖃᓗᓕᕆᓂᕐᒥᒃ. 

ᑮᓇᐅᔭᑦ ᑐᓂᔭᐅᓯᒪᔪᑦ ᕿᑭᖅᑕᓂ ᐃᖃᓗᓕᕆᓂᕐᒧᑦ ᓱᓕᔪᒃᑰᕐᓗᓂ  
ᐊᖏᖃᑎᒌᒍᑎ ᐊᔾᔨᒋᔭᐅᖏᒻᒪᑕ ᑮᓇᐅᔭᖅᑖᕆᔭᐅᕙᒃᑐᓂᒃ ᑕᒪᐃᓐᓄᑦ  
ᐃᓄᐃᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐃᑲᔫᓯᐊᖅᑖᖅ-
ᑐᓕᕆᓂᕐᒧᓪᓗ ᐊᖏᖃᑎᒌᒍᑎᓂᒃ ᓴᖅᑭᑕᐅᑎᓪᓗᒋᑦ 
ᓴᐳᔾᔭᐅᓯᒪᔪᓕᕆᓂᕐᒥᒃ.

ᕿᑭᑕᕐᔪᐊᑦ 
ᓴᕐᕙᕐᔪᐊᒃ ᐊᐱᖅᑯᑎᖓ

ᐃᖃᓗᓕᕆᓂᖅ 
ᓱᓕᔪᒃᑰᕐᓗᓂ ᐊᖏᖃᑎᒌᒍᑎ

ᐃᓄᐃᑦ ᓇᐅᑦᑎᖅᓱᖅᑏᑦ

$87,300,000

ᓇᑉᐸᖅᑎᕆᐊᓖᑦ 
ᐃᑲᔪᕐᓗᒋᑦ

$134,000,000

ᐃᓄᖕᓂᒃ-ᓯᕗᓕᖅᑕᐅᓗᓂ 
ᑲᒪᒋᔭᖃᕐᓂᖅ 

$47,300,000

ᐃᖃᓗᓕᕆᓂᖅ 
ᓱᓕᔪᒃᑰᕐᓗᓂ 
ᐊᖏᖃᑎᒌᒍᑎ

ᐃᓱᒪᖅᓱᕐᓇᖏᔾᔪᑎ ᕿᑭᑕᓃᒃᑯᑦ ᑮᓇᐅᔭᓂᒃ ᑐᒃᓯᕋᐅᑎᖓ

ᑮᓇᐅᔭᑦ ᓴᖅᑭᑕᐅᔪᑦ ᕿᑭᖅᑕᓃᒃᑯᑦ ᑐᒃᓯᕋᐳᑎᖓᓂ ᒪᓕᒃᓯᒪᔭᕆᐊᖃᕐᒪᑕ 
ᕿᑭᖅᑕᓃᒃᑯᑦ ᑕᑯᔪᒪᔭᖏᓐᓂᒃ ᑭᓱ ᑲᔪᓯᓂᖃᕈᓐᓇᕐᒪᖔᑦ 
ᐊᓐᓂᕆᔭᐅᖕᒪᖔᓐᓄ ᐃᓄᐃᑦ ᐃᓚᐅᑎᑕᐅᔭᕆᐊᖃᕐᓂᖏᓐᓂᒃ 
ᐊᑭᒋᔭᐅᓂᐊᖅᑐᓄᑦ ᐊᕐᕌᒍᓄᑦ 7ᓄᑦ ᐊᒻᒪᓗ ᖃᓄᖅ 
ᐃᑲᔪᖅᑕᐅᖏᓐᓇᕈᓐᓇᕐᒪᖔᑦ ᐊᕐᕌᒍᑕᒫᑦ. ᑖᒃᑯᐊᓕᒫᖅ ᐊᑭᖏᑦ 
ᐱᒻᒪᕆᐅᖕᒪᑕ ᐅᔾᔨᕆᔭᐅᔭᕆᐊᓖᑦ ᕿᑭᖅᑕᓃᒃᑯᑦ ᐱᔪᒪᓂᐊᖅᑎᓪᓗᒋᑦ 
ᑮᓇᐅᔭᖅᑖᖅᑎᑕᐅᑲᓐᓂᕐᓂᐊᖅᑎᓪᓗᒋᓪᓗ ᑲᓇᑕᒥ ᑮᓇᐅᔭᖅᑖᕈᑎᐅᑉ 
ᐊᓯᖏᑎᒎᕐᓗᑎᒃ ᐊᓯᐊᒍᓪᓗ ᑮᓇᐅᔭᖅᑖᕈᓐᓇᕐᒪᖔᑕ ᐊᑐᐃᓐᓇᐅᔪᓂᒃ.

1. ᑮᓇᐅᔭᑦ ᐋᖅᑭᒃᑕᐅᓯᒪᓂᖓ ᒪᓕᖕᒪᑦ ᑐᓴᖅᑕᐅᕙᓪᓕᐊᔪᓂᒃ 
ᕿᑭᖅᑕᓃᒃᑯᓐᓄᑦ ᑎᑎᕋᖅᑕᐅᕙᓪᓕᐊᓕᖅᑎᓪᓗᒐ ᑕᒪᓐᓇ 
ᑐᒃᓯᕋᐅᑎ. ᑮᓇᐅᔭᕆᔭᐅᓂᐊᖅᑐᖅ, ᓴᖅᑭᑕᐅᓂᖓ, 
ᐋᖅᑭᒋᐊᖅᑕᐅᓂᐊᖅᑐᑦ ᐱᔭᕇᖅᑕᐅᒃᐸᑕ ᐅᑯᐊ:

a. ᐊᖏᖃᑎᒌᒃᓯᒪᓕᖅᑎᓪᓗᒋᑦ ᐋᔩᖃᑎᒌᒃᑐᑦ 
ᓴᐳᔾᔨᕕᐅᓂᐊᖅᑐᖅ ᑲᒪᒋᔭᐅᓂᕐᓂᖓᓂᒃ ᐊᒻᒪᓗ 
ᐃᓄᐃᑦ ᓇᐅᑦᑎᖅᓱᖅᑏᑦ ᐱᓕᕆᐊᖏᓪᓗᑦ 
ᓇᑉᐸᖅᑎᕆᐸᓖᖅ; ᐊᒻᒪᓗ

b. ᓄᑖᖑᕆᐊᕐᓗᒋᑦ ᐊᑭᓕᕆᐊᓕᑦ 
ᐊᔪᖏᑦᑎᐊᕐᓂᐊᕋᓗᐊᕐᓂᕐᒧᓪᓗ ᖃᐅᔨᓴᐅᑏᑦ 
(ᐃᓚᐅᑎᓪᓗᒍ ᐊᑮᑦ ᒥᒃᓴᐅᓴᒃᑕᐅᓯᒪᔪᑦ) ᐱᔾᔪᑎᖃᖅᖢᑎᒃ 
ᑐᒃᓯᕋᖅᑕᐅᓯᒪᔪᑦ ᓇᑉᐸᖅᑎᕆᐊᓖᑦ.

2. ᐃᓚᓯᒃᑲᓐᓂᔾᔮᖏᑦᑐᑦ ᑮᓇᐅᔭᓄᒃ ᐊᑐᖅᑕᐅᒃᑲᓐᓂᕐᓂᐊᖅᑐᓂᒃ. 
ᓇᓗᓇᐃᖅᑕᐅᓯᒪᓕᖅᑐᑦ ᐋᖅᑭᒋᐊᖅᑕᐅᓂᐊᖅᑐᑦ 
ᐊᑭᒋᓂᐊᖅᑕᖏᑦ ᓇᓗᓇᕈᓐᓃᖅᐸᓪᓕᐊᓂᖓ ᒪᓕᒡᓗᒍ.

